
Година XCIX Број 3
Библиските лекции претставуваат програма за секојдневно тематско проучување на 
Божјото Слово, заснована само на Библијата и Духот на пророштвото, без додатни 
коментари. Прашањата се така формулирани што овозможуваат директен и концизен 
одговор. Зборовите во заграда се додадени поради појасно разбирање на контекстот и 
потечно читање. Проучувањето на дадените теми со помош на цитираните дела е мошне 
препорачливо.

„Библиската поука не треба
да се проучува со фрлање 
на еден брз поглед врз 
нејзиниот текст во сабота 
наутро, туку поуката за 
следната седмица треба 
внимателно да се проучи 
во сабота попладне, а потоа 
секојдневно да се повторува
и расветлува во текот на 
седмицата. Така поуката 
ќе се вреже во нашата 
меморија како богатство кое
никогаш нема целосно да 
се загуби“. - Воспитување 
251.252.

Повеќето од нас се визуелни ученици. Кога гледаме шема или табела за 
нешто, обично е полесно да се сфати  и запомни концептот за тоа. Бог го 
знаел ова кога им ја дал службата во светилиштето на нашите древни предци. 
Службата и нејзините симболи ни помагаат да го разбираме свеченото дело 
што Христос, нашиот голем Првосвештеник, го врши во наше име  на небото 
токму во овој момент.  

Затоа, во следните три месеци, учениците од саботните училишта ширум 
светот ќе ја проучуваат оваа исклучително важна тема, Симболи од службата 
во светилиштето. Ова е трет дел од едногодишната серија со наслов Ризници 
на вистината, која треба да ни помогне да се подготвиме за вечноста. 

„Состојбата на неверните Евреи ја илустрира состојбата на безгрижните 
и неверните меѓу оние што се изјаснуваат како христијани, кои намерно го 
игнорираат делото на нашиот милостив Првосвештеник. Во симболичната 
служба, кога првосвештеникот влегувал во Светињата над светињите, од сите 
Израелци се барало да се соберат околу светилиштето и на најсвечен начин 
да ги понизат своите души пред Бога, за да добијат простување за своите 
гревови и да не бидат исклучени од собранието. Колку е тогаш поважно 
во овој вистински Ден на помирување да ја разбереме службата на нашиот 
Првосвештеник и да знаеме какви должности се бараат од нас!“ - Христос во 
неговото светилиште, 161. 

Кога би можела да се тргне завесата што го дели видливиот од невидливиот 
свет и кога човечките синови би можеле да ги видат ангелите што го бележат 
секој збор и секое  дело со кое ќе мораат да се сретнат на судот, колку зборови 
што ги изговараме секој ден не би ги изговориле и колку дела не би направиле!...

Жалосен е извештајот што го носат ангелите на небото. Разумните 
созданија, божемните Христови следбеници, потполно се обземени со желба 
за стекнување на богатство или со уживање во земните задоволства. Парите, 
времето и силите се употребуваат за украсување и угодување; малку време се 
посветува за молитва, за истражување на Светото писмо, за понизување на 
душата и за исповедање на гревот. 

Сатаната измислува безброј планови со цел да ги окупира нашите мисли 
за да не се занимаваме со она што би требало најдобро да го познаваме. 
Стариот измамник ги мрази големите вистини што ни укажуваат на жртвата 
на помирување и на силниот Посредник. Тој знае дека успехот му зависи од 
тоа колку ќе успее да ги одврати мислите од Исуса и од Неговата вистина“ – 
Големата борба, 487,488.

„Потребно е секој ден да вложуваме нови напори во поглед на воздржување 
и самооткажување. Секој ден мораат да се водат нови борби и да се стекнуваат 
нови победи. Секој ден во душата мораме најсесрдно да се молиме на Бога и 
да се залагаме за силни победи на крстот“ – 4 Сведоштво, 429. 

Наша молитва е сите да бидеме зајакнати со Библиските лекции за ова 
тримесечје, гледајќи со очите на верата кон нашиот Првосвештеник во 
небесното светилиште.  

 Оддел на Генералната конференција за Саботна школа

Предговор

Сабота, 1. јули 2023. 

Дар во првата сабота за мисионерско 
училиште во Јужноафриканскиот 

регион

Мисијата на Унијата на Замбија на 
РДАСД беше организирана во 2012 година. 
Наскоро после тоа беше поставена важна 
цел, во хармонија со следните зборови на 
вдахновението: 

„Одлучно треба да се направат одредени 
подобрувања во обуката и подготовката на младите за работа. Во сите наши 
конференции, треба да се подготват темелни планови за обука и подготовка 
на оние кои сакаат да се посветат на Божјото дело. Нашите мисии по 
градовите даваат поволни можности за обука за мисионерска работа, но 
тоа не е доволно. Нашите училишта треба да ги имаат на располагање 
најдобрите можни услови за обука на работници и за домашни и за странски 
полиња“ - Gospel Workers, p. 75. 

Со Божја милост, во 2021. година, Одделот за образование на Генералната 
конференција дојде да помогне во изградбата на мисионерски центар за 
обука во Лусака, Замбија. Овој центар ги опслужува сите источноафрикански 
земји, бидејќи Замбија е централно лоцирана.  

Во 2022. година, мисијата на Унијата на Замбија купи парцела од 16,2 
хектари за да изгради црква и мисионерско училиште. Земјиштето е целосно 
исплатено и е во сопственост на мисијата на Унијата на Замбија. Бидејќи 
ние имаме училиште на тоа земјиште, учениците ќе имаат доволно земја на 
располагање за да одгледуваат сопствен зеленчук. 

„Учениците во нашите училишта примаат едно посебно образование. 
Тие треба да се запознаат со сите гранки на делото, за кога ќе излезат од 
училиштето како мисионери, да можат да бидат самостојни и способни со 
стекнатото знаење да си ги обезбедат за себеси сите неопходни погодности 
и потребни работи... Треба да бидат упатени во земјоделието и разни други 
занаети“ – 6 Сведоштво, 208.

Веќе се подготвени градежни планови за училиштето кое би се состоело 
од две училници, библиотека, директорска канцеларија, кујна, трпезарија, 
домови за 20 ученици, перални и сместување за наставници. Сепак,  
мисијата на Унијата нема доволно пари да продолжи со градежниот проект. 
Се проценува дека трошоците за завршување на овој проект ќе бидат околу 
236.000 американски долари. Затоа, апелираме до вас, нашите браќа и 
сестри ширум светот, да ни помогнете да го реализираме овој проект. 
Се молиме Бог богато да ве благослови додека великодушно давате за 
Проектот за училиште за мисијата на Унијата на Замбија.

Вашите браќа и сестри од Јужноафриканскиот регион

 1. лекција        Сабота, 1. јули 2023. 

Потеклото и крајот на гревот
„Тајната на беззаконието веќе дејствува, само тоа нема да 

биде извршено додека не се отргне оној што ја задржува сега“ (2 
Солунјаните 2:7).

„Хармонијата на сѐ што е создадено зависи од совршеното 
потчинување на сите суштества, на сѐ што живее, и на мртвата природа, 
на непроменливите закони на Творецот“.  – Патријарси и пророци, 52. 

 
ПРЕДЛАГАМЕ ДА ПРОЧИТАТЕ:                         Големата борба, 492–504.

Недела           25. јуни

1. БОЖЈИОТ КАРАКТЕР
а. Kако Божјиот карактер се разликува од гревот — и што значи 

тоа за нас? Даниел 9:7; Матеј 5:48.
_______________________________________________________________________ 

„Бог ни зборува преку природата и откровението, со Своето провидение 
и влијанието на Својот Дух. Но сето тоа не е доволно; неопходно е ние 
пред Него да го отвориме и своето срце. За духовно да живееме и да 
имаме духовна сила, мораме да одржуваме вистинска врска со нашиот 
небесен Отец. Нашите мисли можат да се занимаваат со Него; можеме 
да размислуваме за Неговите дела, доказите на Неговата милост, 
Неговите благослови, но сето тоа сè уште не е во потполна смисла на 
зборот, одржување на врска со Него. За да стапиме во врска со Бога, мора 
да посакаме да Му раскажеме нешто од нашиот вистински живот“. – 
Христовите поуки, 330.
    
б. Бидејќи Бог е олицетворение на совршенството, какви заповеди Тој 

единствено може да даде? Псалм 119:172; Римјаните 7:12; Јаков 1:13.

„Божјиот закон според самата своја природа е непроменлив. Тој е 
откровение на волјата и карактерот на самиот негов Автор. Бог е љубов, и 
Неговиот закон е љубов. Неговите две големи начела се љубов кон Бога и 
љубов кон човекот. ‘И така, љубовта е исполнување на Законот’ (Римјаните 
13:10). Божјиот карактер е правда и вистина; таква е и природата на 
Неговиот закон... Таквиот Закон, кој е израз на Божјиот ум и волја, мора 
исто така да биде вечен како и неговиот Автор“. – Големата борба, 466.

Понеделник              26. јуни

2. ХАРМОНИЈА ВО БОЖЈОТО ВЛАДЕЕЊЕ
a. Каков е односот помеѓу Божествените Личности? Јован 17:21.
_______________________________________________________________________

„Најубедливиот аргумент што можеме да му го дадеме на светот за 
Христовата мисија се наоѓа во совршеното единство. Такво единство 
какво што постои помеѓу Отецот и Синот треба да се манифестира 
во животот на сите оние кои веруваат во вистината. Оние кои на тој 
начин се обединети во целосна послушност кон Божјото слово ќе 
бидат исполнети со сила“. – Training School, February 1, 1906.

„Дали сте размислувале што значи ова за нас; дека во оваа молитва 
е вклучен секој син и ќерка на Адам кои веруваат во Христа како 
личен Спасител и ги преземаат неопходните чекори на покајание, 
преобраќање, вера и крштевање? Ние сме крстени во името на Отецот, 
Синот и Светиот Дух, и овие три големи, бесконечни сили се обединети 
и ветуваат дека ќе работат во наша корист ако соработуваме со нив“. 
– Sermons and Talks, vol. 2, p. 167.

б. Кои принципи го сочинуваат темелот на Божјото владеење? 1 
Јованово 4:16,19; 5:3.

_______________________________________________________________________

„’Бог е љубов’ (1 Јованово 4:16). Љубовта е суштина на Божјото 
битие и негов закон. Така било секогаш и секогаш ќе биде така. 
‘Севишниот и Возвишениот, кој владее вечно’ (Исаија 57:15), Оној, 
чиишто ‘патишта се вечни’ (Авакум 3:6), не се менува. Кај него ‘нема 
ниту промена, ниту траги од менување’” (Јаков 1:17).

Секоја пројава на моќта на Творецот е израз на бесконечната 
љубов“. – Патријарси и пророци, 33.

„Бог можел да го уништи сатаната и неговите приврзаници толку 
лесно, како кога човек фрла некое камче, но Тој не го направил тоа. 
Бунтот не требало да се совлада по пат на примена на сила. Принуда 
постои само под сатанската власт. Господовите начела не се од 
таков вид. Неговата власт се заснова на добрина, милост и љубов и 
токму манифестирањето на тие особини е средство кое треба да се 
искористи. Божјото владеење е морално, а вистината и љубовта треба 
да бидат сила што преовладува“. – Копнежот на вековите, 759.

„Душата што го сака Бога и Неговото дело ќе биде искрена како ден. 
Нема да има препирки, нема затајување на вистинското значење на 
Светото писмо. Божјата реч е темел на секоја доктрина. Некои мислат 
дека покренувањето споредни прашања е знак на интелигенција 
и мудрост и ги извртуваат стиховите на начин што ја прикрива 
вистината“. – The Ellen G. White 1888 Materials, p. 46.

Вторник              27. јуни

3. ОД КАДЕ ПОТЕКНУВА ГРЕВОТ?
а. Како знаеме дека следниот библиски запис не зборува за  

дословниот цар на Тир? Езекиел 28:11-15.

     (1) Ако овој запис зборуваше за вистински човечки цар, а не за 
симбол, каква личност би бил тој, бидејќи бил роден од жена? 
Псалм 51:5; Римјаните 3:23.

  (2) Кое било единственото друго битие кое се појавува во 
едемската градина, кое некогаш било совршено, а потоа 
станало грешно? Откровение 12:9; Создавање 3:14.

„Првиот грешник бил оној кого Бог многу го возвишил. Тој е 
претставен во ликот на тирскиот цар кој тогаш бил на врвот на својата 
моќ и величественост. Малку по малку сатаната почнал да  ѝ попушта 
на желбата за самовозвишување... Иако сета негова слава доаѓала 
од Бога, овој моќен ангел ја сметал за своја. Незадоволен со својата 
положба, иако бил возвишен над небесните војски, тој се осмелил да 
копнее по обожавање кое му припаѓа само на Создателот. Наместо 
да се обидува сите создадени суштества највисокиот идеал на 
приврзаност и лојалност да го гледаат во Бога, тој се обидел нивната 
служба и верност да си ја обезбеди за себе. И посакувајќи ја славата 
со која вечниот Отец го облекол својот Син, овој кнез на ангелите се 
стремел за власт што му припаѓала само на Христа“. – The SDA Bible 
Commentary [E. G. White Comments], vol. 4, p. 1162.

б. Каква посебна улога имал Луцифер во Божјата влада пред 
неговиот пад? Езекиел 28:14 (спореди со службата во 
светилиштето во Излез 25:10-22).

_______________________________________________________________________

в. Што покажува дека тој имал посебен музички талент — и како 
вешто го користи тоа во своето дело на измама? Езекиел 28:13; 
Даниел 3:5-7.

„Вознемирена сум кога секаде гледам лесноумни млади мажи и 
жени кои тврдат дека веруваат во вистината. Се чини дека Бог не е во 
нивните мисли. Нивниот ум е исполнет со бесмислици. Нивниот разговор 
е празен и бесцелен. Увото им е чувствително кон музиката, а сатаната 
знае кои органи може да ги возбуди, да го поттикне и маѓепса умот, така 
што Христос не е потребен. Недостасуваат духовните копнежи на душата 
за божествено знаење, за растење во милоста“. – Адвентен дом, 407. 

Среда            28. јуни

4. КОРЕНОТ НА ЗЛОТО
а. Која била првичната причина за падот на Луцифер ако ги 

споредиме описите на Езекиел и Исаија за тој настан? Езекиел 
28:16-19; Исаија 14:12-20. 

„Малку по малку, Луцифер почнал самиот себеси да се извишува. 
Светите списи за тоа кажуваат: ‘Од убавината твоја се возгордеа 
срцето твое, поради богатството твое си ја загуби мудроста своја’ 
(Езекиел 28:17)... Иако сета слава на овој силен ангел била Божји 
дар, тој сепак неа почнал да ја смета за своја сопственост. Бидејќи 
не бил задоволен со својата положба, иако бил ценет повеќе од кој 
било припадник на небесните војски, тој се осмелил да жеднее за 
обожавањето што му припаѓа само на Творецот. Наместо да се труди 
сите создадени суштества да ги упатува на приврзаност и верност 
кон Бога и тоа да биде нивни највисок идеал, тој настојувал нивната 
служба и преданост да си ги обезбеди за себе. Копнеејќи дрчно за 
славата со која вечниот Отец го опкружил својот Син, овој ангелски 
кнез се стремел и кон власта која била првенствено Христово право“. 
– Патријарси и пророци, 35.

б. Какво предупредување можеме да извлечеме за себе од ова 
искуство? Изреки 16:18; 1 Коринтјаните 10:12. 

„Кога навистина би сакал да биде како Севишниот, Луцифер 
никогаш не би го напуштил местото што му било одредено, бидејќи 
духот на Севишниот се манифестира во несебична служба. Луцифер 
ја посакувал Божјата власт, но не и Неговиот карактер. Тој сакал да го 
заземе највозвишеното место и секое суштество што го поттикнува 
неговиот дух постапува исто така“. – Копнежот на вековите, 435.

„Животот секогаш се изопачува кога со човекот владеат гордост 
и славољубие, затоа што гордиот човек, не чувствувајќи потреба, го 
затвора срцето за бескрајните благослови од небото“. – Пророци и 
цареви, 60.

в. Како небесниот домаќин ја отстранил оваа нота на неединство 
од своите редови? Откровение 12:7-9. 

„Бунтот против Божјото владеење претставувал најголемо 
злосторство. Целото небо изгледало како да е во немир. Ангелите 
биле собрани во чети; а на чело на секоја дивизија се наоѓал повисок 
командант ангел. Сатаната војувал против Божјиот закон затоа што 
имал амбиција да се воздигне себеси и не бил подготвен да се потчини 
на авторитетот на Божјиот Син, големиот небесен заповедник“. – The 
Spirit of Prophecy, vol. 1, p. 22.

Четврток                 29. јуни

5. КРАЈОТ НА ЗЛОТО
а. Како сатаната дополнително се изопачил откако бил исфрлен 

од небото? Јован 8:44.

„Сатаната, кој е татко на лагата, го измамил Адама... велејќи му 
дека не мора да му се покорува на Бога и дека нема да умре ако го 
прекрши законот. Но, Адам паднал и со својот грев ги отворил портите 
на злото врз нашиот свет. Во друга прилика сатаната му рекол на Каин 
дека нема потреба строго да ги следи Божјите заповеди со тоа што ќе 
го принесе закланотото јагне како жртва. Каин го послушал гласот на 
измамникот...

Треба самите да знаеме кој глас го слушаме, дали е тоа гласот на 
вистинскиот и жив Бог или гласот на големиот отпадник“. – Evangelism, 
p. 598.

б. Како и зошто конечно ќе биде уништен овој корен на злото? 
Евреите 2:14; Малахија 4:1-3; 2 Петрово 3:9-14.

„Историјата на големата борба меѓу доброто и злото, уште од мигот 
кога првпат избувнала на небото, па сѐ до конечниот слом на бунтот и 
до целосното искоренување на гревот, исто така е очигледна пројава 
на Божјата љубов која не се менува“. – Патријарси и пророци, 33.

в. Иако се чини дека злото не се казнува брзо, какво ветување 
дава Бог за негово целосно искоренување? Проповедник 8:11; 
Наум 1:9.

„Големата борба е завршена. Нема веќе грев и грешници. Целата 
вселена е чиста. Сѐ што создал Бог во бескрајната вселена, повторно 
чука со единствен пулс на хармонија и радост. Од Оној кој создал 
сè тече живот, светлина и радост низ сите светови во бесконечниот 
простор. Од најмалиот атом, до најголемиот свет, сè што е создадено, 
и живата и неживата природа, во својата непоматена убавина и 
совршена радост изјавува дека Бог е љубов“. – Големата борба, 678.

Петок                               30. јуни 
ЛИЧЕН ПРЕГЛЕД НА ПРАШАЊАТА

1. Каков карактер поседува Бог?
2. Како трите лица на Божеството работат во хармонија?
3. Со која илустрација Езекиел го опишува потеклото на гревот? 
4. Кој е еден од најтешките гревови за надминување, бидејќи тој е коренот 

на беззаконието?
5. Како и зошто на злото конечно ќе му дојде крајот? 

 2. лекција           Сабота, 8. јули 2023

Грев: Неговата појава и 
искоренување

„Нека Ми изградат Светилиште, за да можам да престојувам меѓу 
нив“ (Излез 25:8).

„Со текот на долгиот заеднички живот и со мешањето со 
многубошците, израелскиот народ многу нивни обичаи внел во своето 
богослужение. Затоа Господ на Синај им дал одредени упатства во 
врска со жртвената служба“. – Патријарси и пророци, 364.

ПРЕДЛАГАМЕ ДА ПРОЧИТАТЕ:                  Патријарси и пророци, 343-358.

Недела            2. јули

1. ВО ПОЧЕТОКОТ
а. Каков свет создал Бог на самиот почеток? Создавање 1:31; 

Проповедник 7:29.

б. Иако Бог имал намера човечкиот род да живее вечно, зошто 
биле поставени две дрвја во едемската градина? Создавање 
2:9.

„Кога нашите прародители биле сместени во прекрасната едемска 
градина, тие биле испитани во поглед на нивната лојалност кон 
Бога. Тие можеле слободно да изберат или да му служат на Бога 
или преку непослушност да се здружат со непријателот на Бога 
и човекот. Кога би се воздржале од она што Бог го забранил, тие 
можеле да го задржат својот убав дом во Едем и да уживаат во 
Божјата наклонетост, но доколку ги занемарат Божјите заповеди и 
го послушаат гласот на сатаната кој зборувал преку змијата, тие не 
само што ќе го изгубат своето право на Едем, туку и на самиот живот. 
Ним им била прикажана казната за гревот и тие биле информирани 
за судбоносните последици во зависност од тоа дали тие со своите 
постапки ќе покажат послушност или непослушност на Божјите 
барања“. – The Signs of the Times, May 12, 1890.

в. Кога човештвото не го послушало, како се покажало дека тоа е грев? 
Римјаните 5:12,19.

„Господ и денес го бара токму она што го барал од Адам во Едем - 
совршена послушност на Божјиот закон“. – Faith and Works, p. 89.

Понеделник             3. јули
 

2. ПО ГРЕВОТ
а. Зошто немаше начин да се избегне смртната казна? Создавање 

2:17; Римјаните 6:23; 7:5.

„Последицата од јадењето од дрвото за познавање на доброто и 
злото се гледа во искуството на секој човек. Во човечката природа 
постои тенденција кон злото, сила на која човекот не може сам да и се 
спротивстави“. – Воспитување, 29.

б. Зошто смртта е природна последица на гревот? Езекиел 18:20 
(прв дел); 1 Јованово 5:12.

„Бунтот на сатаната требало да биде поука за целата вселена во сите 
времиња и вечно сведоштво за природата и за страшните последици на 
гревот. Начелата на сатаната и нивното влијание врз луѓето и врз ангелите 
требало да покажат какви се плодовите на отстранувањето на божествениот 
авторитет и да посведочат дека со постоењето на божественото владеење 
и со Неговиот закон е поврзана благосостојбата на сите суштества што Бог 
ги создал. Така историјата на овој страшен бунт требало да биде постојана 
заштита за сите свети суштества, да ги сочува од погрешно сфаќање за 
тоа што значи престапот и да ги заштити од гревот и од неговата казна“. – 
Големата борба, 499.

в. Која е причината за одвојувањето од Бога, т.е. одвојување од 
животот? Исаија 59:2.

„Гревот го одвоил човекот од Бога. Без планот на спасението судбината 
на човекот би бил вечното одвојување од Бога и темнината на бескрајната 
ноќ. Спасителот со Својата жртва повторно ја овозможил врската со Бога. 
Ние не можеме лично да дојдеме во близината Божја; поради својот грев 
не можеме да го гледаме Неговото лице; но, можеме да Го набљудуваме и 
да разговараме со Него во Исуса, Спасителот“. – Воспитување, 28.

„Оние кои размислуваат за последиците од забрзувањето или 
попречувањето на Евангелието обично мислат на последиците што тоа ги 
остава врз нив или врз светот. Ретки се оние кои размислуваат како тоа 
се одразува врз Бога. Ретки се оние кои мислат на страдањата што гревот 
ги предизвикал на нашиот Создател. Целото небо страдало во Христовата 
претсмртна борба; но тоа страдање ниту почнало ниту завршило со 
Неговото појавување во човечки облик. Крстот на нашите затапени сетила 
им ја открива болката што гревот уште од самиот почеток му го нанесувал 
на Божјото срце. Секое оддалечување од праведноста, секое сурово дело, 
секој неуспех на човекот да го достигне божествениот идеал, му нанесува 
болка на Бога“. – Воспитување, 263.

г. Што е грев и дали некој бил изземен од него? 1 Јованово 3:4; 
Римјаните 3:23.

Вторник             4. јули

3. ИЗЛЕЗ ОД ИСКУШЕНИЕТО
а. Која била вистинската змија и што му направи на целиот свет? 

Откровение 12:9; 2 Петрово 2:19; Римјаните 8:22.

„Во човечката природа, кога е одвоена од Изворот на вистината, 
постои постојано противење на Божјата волја и патишта. Физичкото, 
менталното и моралното суштество е целосно под контрола на 
непромислените импулси. Сетилата се изопачени, а секоја способност 
што му е доверена на човекот за да расте во мудрост е деградирана. 
Човекот е мртов во престапи и гревови. Склоноста го движи, страстите 
владеат со него, а неговите желби се контролирани од силата за која 
тој не е свесен. Тој зборува за слободата, за слободата на дејствување, 
додека се наоѓа во најпонизувачко ропство. Тој не е свој. Нему не му 
е дозволено да ја види убавината на вистината; зашто телесниот ум е 
непријателски настроен кон Бога и не го почитува Неговиот закон. Тој 
ја гледа вистината како лага, а лагата како вистина. Умот контролиран 
од сатаната е слаб во моралната сила“. – The Review and Herald, 
February 17, 1891.

б. Што нѐ држи во ропство? Римјаните 6:16; 8:5.
_______________________________________________________________________

в. Како планот за откуп за првпат бил воведен во вселената, и 
кој е семето на жената? Создавање 3:14,15; 22:18; Галатјаните 
3:8,16,29.

„Во моментот кога Адам попуштил на искушението на сатаната 
и го направил токму она што Бог му рекол да не го прави, Христос, 
Божјиот Син, застанал меѓу живите и мртвите, велејќи: ‘Нека падне 
казната врз Мене. Јас ќе застанам на местото на човекот. Дајте му 
уште една шанса.’ Престапот го ставил целиот свет под смртна казна. 
Но, на небото се слушна глас кој вели: ‘Најдов откуп’“. – The Signs of 
the Times, June 27, 1900.

г. Како Павле го опишува тоа „непријателство“ (Создавање 3:15) 
што е всадено во секој верник? Римјаните 12:2.

„Ништо не може толку брзо да ја вдахнува верата како вежбањето 
на верата“. – Пророци и цареви, 351.

„Верата што ни овозможува да ги примиме Божјите дарови, и 
самата е дар, од кој една извесна мерка е всадена во секое човечко 
суштество. Таа расте кога се вежба во примањето на Божјата Реч. За 
да ја зајакнеме верата, мораме често да ја доведуваме во допир со 
Речта“. – Воспитување, 253,254.

Среда             5. јули 

4. КРВНА ЖРТВА
а. Зошто проучувањето на Библијата е од витално значење за 

планот на спасението? Римјаните 10:17; 2 Тимотеј 4:2.
б. Кога и зошто Христос избрал да дојде да му ја каснат петицата 

(Создавање 3:14,15)? Евреите 2:14,15; Римјаните 8:2,3; 
16:25,26; Откровение 13:8.

„Заветот на милоста не претставува некоја нова вистина; тој постоел 
во Божјиот ум од вечноста. Затоа се нарекува вечен завет“. – The Faith I 
Live By, p. 77.

„Христовата смрт на крстот овозможи да се уништи оној што ја има 
‘власта над смртта’, кој е и зачетник на гревот. Кога сатаната ќе биде 
уништен, нема да има кој да искушува на злото. Помирувањето никогаш 
повеќе нема да има потреба да се повтори, и нема да има ризик од 
нов бунт во Божјата вселена. Единственото нешто што може успешно 
да го спречи гревот во овој мрачен свет, ќе го спречи гревот на небото. 
Значењето на Христовата смрт ќе го видат сите спасени и сите ангели. 
Паднатите луѓе не би можеле да имаат дом во Божјиот рај без Јагнето 
заклано од постанокот на светот. Зарем тогаш нема да го величаме 
Христовиот крст? Ангелите му оддаваат чест и слава на Христа, бидејќи 
и тие не се сигурни, освен ако гледаат на страдањата на Божјиот Син. 
Со успехот постигнат на крстот, дури и небесните ангели се заштитени 
од отпадништво. Без крстот тие не би биле посигурни од злото отколку 
што биле ангелите пред падот на сатаната. Ангелското совршенство не 
успеа на небото. Човечкото совршенство не успеа во Едем, блажениот 
рај. Сите што сакаат сигурност на земјата или на небото мора да гледаат 
на Божјото Јагне“. – The SDA Bible Commentary [E. G. White Comments], vol. 5, 
p. 1132.

в. Зошто била неопходна крвната жртва? Евреите 9:22.
„Паднатиот човек, поради својата вина, повеќе не можел директно да 

се обрати кон Бога со своите молитви; бидејќи неговото престапување 
на божествениот закон поставило непремостлива бариера меѓу светиот 
Бог и престапникот. Но, беше смислен план според кој смртната 
казна требало да ја понесе Заменикот. Во планот на спасението мора 
има крвопролевање, бидејќи смртта мора да дојде како резултат на 
човечкиот грев. Животното што се користело како жртвено животно 
требало да го претстава Христа. Во закланата жртва, човекот требаше 
да го види непосредното исполнување на Божјата изјава: ‘Ќе умреш’. 
Крвта што течеше од жртвата исто така значеше и помирување. Немаше 
доблест во крвта на животните; но пролевањето на крвта на животните 
требаше да укаже на Искупителот кој еден ден ќе дојде на светот и ќе 
умре за гревовите на луѓето. На тој начин Христос целосно ќе го оправда 
законот на својот Отец“. – Confrontation, pp. 21, 22.

Четврток          6. јули

5. СИМБОЛИ
а. Зошто е воведено жртвувањето на животните? Создавање 

3:21; Евреите 2:14,15.
_______________________________________________________________________ 
 

„За Адама принесувањето на првата жртва било исклучително 
болна и мачна церемонија. Морал да ја подигне својата рака за да 
одземе живот кој само Бог можел да го подари. Тогаш првпат видел 
смрт, а знаел дека ниту човекот ниту животното не би морале да умрат 
кога тој би му останал послушен на Бога. Кога го заклал невиното 
животно на жртва, затреперил при помислата дека поради неговиот 
грев мора да се пролее крвта на пречистото и невино Божјо Јагне. Таа 
сцена му помогнала подлабоко и поживо да ја сфати големината на 
својот престап што можел да биде отстранет само со страдањето и 
со смртта на саканиот Божји Син. И тој се восхитувал на неизмерната 
Добрина што можела да даде таков откуп за спасение на грешникот. 
Заблескотела ѕвезда на надеж којашто ја осветлила темната и страшна 
иднина и го спасила од целосен очај“. – Патријарси и пророци, 68.

б. Зошто се жртвувало јагне, и како ова се претворило во 
целокупна церемонијална служба? Создавање 4:2-4; Јован 
1:29; Излез 25:8.

„Додека престојувал на гората, Мојсеј примил упатство за градење 
на светиња во која Божјото присуство требало да се открие на посебен 
начин...

Од тогаш народот требало да биде почестен со постојано присуство 
на својот Цар“. – Патријарси и пророци, 313,314.

в. Зошто светилиштето се користело како симбол на Божјото 
присуство? Откровение 21:3,4.

Петок              7. јули

ЛИЧЕН ПРЕГЛЕД НА ПРАШАЊАТА

1. Зошто биле поставени две дрвја во едемската градина? 
2. Зошто смртта е природна последица на престапувањето на Божјата волја и 

патишта?
3. Какво е всушност непријателството што на чудесен начин е воведено во 

човечкото семејство?  
4. Колку е важна правилната крвна жртва за обновувањето на човештвото?
5. Зошто јагнето е централен симбол на спасението и во сите церемонијални 

служби?

3. лекција          Сабота, 15. јули 2023

Нов и жив пат
„Зашто, ако се помиривме со Бога преку смртта на Неговиот Син, 

уште додека бевме непријатели, тогаш уште повеќе ќе се спасиме 
преку Неговиот живот, откако сме се помириле“ (Римјаните 5:10).

„Гледајќи постојано на Исуса со окото на верата ние стануваме 
посилни. Бог ќе му даде најдрагоцени откровенија на Својот гладен и 
жеден народ. Таквиот ќе увиди дека Христос е личен Спасител. Кога се 
хранат со Неговата Реч, луѓето увидуваат дека таа е дух и живот. Речта ја 
уништува вродената земна природа и дава нов живот во Исуса  Христа. 
Светиот Дух Доаѓа како Утешител на душата. Со помош на Неговата 
благодат што преобразува, во ученикот се репродуцира Божјиот лик и 
тој станува ново создание“. – Копнежот на вековите, 391.

 
ПРЕДЛАГАМЕ ДА ПРОЧИТАТЕ:                   Копнежот на вековите, 383-394. 

Недела                9. јули

1. КАРПАТА НA ВЕКОВИТЕ
а. Која илустрација се користи за да се опише силата на темелот 

на христијанската вера? Излез 17:5,6; Второзаконие 32:4; 1 
Коринтјаните 3:11; 10:4.

„Таа карпа била симбол на Оној, Кој со Својата смрт ќе отвори жив 
извор на спасение, кој ќе потече кон сите оние кои се жедни. Христовите 
зборови биле водата на животот... Биејќи го Христа, сатаната имал 
намера да го уништи Кнезот на животот, но од удрената карпа потекла 
жива вода“. – Копнежот на вековите, 454. 

б. Како Исус избрал да дојде на овој свет — и зошто? Лука 2:9-12.

„За Божјиот Син би било скоро бескрајно понижување да ја земе на 
Себе човечката природа, дури и тогаш, кога Адам сѐ уште бил невин 
во Едем. Меѓутоа, Исус примил на Себе човечки облик во времето 
кога човечкиот род бил ослабнат од гревот, кој постоел веќе четири 
илјади години. Како секое Адамово дете, Тој ги примил последиците 
од влијанието на големиот закон на наследството. Какви биле тие 
последици тоа го покажува историјата на Неговите земни предци. 
Со такво наследство Тој дошол да учествува во нашите страдања и 
искушенија и да ни даде пример на безгрешен живот“. – Копнежот 
на вековите, 48,49.

Понеделник            10. јули

2. ПРАВЕЈЌИ ЧУДА
а. Што треба да сфатиме за оној што требало да го подготви патот 

за Месијата — и како неговото дело било поврзано со чудата? 
Малахија 4:5; Матеј 11:14; Лука 7:28; Јован 10:41.

„Јован (Крстител) се одвоил од пријателите и од животните 
удобности. Едноставноста на неговото облекување, облеките 
исткаени од влакно од камила биле постојан прекор за претерувањето 
и раскошноста на еврејските свештеници и на народот воопшто. 
Неговата чиста вегетаријанска исхрана - рогач и див мед - била 
прекор за попуштањето на апетитот и алчноста која преовладувала 
насекаде... Оние кои треба да го подготват патот за второто Христово 
доаѓање се претставени како верниот Илија, како што и Јован дошол 
во Илиин дух за да го подготви патот за првото Христово доаѓање. 
Големото прашање за значењето на реформата треба да го поттикне 
и пробуди јавното мислење“. – 3 Сведоштво, 62.

б. Кои Христови дела често ги наведувале луѓето да веруваат 
дека Тој е Месијата? Јован 6:2,26,30.

 
в. Во каква опасност ќе западнеме ако се потпреме на чудата како темел 

на нашата вера? Матеј 24:24; Откровение 16:13,14; 13:11-14. 

„Невозможно е да се замислат искуствата на Божјиот народ кој ќе 
се затекне жив на земјата кога во исто време ќе се појави небесната 
слава (доцниот дожд) и ќе се повторат прогонствата од минатото. 
Тие ќе чекорат во светлина која ќе доаѓа од Божјиот престол. Со 
посредство на ангелите ќе се одржува нераскинлива врска помеѓу  
небото и земјата. А сатаната, опкружен со злите ангели, ќе тврди 
дека тој е Бог, и ќе прави чуда од секаков вид за, ако е можно, да ги 
прелаже дури и избраните. Божјиот народ нема да наоѓа сигурност 
во правење на чуда, бидејќи сатаната ќе ги имитира чудата кои ќе се 
прават“. – 9 Сведоштво, 16.

„Мнозина ќе се соочат со ѓаволските духови што ќе им се појават 
како нивни мили роднини и пријатели објавувајќи им најопасни 
заблуди. Овие посетители ќе влијаат врз нашите најнежни чувства и 
ќе прават чуда за да ги поткрепат своите тврдења. Мораме да бидеме 
подготвени да им се спротивставиме со библиската вистина дека 
мртвите не знаат ништо и дека тие што се јавуваат така всушност се 
ѓаволски духови“. – Големата борба, 560.

„Овде не станува збор за обични измами. Луѓето ќе бидат измамени 
со чудата кои сатанските орудија ќе можат да ги прават, а не само да 
ги имитираат “. – Големата борба, 553.

Вторник            11. јули

3. ГОЛГОТА
а. Која криза на верата на крајот ќе го одведе Исуса на крстот? 

Јован 6:51-53; Матеј 27:22.
„Предрасудите на фарисеите биле вкоренети подлабоко, отколку 

што тоа го покажувале нивните прашања; коренот на тоа се наоѓал 
во изопаченоста на нивното срце. Секој Исусов збор и секоја Негова 
постапка предизвикувале непријателство во нив, зашто духот што тие го 
негувале не можел да пронајде во Него никаков одѕив“. – Копнежот на 
вековите, 387.

„Евреите што не верувале ја виделе само буквалната смисла во 
зборовите на Спасителот. Церемонијалниот закон им забранувал 
да вкусат крв и затоа тие ги протолкувале Христовите зборови како 
светогрдие и се расправале меѓу себе околу тоа“. – Копнежот на 
вековите, 390.

б. Поради која причина Исус избрал да умре? Евреите 9:22; 
Откровение 7:14.

„Можноста да се испереме е пружена на сите нас. Изворот е подготвен 
со неизмерна цена. И нам, кои сме толку несовршени пред Бога задача ни 
е да се испереме. Господ нема намера да ги отстранува тие наши дамки 
и недостатоци, ако ние не сакаме да направиме ништо од своја страна. 
Ние мораме да ги испереме своите облеки во крвта на Јагнето. Мораме 
со вера да се фатиме за заслугите на Христовата крв, за со Неговата 
благодат да можеме да ги совладаме сите свои заблуди, гревови и 
несовршености на својот карактер и да излеземе како победници, 
перејќи ги своите облеки во крвта на Јагнето“. – 3 Сведоштво, 183.

в. Дали Христовата смрт ги навела луѓето да веруваат дека Тој е 
Спасителот? Лука 24:2,3,21.

„Изгледало како неволјите да доаѓаат една по друга. Шестиот ден 
од седмицата виделе како нивниот Учител умрел; првиот ден од 
седмицата биле лишени од Неговото тело, обвинети дека го украле за 
да го измамат народот. Тие изгубиле надеж дека некогаш ќе успеат да ги 
исправат лажните впечатоци кои сѐ повеќе се зацврстувале против нив“. 
– Копнежот на вековите, 794.

„По Христовата смрт, учениците речиси наполно ги совладало 
обесхрабрување. Нивниот Учител бил отфрлен, осуден и распнат. 
Свештениците и поглаварите подбивно велеле: ‘Други спасуваше, а 
самиот себеси не може да се спаси. Тој е царот на Израел! Нека слезе 
сега од крстот па ќе му веруваме!’ (Матеј 27:42). Сонцето на надежта 
за Христовите ученици зашло и врз нивните срца паднала ноќ. Често ги 
повторувале зборовите: ‘А ние се надевавме дека Тој е Оној што ќе го 
избави Израел’ (Лука 24:21)“. – Делата на апостолите, 25.

 Среда             12. јули

4. ВОСКРЕСЕНИЕ
а. Каков вид на темел е Исус за верникот? Матеј 16:18; Ефесјаните 

2:19,20; 1 Петрово 2:5,6.

б. Колку е важен живиот Спасител за нашата вера? 1 Коринтјаните 
15:12-20.

в. Христовата смрт донесува помирување; што донесува 
Неговото воскресение? Римјаните 5:8-10; Јован 11:25,26.

„Валденжаните копнееле на овие гладни души да им го понудат лебот на 
животот, да им ја откријат пораката на мирот преку Божјите ветувања, и да 
ги насочат кон Христа како нивна единствена надеж на спасение. Учењето 
дека со добри дела може да се искупат за престапот на Божјиот закон го 
сметале за лажно. Потпирањето на човечките заслуги ја засолнува од 
погледот на грешникот неизмерната Христова љубов. Исус умрел како жртва 
за човекот, бидејќи паднатиот човечки род не можел да стори ништо за да се 
препорача на Бога. Темел на христијанската вера претставуваат заслугите на 
распнатиот и воскреснат Спасител. Зависноста на душата од Христа е толку 
реална, и мораме со Него да бидеме толку блиску и неразделно поврзани, 
како екстремитетите со телото или прачката со лозата“. – Големата борба, 
73.

„Над отворениот Јосифов гроб, Христос победоносно изјавил: ‘Јас сум 
воскресение и живот’. Тие зборови можело да ги изговори само Божеството. 
Сите создадени суштества живеат благодарение на Божјата сила и волја. 
Тие се зависни приматели на живот од Бога. Сите, од највисокиот серафим 
до најпримитивното живо суштество, се напојуваат од Изворот на животот. 
Само Оној, Кој е едно со Бога може да каже: ‘Имам власт да Го положам 
Својот живот и имам власт повторно да го земам’. Во Својата божествена 
сила, Христос имал сила да ги раскине оковите на смртта“. – Копнежот на 
вековите, 785.

„Христовото божество е уверување на верникот за вечен живот (Јован 
11:25,26 цитирано). Овде Христос мисли на времето на Своето второ 
доаѓање. Тогаш мртвите праведници ќе воскреснат како нераспадливи, а 
живите праведници ќе се преобразат и вознесат на Небото, не вкусувајќи 
смрт. Чудото што Христос наскоро требало да го направи, воскреснувајќи го 
Лазара од мртвите, го претставува воскресението на сите мртви праведници. 
Со Своите зборови и дела Тој рекол дека е Творец на воскресението. Тој, 
Кој и самиот набргу ќе умре на крстот, ги држел клучевите на смртта, како 
победник на гробот и го потврдил Своето право и сила да даде вечен живот“. 
– Копнежот на вековите, 530.

„Со Својата човечка природа Христос го допрел човештвото; со Своето 
божество, Тој се држел за Божјиот престол. Како Син Човечки, Тој ни 
пружил пример на послушност; како Божји Син, Тој ни дава сила да бидеме 
послушни“. – Копнежот на вековите, 24.

Четврток           13. јули

5. НЕБЕСНА СЛУЖБА
а. До што нѐ води верата во живиот Спасител? Римјаните 5:11; 

Евреите 8:1,2,6,9-11; 1 Петрово 1:3,4.

„Кога учениците се вратиле во Ерусалим, луѓето ги набљудувале со 
вчудовидување. По судењето на Христа и по Неговото воскресение, 
се сметало дека тие ќе изгледаат потиштени и посрамени. Нивните 
непријатели очекувале на нивното лице да видат израз на тага и 
пораз. Наместо тоа, на нивното лице сега се одразувало само радост 
и триумф. Биле озарени од среќа која не потекнувала од Земјата. Тие 
не ги оплакувале неостварените надежи, туку биле исполнети со 
оддавање слава и благодарност на Бога. Со радост раскажувале за 
чудесните настани за Христовото воскресение и вознесување на небото 
и многумина го прифатиле нивното сведоштво.

Учениците веќе не гледале со недоверба во иднината. Знаеле дека 
Исус е на небото и дека Неговата љубов кон нив не се изменила. Знаеле 
дека имаат пријател крај Божјиот престол и желно сакале да ги упатат 
своите молитви кон Таткото во Христово име“. – Копнежот на вековите, 
832,833.

б. Што треба да направиме за да ја исчистиме нашата совест од 
сеќавањето на гревот? Матеј 21:42,44; Евреите 10:16,19,20.

„Штом ќе направите грев, треба да се приближите до престолот на 
благодатта и да му кажете на Исус за тоа. Треба да бидете исполнети 
со жалење за гревот, бидејќи преку гревот сте ја ослабнале вашата 
духовност, ги ожалостивте небесните ангели, го ранивте и го повредивте 
љубезното срце на Откупителот. Кога ќе побарате од Исус прошка со 
скрушеност во душата, верувајте дека Тој ви простил. Не се сомневајте 
во Неговата божествена милост, не отфрлајте ја утехата на Неговата 
бескрајна љубов“. – Selected Messages, bk. 3, p. 196.

в. Зошто беше потребно нашиот жив Спасител да живее на 
земјата најпрвин како човек? Евреите 2:17,18; 4:14-16; 
Римјаните 8:34.

Петок              14. јули

ЛИЧЕН ПРЕГЛЕД НА ПРАШАЊАТА
1. Зошто Христовото раѓање во јасли е недоволно за да се спаси човечкиот 

род? 
2. Зошто Христовите чуда се недоволни за спасение?
3. Колку е важна Христовата смрт за нашето помирување со Бога??
4. Зошто воскресението е клучот за спасението?
5. Каде го упатува живиот Спасител верникот?

4. лекција         Сабота, 22. јули 2023

Надеж за грешникот
„А Јас, Јас Сам ги бришам твоите престапи заради Самиот Себе и 

гревовите твои нема да ги спомнам“ (Исаија 43:25). 

„Кога човечката волја соработува со Божјата волја, таа станува семоќна. 
Сè што треба да се направи по Негова заповед, може да се оствари во 
Негова сила. За сè што бара од човекот, Бог овозможува и извршување“. – 
Христовите поуки, 333.

ПРЕДЛАГАМЕ ДА ПРОЧИТАТЕ:                          Големата борба, 479-491.

Недела               16. јули

1. СУД
а. Како изборите што ги правиме во животот влијаат на крајниот 

исход? Проповедник 11:9.
_______________________________________________________________________

б. Дали ќе ни се суди само за отворени зли дела — и дали има 
некои исклучоци? Проповедник 12:13,14; Римјаните 14:12.

„Божјиот закон нѐ осудува не само за она што сме го направиле, 
туку и за она што не сме го направиле. На денот на пресметката ќе ни 
се откријат записите за направените гревови како и записите за она 
што не сме го направиле. Бог секоја работа и секоја тајна ќе ја донесе 
на суд. Не е доволно со сопствената проценка на вашиот карактер 
да докажете дека не сте направиле никакво конкретно зло. Фактот 
дека некој пропуштил да направи конкретно добро дело ќе биде 
доволен да се осуди како зол и мрзлив слуга“. – The Ellen G. White 
1888 Materials, p. 374.

„Секое човечко дело ќе биде подложено на испитување пред Бога 
и ќе биде забележано како верност или неверност. Покрај сечие 
име во небесните книги со стравотна точност ќе биде запишан секој 
лош збор, секоја себична постапка, секоја неисполнета должност, 
секој таен грев, како и секое вешто прикривање. Занемарените 
опомени и укори дадени од Бога, напразно потрошеното време, 
неискористените прилики, нашето влијание на добро или зло, со 
своите далекосежни последици - сето тоа верно го запишал ангелот 
записничар“. – Големата борба, 482.

Понеделник            17. јули
 

2. ДВАЕСЕТ  И ЧЕТИРИ СТАРЕШИНИ
а. Дали на некои луѓе за нивните постапки им се суди пред 

другите или на сите им се суди истовремено? 1 Тимотеј 5:24; 1 
Петрово 4:17.

„Во симболичката служба на Денот на помирување право да земат 
учество имале само оние што ги признале пред Бога своите гревови и 
се покајале и чиишто гревови заедно со крвта на жртвата за грев биле 
пренесени во Светилиштето. Така и во големиот ден на конечното 
чистење и на истражниот суд ќе се земат во обѕир само случаите на 
оние што изјавуваат дека му припаѓаат на Божјиот народ. Судот над 
безбожниците е посебно и одвоено дело што ќе се изврши подоцна“. – 
Големата борба, 480.

б. Кој му помага на Христос во Неговото посредничко дело на 
небото и од каде доаѓаат тие? Откровение 4:4; 5:8,9; Ефесјаните 
4:8; Матеј 27:52,53.

„Кога Христос воскреснал, извел многу заробеници од гробот. 
Земјотресот при Неговата смрт ги отворил гробовите и кога Тој 
воскреснал, тие излегле со Него. Тоа некогаш биле Божји соработници, 
кои по цена на сопствениот живот, сведочеле за вистината. Сега требало 
да бидат сведоци за Оној, Кој ги воскреснал од мртвите. 

За време на Својата служба Исус подигнувал мртви во живот. Го 
воскреснал синот на вдовицата од Наин, Јаировата ќерка и Лазар. 
Меѓутоа, тие не биле облечени во бесмртност. Иако подигнати од 
мртвите, тие останале подложни на смртта. Меѓутоа, оние кои при 
Христовото воскресение излегле од гробот, станале за вечен живот. Тие 
се вознеле со Него, како трофеи на Неговата победа над смртта и гробот. 
‘Овие веќе не се заробеници на сатаната’, рекол Христос, ‘бидејќи Јас ги 
откупив. Јас Ги подигнав од гробот како први плодови на Мојата моќ, за 
да бидат со Мене таму каде што сум Јас и никогаш повеќе да не видат 
смрт, ниту да искусат болка’“. – Копнежот на вековите, 786.

„Оние кои воскреснале треба да бидат претставени на вселената како 
залог за воскресение на сите кои веруваат во Христа како свој личен 
Спасител. Истата сила што го воскресна Христос од мртвите, ќе ја подигне 
и Неговата црква и ќе ја прослави со Христа, како Негова невеста, над 
сите кнежевства, над сите сили, над секое име што е именувано, не само 
во овој свет, туку и во небесните дворови, во горниот свет. Победата на 
заспаните светци ќе биде славна во утрото на воскресението. Сатанската 
превласт ќе заврши, додека Христос ќе триумфира во слава и чест“. – 
Selected Messages, bk. 1, pp. 305, 306.

в. Каде се наоѓаат овие суштества и со кого соработуваат во 
своето дело? Откровение 4:1-3,8; Псалм 11:4; Даниел 7:9-11.

Вторник           18. јули

3. КАКВА ПРЕСУДА НИ Е ПОТРЕБНА?
а. Според што ќе ни судат и врз основа на што ќе биде донесена 

пресудата? Јаков 2:12; 2 Коринтјаните 5:10.

б. Каков карактер ни е потребен за да се донесе ваква пресуда? 
Матеј 5:48; Откровение 22:14.

„Прекршувањето на Божјите заповеди го лишило човекот од секое 
право на дрвото на животот. Христос умре за да може послушноста на 
Божјиот закон, преку Неговата крв, да го удостои човекот за небесните 
благослови и повторно да му даде право на дрвото на животот“. – 
Spiritual Gifts, vol. 3, p. 88.

„Како можеме да постигнеме совршенството на кое укажува нашиот 
Господ и Спасител Исус Христос - нашиот Голем Учител? Можеме ли 
да ги исполниме Неговите барања и да достигнеме толку возвишен 
стандард? Да, можеме; инаку Христос не би ни заповедал да го 
направиме тоа. Тој е нашата праведност. Во Својата човечка природа 
Тој отишол пред нас и изградил за нас совршенство на карактерот. 
Ние треба да имаме вера во Него, која делува преку љубов и ја чисти 
душата. Совршенството на карактерот се заснова на тоа што Христос 
значи за нас. Ако сме постојано зависни од заслугите на Спасителот и 
одиме по Неговите стапки, ќе бидеме како Него, чисти и неизвалкани“. 
– That I May Know Him, p. 130.

„Ангелите беа насекаде околу нас додека преку Стакленото море 
чекоревме кон вратите на Градот. Исус ја подигна Својата моќна, 
славна рака, се прифати до бисерните порти и ја отвори наназад на 
нејзините блескави шарки велејќи ни: ‘Вие ги оправте своите облеки 
во Мојата крв и цврсто стоевте заради Мојата вистина; влезете 
внатре’. И сите влеговме внатре чувствувајќи дека имаме целосно 
право на Градот“. – Рани списи, 16.

„Кога ќе се облечеме во Христовата праведност, нема да наоѓаме 
задоволство во гревот; бидејќи Христос ќе работи со нас. Можеби 
правиме грешки, но ќе го мразиме гревот што го предизвика 
страдањето на Божјиот Син. Вратата е отворена, и никој не може да 
ја затвори, ниту највисоките сили ниту најниските; само ти можеш да 
ја затвориш вратата на твоето срце, за да не може Господ да допре до 
тебе. Во изминатата година и половина добивте светлина од небото 
која Господ сака да ја внесете во вашиот карактер и да ја вткаете во 
вашето искуство“. – The Ellen G. White 1888 Materials, p. 545.

в. Кој е главниот проблем на човечкиот карактер? Римјаните 
3:23; 1 Јованово 1:10.

Среда             19. јули

4. НАДЕЖ ЗА ГРЕШНИКОТ
а. Какво ветување ни е дадено како показател дека има надеж 

за грешникот? Исаија 43:25.
„Исус е во Својот свет храм каде што сѐ уште ги прима нашите жртви, 

нашите молитви, признанијата за пропустите и гревовите, и му ги простува 
на Израел сите престапи за да можат да бидат избришани пред Тој да ја 
напушти светињата. Кога Исус ќе ја напушти светињата, тогаш оние кои ќе 
се затекнат свети и праведни и понатаму ќе останат свети и праведни; сите 
нивни гревови ќе бидат избришани а тие ќе бидат запечатени со печатот 
на Живиот Бог. Меѓутоа, неправедните и нечистите засекогаш ќе останат 
неправедни и нечисти, зашто повеќе нема да има Свештеник кој нивните 
жртви, признанија и молитви би ги принел пред престолот на Отецот. Оттука 
она што треба да се направи за да се спасат душите од бурата на гневот 
којшто надоаѓа, мора да биде направено пред Исус да ја напушти светињата 
над светињите од небесното светилиште“. – Рани списи, 48.

б. Споредувајќи го церемонијалниот закон со Христовата служба, 
како гледаме дека е можно вистинското чистење? Евреите 
10:1,2; Откровение 19:8.

„Палмовото гранче во нивните раце претставува симбол на нивниот 
триумф, а белата облека е знак на совршената Христова праведност која 
сега е нивна“. – Големата борба, 665.

„Првосвештеникот, во симболичката служба на Стариот завет, завршувајќи 
го обредот на помирување за Израелот, излегувал и го благословувал 
народот. Така и Христос ќе се појави на крајот од својата посредничка 
служба ‘не веќе како жртва за грев на оние што Го очекуваат, туку за нивно 
спасение’ (Евреите 9:28). Како свештеникот што ги отстранувал од светињата 
гревовите исповедајќи ги врз главата на јарецот за грев, така и Христос сите 
признати гревови ќе ги натовари на сатаната, причинителот и поттикнувачот 
на гревот... Така и сатаната, врз кого ќе падне вината за сите гревови на кои 
го навел Божјиот народ, ќе биде заточен илјада години на оваа Земја, која 
тогаш ќе биде пуста и без жители, и на крајот целосната казна за гревот ќе 
ја прими во огнот кој ќе ги уништи сите безбожници. Така големиот план на 
спасението ќе биде наполно остварен со конечно отстранување на гревот и 
со ослободување на сите што доброволно се откажале од злото“. – Големата 
борба, 485.

„Случајот на секој од нас го чека својот ред на небесниот суд. Секој од нас 
ќе биде суден според делата што ги направил во телото. Во земната служба, 
кога првосвештеникот го извршувал делото на помирување во Светињата 
над светињите на земното светилиште, од луѓето се барало да ги мачат 
своите души пред Бога и да ги исповедаат своите гревови за да можат да 
добијат помирување и да им се избришат гревовите. Зарем нешто помалку 
ќе се бара од нас во овој вистински ден на помирување, кога Христос во 
небесното светилиште се моли во име на Својот народ и на секој човек треба 
да му се изрече конечна и неотповиклива одлука“. – Selected Messages, bk. 
1, p. 125.

Четврток           20. јули

5. ЗАБОРАВАЊЕ НА ГРЕВОВИТЕ
а. Што мора да се случи за да се избришат гревовите? Дела 3:19.

„Покрај имињата на оние кои вистински се покајале за своите гревови 
и кои со вера ја признале Исусовата крв како своја жртва на исчистување, 
во небесните книги ќе биде забележано „простување”. Бидејќи станале 
учесници во Христовата правда и се утврдило дека нивниот карактер е во 
хармонија со Божјиот закон, нивните гревови ќе бидат избришани, а тие 
прогласени достојни за вечен живот“. – Големата борба, 483.

„Секој случај беше одлучен за живот или смрт. Додека Исус сѐ уште 
служеше во светилиштето, судот се одвиваше за мртвите праведни, и 
потоа за праведните кои се живи. Христос го прими своето царство, откако 
направи помирување за Својот народ и ги избриша нивните гревови. 
Поданиците на царството се тука. Свадбата на Јагнето беше завршена. И 
царството и големината на царството под целото небо, му беше дадено 
на Исуса и на наследниците на спасението, и Исус ќе владее како Цар над 
царевите и Господар над господарите“. – Рани списи, 280.

„Кога Јаков претходно не би се покајал за својот грев затоа што го добил 
првенството со измама, Бог не би ја слушнал неговата молитва и не би 
го сочувал милостиво неговиот живот. Така и Божјиот народ за време 
на големата неволја би бил совладан кога би имал непокајани гревови 
од минатото што би излегувале пред него во миговите на страв и болка. 
Очајот би ја уништил нивната вера и тие не би имале смелост да Му се 
молат на Господа за избавување. Но, иако длабоко се свесни за својата 
недостојност, сепак, не можат да откријат ниту еден прикриен грев. 
Нивните гревови уште порано биле изнесени пред судот и избришани и 
затоа тие не се сеќаваат веќе на нив“. – Големата борба, 620.

б. Која парабола ја употребил Исус за да покаже дека 
простувањето не е исто што и бришење или заборавање? 
Матеј 18:23-35.

Петок             21. јули

ЛИЧЕН ПРЕГЛЕД НА ПРАШАЊАТА

1. На кого и што ќе му се суди на судот пред доаѓањето на Исус? 
2. Во што биле вклучени дваесет и четирите старешини и што ги подготвило 

за таа работа?
3. Каква пресуда ни е потребна и зошто карактерот е толку важен?
4. Како грешници, која е нашата единствена надеж и како може да се постигне 

тоа?
5. Која парабола јасно ја покажува разликата помеѓу простувањето и бришењето 

на гревовите?

   5. лекција                   Сабота, 29. јули 2023

Бришење на гревовите
„Понатаму ме очекува венецот на правдата, што ќе ми го даде во 

оној ден Господ, праведниот Судија; но не само мене, туку и на сите 
кои се радуваат на Неговото појавување“ (2 Тимотеј 4:8).

„Христовото посредување за човекот во небесното Светилиште е 
исто толку важно во планот на спасението колку и Неговата смрт на 
крстот“. – Големата борба, 489.

ПРЕДЛАГАМЕ ДА ПРОЧИТАТЕ:                         Големата борба, 423-432.                                                                                  
                                            
Недела                   23. јули

1. ВРЕМЕ НА БРИШЕЊЕ НА ГРЕВОВИТЕ
a. Во однос на времето на апостолите, кога ќе се случи бришењето 

на гревовите? Дела 3:19,20.
_______________________________________________________________________ 
_______________________________________________________________________ 

„Истражниот суд и бришењето на гревовите треба да завршат пред 
второто Христово доаѓање. Бидејќи на мртвите ќе им биде судено 
според она што е запишано во книгите, не е можно гревовите на 
луѓето да бидат избришани пред крајот на судот на кој ќе се испитува 
нивниот живот“. – Големата борба, 485.

б. Што се случува на земјата како подготовка за второто доаѓање 
додека нашите гревови се бришат од небесните книги? 
Ефесјаните 5:25-27; 1 Јованово 3:2,3.

„Оние што ќе живеат на земјата во времето кога Христовото 
посредување во небесното Светилиште ќе заврши, ќе мораат да 
стојат пред светиот Бог без посредник. Нивната облека ќе мора да 
биде беспрекорна, а нивниот карактер очистен од гревовите со 
Неговата крв. Со Божја милост и со трудољубиво настојување, мора 
да бидат победници во борбата со злото. Додека на небото се врши 
истражен суд и додека од Светилиштето се отстрануваат гревовите на 
покајаните верни, меѓу Божјиот народ на земјата мора да се изврши 
посебно дело на чистење и отстранување на гревот“. – Големата 
борба, 425.

Понеделник               24. јули

2. ИСТРАЖЕН СУД
а. Како Даниел ја опишува сцената на судот? Даниел 7:9,10.
_______________________________________________________________________

„(Даниел 7:9,19 цитиран) Така на пророкот во видение му е покажан 
големиот и свечен ден во кој Судијата на целиот свет ќе го прегледа 
карактерот и животот на секој човек и кога ќе му биде дадено ‘на секого 
според делата негови’ (Откровение 22:12). Старецот е Бог Отецот... 
Оној кој претставува извор на сѐ што постои и основа на сите закони, 
претседава со овој суд. Како слуги и сведоци на овој голем суд ќе 
присуствуваат светите ангели, на број ‘илјада илјади и десетина илјади 
по десет илјади’. – Големата борба, 479. 

б. Кој се придружува на овој суд? Даниел 7:13,14; Евреите 9:24.
_______________________________________________________________________

„Христовото доаѓање што е опишано овде не е Неговото второ доаѓање 
на земјата. Тој доаѓа пред Старецот на небото да прими власт, слава 
и царство што ќе му бидат дадени на крајот на Неговата посредничка 
служба. Ова доаѓање, а не Неговото второ доаѓање на земјата, 
според пророштвото ќе се случи на крајот од 2300 години, односно 
во 1844. година. Во придружба на небесните ангели, нашиот голем 
Првосвештеник влегол во светињата над светињите и таму се појавува 
пред Бога да го изврши последниот дел од Својата служба за луѓето - да 
го изврши делото на истражниот суд и да изврши помирување за сите 
што се најдени достојни за Неговата милост“. – Големата борба, 479. 

„(Мртвите праведници) нема да бидат присутни лично на судот кога 
ќе се испитува извештајот за нивниот живот и кога ќе се решава нивниот 
случај.

Исус ќе дојде како нивен застапник пред Бога да се заземе за нив“. – 
Големата борба, 482.

в. Како знаеме дека ова Христово доаѓање е некаде на небото, а 
не на оваа земја? Псалм 11:4.

„Во Светињата над светињите се врши големото дело на поучување. 
Божјите ангели комуницираат со луѓето. Христос служи во светилиштето. 
Ние не го следиме во светилиштето како што треба. Христос и ангелите 
делуваат на срцата на човечките деца. Црквата горе, обединета со 
црквата на земјата, води добра војна на земјата. Овде на земјата мора 
да има чистење на душата, истовремено со Христовото чистење на 
небесното светилиште. Таму ќе видиме појасно како што сме видени. 
Таму ќе знаеме како што нѐ познаваат“. – The Ellen G. White 1888 Materials, 
p. 27.

Вторник              25. јули

3. ПРЕД ХРИСТОВОТО ДОАЃАЊЕ
а. Дали Христовото стапување во брак со Неговото царство 

се случува пред или по Неговото враќање на земјата? Која 
симболика се користи за да се претстави црквата? Откровение 
21:2; Лука 12:35,36; Откровение 19:9.

„Овде споменатото доаѓање на младоженецот се случило пред свадбата. 
Свадбата го претставува Христовото преземање на Неговото царство. 
Светиот град, новиот Ерусалим, кој е главен град на царството, е наречен 
‘невеста, жена на Јагнето’. Ангелот му рекол на Јован: ‘Дојди ќе ти ја покажам 
невестата жената на Јагнето’ ‘Па ме одведе преку Духот’, кажува пророкот, ‘и 
ми го покажа големиот, светиот Ерусалим, кој слегуваше од небото - од Бога’ 
(Откровение 21:9,10). Според ова, очигледно е дека невестата го претставува 
светиот град, а девојките што му излегуваат во пресрет на младоженецот 
ја претставуваат црквата. Според Откровението, Божјите деца ќе бидат 
гости на вечерата на свадбата на Јагнето (Откровение 19:9). Ако се гости, 
тие не можат истовремено да бидат претставени и како невеста. Христос, 
како што ни кажува пророкот Даниел, ќе прими од Старецот ‘власт, слава и 
царство’. Тој ќе го прими новиот Ерусалим, главниот град на Своето царство, 
што ќе биде ‘стокмен како невеста променета за својот маж’ (Даниел 7:14; 
Откровение 21:2). Откако ќе го прими царството, ќе дојде во Својата слава 
како, Цар над царевите и Господар над господарите да му даде спасение на 
Својот народ, кој ‘ќе седне на трпеза со Авраам, Исак и Јаков во царството 
небесно’ (Матеј 8:11; Лука 22:30), да земе учество во свадбената вечера на 
Јагнето“. – Големата борба, 426, 427.

б. Во која улога доаѓа Исус по втор пат? Откровение 17:14; 19:16.
„Исус оди напред како моќен победник. Тој сега не доаѓа како ‘човек 

на болки’ (Исаија 53:3), да ја пие горчливата чаша на срам и јад, туку како 
победник на небото и на земјата, да им суди на живите и мртвите. ‘Тој се 
вика Верен и Вистинит; и Тој праведно суди и војува’. ‘А небесните војски, 
облечени во бел и чист висон, врвеа по Него на бели коњи’ (Откровение 
19:11.14). Со мелодии на небесни химни, светите ангели, огромно и 
безбројно мноштво, го придружуваат на Неговиот пат. Небесниот свод 
изгледа како да е преполн со блескави суштества, ‘десет илјади по десет 
илјади, и илјада илјади’. Ниту едно човечко перо не може да ја опише оваа 
сцена; ниту еден ум на смртен човек не е способен да го сфати тој сјај. 
‘Величието Негово ги покри небесата, и славата Негова ја исполни земјата. 
Болскотот Му е како сончева светлина’ (Авакум 3:3,4). Бидејќи живиот облак 
се приближува, секое око го гледа Кнезот на животот. Неговата света глава не 
ја нагрдува веќе трнов венец; на Неговото свето чело почива славен венец. 
Неговото лице свети посилно од заслепувачкиот сјај на пладневното сонце. 
‘На облеката и на бедрото Негово беше напишано името: Цар над царевите 
и Господар над господарите’“ (Откровение 19:16)“. – Големата борба, 640.

Среда      26. јули

4. НАГРАДАТА ОДРЕДЕНА  
а. Кога се одредува наградата на светиите и кога всушност се 

дава? Откровение 11:18; 22:12; 2 Тимотеј 4:7,8.
_______________________________________________________________________ 

„Царевото испитување на гостите на гозбата ја претставува работата 
на судот. Гостите на евангелската гозба се тие што тврдат дека му 
служат на Бога, тие чиишто имиња се запишани во книгата на животот. 
Меѓутоа, не сите што тврдат дека се христијани се вистински ученици. 
Пред да се подели конечната награда, ќе мора да се одлучи кој е 
достоен да има удел во наследството на праведните. Оваа одлука 
мора да се донесе пред второто Христово доаѓање на небесните 
облаци; бидејќи кога Тој ќе дојде, Неговата награда ќе биде со Него, 
‘за да му дадам на секого според делата негови’ (Откровение 22:12). 
Пред Неговото доаѓање, тогаш ќе се испита карактерот на секој човек, 
и на секој Христов следбеник ќе му се додели награда според неговите 
дела“. – Христовите поуки, 310.

б. Бидејќи луѓето ќе бидат судени според законот, што треба 
да се открие пред да започне судот? Откровение 11:19; Дела 
17:30; Јаков 4:17.

„Ангелот ми кажа: ‘Ако светлината дојде и биде отфрлена или 
презрена, тогаш доаѓа и осуда и Божјиот гнев; но додека светлината 
не е дадена, нема ниту грев, зашто немало светлина што би можеле 
луѓето да ја отфрлат’“. – 1 Сведоштво, 116.

в. Што има внатре во ковчегот на заветот и што учиме за 
небесното светилиште? Евреите 9:4; 8:5. 

„Во светињата над светињите го здогледав ковчегот на заветот 
чии страни, горната и бочната, беа од најчисто злато. И на едниот и 
на другиот крај од ковчегот се наоѓаше по еден прекрасен херувим со 
раширени крилја. Со лицата беа свртени еден кон друг, со погледите 
спуштени кон ковчегот. Помеѓу нив се наоѓаше златната кадилница. 
Над ковчегот, каде што стоеја ангелите се издигаше извонредно 
блескава слава, која беше слична на Божјиот престол. Покрај ковчегот 
стоеше Исус и кога молитвите на светиите ќе се издигнаа до него, Тој 
ги принесуваше кај Отецот заедно со мирисот на темјан кој согоруваше 
во златната кадилница. Во ковчегот се наоѓаше златниот сад со мана, 
Ароновата расцутена палка и камените плочи склопени како книга. 
Исус ги отвори и јас ги здогледав десетте заповеди испишани на нив со 
Божјиот прст“. – Рани списи, 32.

Четврток            27. јули

5. ДЕНОТ НА ПОМИРУВАЊЕТО (ЈОМ КИПУР)
а. Опишете го денот на помирувањето во левитскиот систем и 

објаснете како во него било симболизирано бришењето на 
гревовите. Левитска 16:29,30; 23:27,30.

„И како што во земното Светилиште е извршено отстранување на гревовите 
што го сквернавеле него; сега на ист начин мора да биде извршено и вистинско 
чистење на небесното Светилиште, да се отстранат или да се избришат 
гревовите што се запишани таму. Но, пред да може да се изврши тоа, мора 
да се испитаат книгите за да се утврди кој стекнал право со покајание и со 
вера во Христа да се користи со благодатта на Неговото помирување. Затоа 
чистењето на Светилиштето содржи извесно дело на истражување, дело на 
истражниот суд. Ова дело мора да биде извршено пред Христос да дојде 
да го избави Својот народ зашто, кога Тој ќе дојде, со Себе ја носи и Својата 
награда ‘за да му даде на секого според делата негови’ (Откровение 22:12)“. 
– Големата борба, 421,422.

б. Како познавањето на оваа реалност треба да влијае на нашите 
секојдневни одлуки? 2 Коринтјаните 6:2. 

„Сите оние што својата немирна совест ја стивнуваат со мислата дека својот 
лош пат можат да го изменат секогаш кога ќе посакаат и кои мислат дека со 
повикот на милоста можат да си играат и да го прифатат кога ќе им се стори 
ним погодно, се изложуваат на голема опасност и тоа го прават на свој погибел. 
Разгледувајќи го сето свое влијание на страна на големиот бунтовник, тие 
мислат дека во последниот миг од опасноста можат да го променат водачот. 
Но тоа не се изведува така лесно. Искуството, воспитувањето и навиките на 
постојано попуштање кон гревот оставаат толку длабок и траен впечаток врз 
нивниот карактер, што тие потоа не можат да го прифатат Исусовиот лик. Кога 
нивната патека не би била осветлена, случајот би бил поинаков. Би им била 
укажана милост и тие би имале можност да ги прифатат нејзините понуди; но 
бидејќи светлината е долго отфрлана и презирана, таа најпосле ќе им биде и 
скусена“. – Патријарси и пророци, 269.

Петок                28. јули

 ЛИЧЕН ПРЕГЛЕД НА ПРАШАЊАТА

1. Како знаеме дека времето за бришење на гревовите мора да се случи пред 
второто доаѓање на Исус?

2. Како знаеме дека Христовото доаѓање во Даниел 7 се однесува на најсветото 
место во небесниот храм, а не на оваа земја? 

3. Објасни како бракот го симболизира Христовото примање на Неговото 
царство, а не бракот со Неговата црква?

4. Како може да се суди праведно, покажувајќи ја на тој начин потребата да се 
открие најсветото место пред судот?

5. Кој настан од Стариот завет го означува бришењето на гревовите?

Сабота, 5. август 2023

Дар во првата сабота 
за образовниот оддел на ГК

  
Сега, повеќе од кога било е неопходно 

да инвестираме во образованието на 
нашите деца. Бидејќи тие се бомбардирани 
со работи од овој свет, станува сè потешко 
да се заштитат од непријателските 
махинации. Она за што пристапот некогаш 
беше ограничен, сега е буквално приврзан за 
нашите деца преку нивните „паметни“ телефони и 
други уреди. Како можеме да бидеме оспособени 
да работиме како мисионери кога дури ниту нашите 
деца не се заштитени од злите влијанија?

„Вистинското образование е обука на мисионерите. Секој Божји син и ќерка е 
повикан да биде мисионер; ние сме повикани да му служиме на Бога и на нашите 
ближни; а целта на нашето образование е да се оспособиме за оваа служба“ - 
Здравје и среќа, 395.

Образовните институции се повеќе се оддалечуваат од учењето на основните 
принципи и стануваат центри на световна индоктринација, па и полошо од тоа. 
Многу загрижени родители сфатија колку образованието влијае на нивните деца и 
се обраќаат кај нас за совет како можат да дојдат до материјали кои ќе им помогнат 
да ги едуцираат своите деца во чест и слава на Бога. Како резултат на тоа, одделот 
за образование на Генералната конференција е во процес на создавање на целосна 
наставна програма фокусирајќи се на оваа цел. Во соработка со нашите едукатори и 
со помош на разни унии и полски конференции, се работи на создавање на наставна 
програма за деца од предучилишна возраст до дванаесетто одделение. Развојот на 
наставната програма е веќе во напредната фаза.

Во исто време, проектот е поголем од сумата што ја имаме на располагање. 
Потребен ни е вашиот дарежлив придонес за да направиме три работи: да ги 
подготвиме материјалите од луѓе кои се компетентни, да ги преведеме и да ги 
направиме достапни дури и за оние што живеат во сиромашни области.

Вашата поддршка ќе ни овозможи да подготвиме материјали со највисок 
стандард, така што учениците што ги користат во нашата црква и во домашните 
училишта ќе бидат „квалификувани за корисност во овој и за служба на Бога во текот 
на вечноста“. - Совети за родителите, учителите и студентите, 495.

Свесни сме дека ова е голем проект, но исто така и вреден за трудот. Знаеме 
и дека со вашите великодушни дарови ќе направиме материјал кој ќе содржи 
предмети како што се математика, јазици и општествени науки, и кои ќе ја подготват 
нашата младина да ја однесе пораката на евангелието до светот.

Однапред ви благодариме, а Господ да ги благослови даровите и дарителите.

Одделот за образование на Генералната конференција

6. лекција                 Сабота, 5. август 2023

Небесната служба засенета
„Зашто еден е Бог и еден е Посредник меѓу Бога и луѓето - Човекот 

Христос Исус“ (1 Тимотеј 2:5).

„Христовото посредување за нас се огледа во тоа што Тој ги нуди 
своите божествени заслуги во жртвувањето на Самиот Себе на Отецот, 
како наша замена и гарант; зашто Тој се вознел на небото за да нè откупи 
од нашите престапи”. – Faith and Works, p. 105.

ПРЕДЛАГАМЕ ДА ПРОЧИТАТЕ:                          Faith and Works, pp. 105–108.
                                             

Недела                  30. јули

1. ПОРАКИ ПРЕКУ ПРОРОЦИТЕ
а. Како Бог му ја открива Својата волја на човештвото, и која порака 

е специјално наменета за последните денови? Броеви 12:6; 
Даниел 8:1,2.

„Читајте ја книгата на Даниел. Разгледајте ја историјата на царствата 
претставени таму, точка по точка. Погледнете ги државниците, советите, 
моќните војски и видете како Бог работел за да ја сруши човечката 
гордост и да ја положи човечката слава во прав. Само Бог е прикажан 
како голем. Пророкот во визија гледа како Бог ги соборува најмоќните 
владетели од престолот и поставува други. Тој се открива како владетел 
на вселената, кој треба да го воспостави Своето вечно царство - како 
Старец на престолот, живиот Бог, изворот на сета мудрост, сегашен 
владетел, откривач на иднината. Прочитајте и разберете колку е беден, 
безвреден, краткотраен, погрешлив и виновен човекот кој се крева во 
својата ништожност”. – The SDA Bible Commentary [E. G. White Comments], 
vol. 4, p. 1166.

„Проповедниците и народот изјавуваа дека Даниеловите пророштва 
и Откровението се несфатливи тајни. Но сам Христос своите ученици 
ги упатил на Книгата на пророкот Даниел во врска со настаните што 
требало да се случат во нивните денови и рекол: ‘Кој чита нека разбере’ 
(Матеј 24:15). А тврдењето дека Откровението е тајна што не може да 
се разбере го негира и самиот наслов ‘Откровение на Исус Христос, кое 
Му го даде Бог, за да им го покаже на слугите Свои она што треба да 
стане скоро... Блажен е оној кој чита и оние кои ги слушаат зборовите на 
пророштвото и пазат на напишаното во него; зашто времето е блиску’ 
(Откровение 1:1-3)”. – Големата борба, 341.

Понеделник              31. јули

2. ОВНОТ И КОЗЕЛОТ
а. Кого го симболизира овенот и како тоа пророштвото се 

исполнило? Даниел 8:3,4,20; Естира 1:1.
 

„На секој народ кој се појавил на сцената на настаните му било 
дозволено да го заземе своето место на Земјата за да може да се 
види дали ќе ја исполни намерата на ‘Стражарот и Светецот’ (Даниел 
4:13). Пророштвото го најавило подемот и падот на големите светски 
царства - Вавилон, Медо-Персија, Грција и Рим. Со секое од нив, како 
и со народите чија што моќ била помала, историјата се повторувала. 
Секое царство поминало низ период на проба, секое изневерило, 
славата му избледела, моќта исчезнала, а неговото место го зазело 
друго царство.

Иако народите ги отфрлувале Божјите принципи, и со тоа 
отфрлување ја предизвикувале својата сопствена пропаст, сепак било 
очигледно дека божествената семоќна намера се исполнувала во 
сите нивни движења”. – Воспитување, 176,177.
б. Кого го симболизира силниот козел и како тоа се исполнило? 

Даниел 8:5-8,21,22.

„На Александар му било многу полесно да ги покори царствата 
отколку да владее со својот дух. Откако ги освоил нациите, овој 
таканаречен великан паднал поради попуштањата на апетитот, како 
жртва на неумереноста”. – Christian Temperance and Bible Hygiene, p. 29.
в. Иако Библијата ја прикажува историјата на светските царства со 

непогрешлива точност, кои Христови зборови треба секогаш да 
ги имаме на ум? Јован 18:36.

„Запознавањето буди сочувство, а сочувството е извор на успешната 
служба. За да разбудиме кај децата и младите сочувство и дух на 
пожртвуваност кон страдните милиони во далечните краишта, треба 
да ги запознаеме со тие земји и нивните народи. Во тој поглед може 
да се стори многу во нашите училишта. Наместо да се занимаваат 
со освојувањата на Александар и Наполеон во минатото, учениците 
треба да ги проучуваат животите на луѓе како што се апостол Павле 
и Мартин Лутер, Мофат и Ливингстон и Кери, како и она што сега 
се случува на подрачјето на евангелската работа. Наместо да ја 
оптоваруваат својата меморија со низа измени и теории, кои немаат 
никакво влијание врз нивниот живот и на кои, кога ќе излезат од 
училиштето, многу ретко ќе помислуваат, треба да ги проучуваат 
земјите во светлината на евангелските напори и да се запознаат со 
народите и нивните потреби”. – Воспитување, 269.

Вторник               1. август
3. МОЌНИОТ МАЛ РОГ
а. Што претставува моќниот мал рог и како се исполнило тоа? 

Даниел 8:9-12.
„Круната земена од Израелот последователно преминувала низ царствата 

на Вавилон, Медо-Персија, Грција и Рим. Бог вели: ‘И веќе нема да ја има, 
додека нѐ дојде Оној чија што треба да биде; и Нему ќе Му ја дадам’“. – 
Воспитување, 179.

„На Александар и Цезар им било полесно да го потчинат светот отколку да 
се потчинат себеси“. – Совети за детето, 96.

б. Како се користат зборовите „голем“, „многу голем“ и 
„огромен“ (во македонскиот превод „осили“, „засили“ и 
„нарасна многу“) за да се прикажат огромните споредбите на 
секое од царствата? Даниел 8:4,8,9. Што значи па се издигна 
до  небесната војска и ѕвездите? Даниел 8:10; Битие 37:9-11.

„’Ова го зборува Оној кој ги држи седумте ѕвезди во својата десница’ 
(Откровение 2:1). Тие зборови се наменети за учителите на црквата - за оние 
на кои Бог им доверил големи одговорности. Позитивното влијание со кое 
треба црквата да обилува е поврзано со службениците на црквата кои треба 
да ја откријат Христовата љубов. Небесните ѕвезди се под негова власт. Тој 
ги опсипува со светлина. Тој управува и раководи со нивните движења. Кога 
не би постапувал така, тие не би се одржале во својата положба. Така е исто 
и со неговите проповедници. Тие се само инструменти во неговите раце и 
сето добро што ќе го сторат, сторено е само со негова сила. Преку нив треба 
да блескоти Неговата светлина. Спасителот е нивна сила и извор на нивниот 
успех. Кога тие секогаш би гледале во него како Тој што гледа во својот Отец, 
навистина би биле во состојба да го извршуваат неговото дело. Ако исцело 
се потпрат врз Бога, Тој ќе ги стори канали на својата светлина“. – Делата на 
апостолите, 586.

„Јован се сеќавал на оние прекрасни и чудесни случувања на кои бил 
очевидец во Христовиот живот. Во своите мисли (фантазија) повторно им 
се радувал на можностите со кои еднаш бил опкружен и многу утешен. 
Наеднаш нешто го прекинало неговото размислување: тој бил повикан со 
јасен и определен глас. Се свртел да види од каде доаѓа гласот, кога Го видел 
својот Господ, Кого го сакал, со Кого чекорел и зборувал, и на чие страдање 
на крстот бил сведок. Но како се променила Христовата појава. Тој веќе не 
е ‘Маж на болки, свикнат на страдања’ (Исаија 53:3), и не ги носел повеќе 
знаците на Своето понижување. Неговите очи биле како огнен пламен, 
Неговите нозе како избрусен месинг, или растопен бакар. Тонот на Неговиот 
глас е како музички глас на многу води. Неговото лице светело како сонце 
во пладневниот сјај. Во Неговите раце се седум ѕвезди кои ги преставуваат 
проповедниците на црквите. Од устата Негова излегувал меч со две острици, 
како симбол на силата на Неговите зборови“. – Посветен живот, 77.

Среда              2. август

4. ИЗМАНИК КАКО СВЕШТЕНИК
а. Кој е Водачот на војската и како малиот рог се воздигнува 

против Него? Даниел 8:11,25; Откровение 19:16; 17:14.

„Пророчкиот синџир во кој се наоѓаат сите овие симболи започнува во 
Откровение 12. глава со змевот кој сакал да го убие Христа кога се родил. 
Сатаната е змев (Откровение 12:9), зашто тој го поттикнал Ирода да го 
убие Спасителот. Но, главен претставник на сатаната во војната против 
Христа и Неговиот народ во првите векови на христијанската ера било 
Римското царство со неговата претежно паганска религија. И додека змевот 
првенствено го претставува сатаната, тој, во преносна смисла е симбол на 
паганскиот Рим”. – Големата борба, 438.

б. Бидејќи Христос не го завршил конечното дело на помирување 
на крстот (Римјаните 5:8-11), со кое дело на чистење продолжил 
во небесното светилиште? Евреите 3:1; 8:1,2; 9:8,9,21-26.

„Нашиот голем Првосвештеник ја принел својата жртва кога пострадал 
надвор од портата. Тогаш било направено совршеното помирување за 
гревовите на луѓето. Христос е наш Застапник, наш Првосвештеник и 
Посредник“. – The SDA Bible Commentary [E. G. White Comments], vol. 7, p. 913.

в. По падот на царскиот Рим, како папството ја пренело 
посредничката служба од небесното светилиште на своите 
земни институции? 2 Солунјаните 2:3,4; 1 Тимотеј 2:5.

„Темјанот што луѓето го принесуваат сега и мисите кои служат за 
избавување на душите од чистилиштето немаат никаква вредност пред 
Бога. Сите олтари и жртви, традиции и измислици со кои луѓето се надеваат 
дека ќе заработат спасение се само голема заблуда. Повеќе не треба да се 
принесуваат никакви жртви на земјата, зашто нашиот голем Првосвештеник 
го врши своето дело во небесното светилиште...

„На Христос и на Неговата посредничка служба за нас не им се потребни 
никакви човечки заслуги, ничие посредување. Христос е единствениот 
носител на гревот, единствената жртва за гревот. Молитвите и покајничките 
исповеди треба да се упатуваат само до Оној кој еднаш засекогаш влегол за 
сите нас во небесното светилиште...

Таканареченото застапништво на светците е најголемата лага што 
луѓето можеле да ја измислат. Свештениците и владетелите немаат право 
да застанат меѓу Христа и душите за кои Тој умрел, припишувајќи си ги 
својствата на Спасителот и способни да ги простуваат гревовите. Тие самите 
се грешници“. – The SDA Bible Commentary [E. G. White Comments], vol. 7, p. 
913. 7, p. 913.

Четврток             3. август

5. НЕБЕСНОТО СВЕТИЛИШТЕ ОЧИСТЕНО
а.  Како пророштвото на Даниел претскажува дека Христовата 

секојдневна служба во небесното светилиште ќе биде скриена 
и нарушена? Даниел 8:11,12.

б.  До кога овој бунт — истиот бунтовнички дух кој првично се 
обидувал да биде еднаков со Бога на небото (Исаија 14:12-
14) — ќе продолжи да ја засенува Христовата служба на 
помирување во небесното светилиште? Даниел 8:13,14.

„Луцифер сакал на небото да биде највисок по сила и авторитет; сакал 
да биде Бог, да владее на небото; и за таа цел придобил многу од ангелите 
на своја страна. Кога со својата бунтовничка војска бил исфрлен од Божјите 
дворови, неговото дело на бунт и самољубие продолжило на земјата” – 
Reflecting Christ, p. 51.

„Спасителот ги собрал своите ученици околу Себе и им рекол: ‘Кој сака 
да биде прв, нека биде последен од сите и слуга на сите’... Расправата 
околу првенството била последица на делувањето на истиот оној дух, 
кој претставува почеток на големата борба во вселената, поради што 
Христос морал да се симне од Небото и да умре... Кога навистина би сакал 
да биде како Севишниот, Луцифер никогаш не би го напуштил местото 
што му било одредено, бидејќи духот на Севишниот се манифестира во 
несебична служба. Луцифер ја посакувал Божјата власт, но не и Неговиот 
карактер. Тој сакал да го заземе највозвишеното место и секое суштество 
што го поттикнува неговиот дух постапува исто така. Поради тоа неизбежно 
настануваат отуѓеност, кавги и неслога. Власта станува награда за најсилниот. 
Царството на сатаната е царство на силата; секој поединец го смета другиот 
како пречка на патот на сопствениот напредок или скалило по кое ќе се 
искачи себеси на некое повисоко место” – Копнежот на вековите, 435,436.

в.  Што ќе разбереме кога ќе го дознаеме крајот на 2300-те 
денови? Исаија 43:25; Откровение 14:6, 7.

Петок                 4. август

     ЛИЧЕН ПРЕГЛЕД НА ПРАШАЊАТА
1. На какво самоодрекување треба да бидеме подготвени за да ги разбереме 

важните пророштва за нашето време?
2. Како знаеме дека пророштвата од Даниел 9 се јасно поврзани со Даниел 8, 

особено со објаснувањето на 14. стих?
3. Додека ги проучуваме пророштвата, што треба да разбереме за 

временските периоди?
4. Наведи некои од работите што треба да се исполнат во текот на периодот 

од 70 седмици?
5. Што требало да се случи пред Исус да ја започне својата небесна служба?

7. лекција       Сабота, 12. август 2023

„И тогаш светилиштето ќе се 
очисти“

„Другиот му рече: „Две илјади и триста вечери и утрини; и тогаш 
светилиштето ќе се очисти“ (Даниел 8:14).

„Преку страдањето и смртта на Синот човечки, беше овозможено  
спасението на човештвото. Преку дејството на Светиот Дух Бог планира да 
го обнови својот лик во човештвото, да воведе нов и жив принцип на живот 
во умовите извалкани од гревот... Крстот Христов мора да се проучува. Тој 
мора да го привлече вниманието и да ја задржи наклонетоста. Крвта што е 
пролеана за гревовите ќе го облагороди и очисти умот и срцето од секаква 
себичност”. – Testimonies to Ministers, pp. 377, 378.

ПРЕДЛАГАМЕ ДА ПРОЧИТАТЕ:                              Пророци и цареви, 681-702. 
                                      

Недела                  6. август

1. ВО МОЛИТВА СО ПОСТ
а. Покажете како Даниел, високо почитуван Божји пророк, не  сметал 

дека е непотребно да ги проучува списите на другите пророци. 
Даниел 9:2; Еремија 29:10. 

„Имајќи бреме за Израел, Даниел повторно ги проучувал пророштвата 
на Еремија”. – Пророци и цареви, 554.

б. На што треба да бидеме подготвени за да ги разбереме списите на 
Божјите назначени гласници? Даниел 8:27; 9:3; 10:1-3.

„Ова искушение требаше да ја открие цврстината на оние што со 
искрена верност и послушност ја прифатија науката на Божјото слово и 
на Божјиот Дух. Ова искуство, повеќе од кое и да е друго, требаше да им 
укаже на тоа колку е опасно кога ќе се прифатат теориите и толкувањата на 
луѓето, наместо Библијата да се стори свој сопствен толкувач. Тешкотиите 
и тагата што се појавија како последица на нивната заблуда, требаше да 
влијаат врз децата на верата да се поправат. Тоа требаше да ги поттикне 
на посовесно проучување на пророчкото слово, да ги научи со поголемо 
внимание да ги испитуваат темелите на својата вера и да го отфрлат сѐ она 
што не е библиско, без оглед колку истото е раширено меѓу христијанскиот 
свет”. – Големата борба, 354.

Понеделник              7. август

2. ДВЕ ИЛЈАДИ И ТРИСТА ДЕНА
а. Што покажало дека ангелот Гаврил дошол да го просветли 

Даниел и да му го објасни претходно даденото видение кое 
пророкот не го разбрал? Даниел 9:20-23,26,27.

_______________________________________________________________________
_______________________________________________________________________

„Благодарение на второто видение била фрлена нова светлина за 
идните настани, и пред крајот на тоа видение Даниел слушнал ‘како еден 
светец зборува, а друг светец го праша оној што зборуваше: До кога ќе 
трае овој привид?’ (Даниел 8:13). Одговорот го збунил: ‘Уште две илјади 
и тристотини вечери и утра; тогаш Светилиштето ќе биде очистено’. (Стих 
14). Тој срдечно барал смисла на видението. Не можел да ја разбере 
врската помеѓу седумдесет годишното ропство, проречено преку Еремија, 
и две илјади и три стотини години кои, како што рекол во видението 
небесниот посетител, треба да поминат пред да се исчисти Божјата 
светиња. Ангелот Гаврил му дал само површно толкување. Меѓутоа, кога 
пророкот ги слушнал зборовите дека ‘видението... е за многу години’, тој 
се онесвестил”. – Пророци и цареви, 554.

„Оваа божествена порака ангелот Гаврил, му ја пренел на пророкот 
Даниел, ангел, кој според рангот доаѓа веднаш по Божјиот Син”. – 
Копнежот на вековите, 234.

б. Која наредба претходно дадена на пророкот сè уште не се 
исполнила и на што се однесувало недовршеното објаснување? 
Даниел 8:16,14.

_______________________________________________________________________

„Ангелот е пратен кај Даниел со посебна цел да му го објасни она што 
не го сфатил од видението во осмата глава, а тоа е извештајот во врска со 
времето: ‘Две илјади и триста вечери и утрини; и тогаш Светилиштето ќе 
се очисти’”. – Големата борба, 326.

„Ние, како народ, треба сериозно да ги проучуваме пророштвата; не 
треба да мируваме додека не го разбереме предметот на светилиштето 
прикажан во визиите на Даниел и Јован. Оваа тема фрла голема светлина на 
нашата сегашна позиција и дело и ни дава непогрешлив доказ дека Бог нè 
водел во нашите минати искуства. Тоа го објаснува нашето разочарување 
во 1844. година, покажувајќи ни дека светилиштето што требало да се 
исчисти не е земјата, како што претпоставувавме, туку дека Христос 
тогаш влегол во Светињата над светињите на небесното светилиште, каде 
што го извршувал завршното дело на Својата свештенички служба, како 
исполнување на  зборовите што ангелот му ги упатил на пророкот Даниел: 
‘Уште две илјади и три стотини вечери и утра; тогаш Светилиштето ќе биде 
очистено’”. (Даниел 8:14). – Evangelism, pp. 222, 223.

Вторник              8. август

3. ПРИНЦИП „ДЕН ЗА ГОДИНА“
а. Како треба да го разбереме пророчкиот ден? Езекиел 4:6; 

Броеви 14:33,34.
_______________________________________________________________________
_______________________________________________________________________

„Во пророштвото еден ден претставува една година. (Види Броеви 
14:34; Езекиел 4:6)“.  – Пророци и цареви, 698.
_______________________________________________________________________
_______________________________________________________________________

б. Освен причините наведени во горното прашање, како знаеме 
дека 70-те седмици од Даниел 9 се дел од 2300 дена од Даниел 
8 и што треба да се направи во тој период? Даниел 9:24-27.

_______________________________________________________________________
_______________________________________________________________________

„Откако ангелот го повикал Даниел: ‘Внеси се во зборот и разбери го 
видението’, продолжил: ‘Седумдесет седмици се определени за твојот 
народ и за светиот твој град’. Зборот ‘определени’, значи буквално 
‘отсечени’. Ангелот разјаснува дека седумдесетте седмици, што значи 
490. години, се отсечени и дека се однесуваат само на Евреите. Но од 
што биле тие отсечени? Бидејќи периодот од 2300 денови е единствен 
период што се споменува во осмата глава, седумдесетте седмици 
морале да бидат отсечени од тој период. Тоа значи дека седумдесетте 
седмици се дел на тие 2300 денови и дека тие два дела почнуваат во 
исто време. Според разјаснувањето на ангелот, седумдесетте седмици 
морале да почнат во мигот кога ќе се издаде заповед Ерусалим пак да 
се изгради. Кога би можел да се утврди датумот на оваа заповед, тогаш 
би се нашла појдовната точка на големиот временски период од 2300 
денови“.  – Големата борба, 326.

„Планот на спасението има свое место во советите на Бесконечниот 
од вечни времиња. Евангелието е откровение на Божјата љубов кон 
човекот и тоа претставува сè што е неопходно за среќата и благосостојбата 
на човештвото. Божјото дело на земјата е од неизмерна важност, а 
посебната цел на сатаната е да го отстрани од очите и од умот на луѓето, 
за да бидат неговите средства ефективни во уништувањето на оние за 
кои Христос умрел. Негова цел е да ги издигне човечките изуми над 
Божјата мудрост. Кога умот е преокупиран со човечки идеи и теории, 
отфрлајќи ја мудроста Божја, тој е означен како идолопоклоник. Лажно 
наречената наука е издигната над Бога, природата над нејзиниот 
Творец; и како може Бог да гледа на таквата мудрост?“.  – Fundamentals 
of Christian Education, p. 186.

Среда               9. август
4. ОБЈАСНУВАЊЕ НА ПОИМИТЕ
а. Како се исполнува фразата „да го однесе гревот“, или, како што е 

наведено во оригиналот, „приносите за грев“? Евреите 9:24-26; 
7:26,27.

„Ангелот потоа рекол: ‘И ќе го утврди заветот со мнозина за една седмица 
(седум години)’. Евангелието требало да им се проповеда посебно на Евреите 
во текот на седум години од почетокот на службата на Спасителот; Самиот 
Христос требал да проповеда три и пол години, а после Него апостолите. ‘А во 
половината од седмицата ќе ги укине жртвата и приносот’. (Даниел 9:27). Во 
пролетта 31-та година по Христа, Христос, вистинската жртва, била принесена 
на Голгота. Тогаш завесата од храмот се раскинува на половина, што значело 
дека жртвениот систем ја изгубил својата светост и смисла. Дошол моментот 
кога требало да престанат земските жртви и приноси“. – Пророци и цареви, 699.

„Со големата жртва принесена на Голгота се завршил периодот на 
принесување на жртви, кои во текот на четири илјади години укажувале на 
идното Божјо Јагне. Сега сенката станала стварност и затоа требало да престанат 
сите жртви и приноси на церемонијалниот закон“. – Големата борба, 327.

б. На кој начин е извршено помирување за беззаконието? 2 
Коринтјаните 5:19,20.

„Плаќајќи неизмерна цена, Христос го откупил светот и припадниците на 
човечкиот род биле предадени во Неговите раце; тие станале Негова своина. 
Во Своето самопожртвување Тој ги оставил сите почести и богатства на небото, 
Својот величествен дом во царските дворови и станал ‘син на Јосиф и Марија’. 
Јосиф бил еден од најскромните столарски работници. И Исус исто така бил 
работник, живеејќи од едноставна и напорна работа. Кога дошло време да ја 
започне Својата јавна мисија, веднаш по крштавањето, го издржал мачниот 
пост од речиси шест седмици. Неискажаните страдања низ кои минувал 
тогаш биле предизвикани не само од мачното чувство и од последиците 
на четериесетдневното гладување; најмногу од сè го притискала вината 
за гревовите на светот која ја презел на Себе. ‘Зашто Оној Кој не знаеше за 
грев, стана грешен поради нас’. Под тој ужасен товар на вина поради нашите 
гревови, Тој се спротивставил на страшните искушенија, како што се: апетитот, 
љубовта кон светот и земските почести и горделивото фалење кое води до 
дрско пречекорување на дозволеното. Христос минал низ сите три големи 
и главни искушенија и ги победил во име на човекот, изградувајќи за него 
совршен карактер, бидејќи знаел дека човекот сам за себе тоа никогаш не 
може да го оствари. Тој знаел дека токму во тие три точки сатаната најмногу 
го напаѓа човечкиот род. Совладувајќи го Адам, сатаната имал намера да го 
продолжи своето дело сè додека не го упропасти целиот човечки род. Христос 
се впуштил во борба со сатаната за да го порази во корист на човекот, бидејќи 
видел дека човекот само со својата сила не може да го победи. Со својот живот 
на страдања, самооткажување и самопожртвуваност, со Своето страдање и со 
Својата смрт, Христос подготвил пат за спасение на човекот. На тој начин Тој 
му овозможил на човекот, следејќи го Неговиот пример, и самиот да стане 
победник, како што и Тој победил поради него“.  – 3 Сведоштво, 372.

Четврток            10. август

5. ЗАПОЧНА НЕБЕСНАТА СЛУЖБА 
а. Како е обезбедена вечната праведност? Наум 1:9.

„Целата вселена ќе биде сведок за природата и за последиците на 
гревот. А неговото целосно уништување кое, да било извршено веднаш на 
почетокот, би ги исплашило ангелите и на Бога би му нанело срам, сега ќе 
ја оправда Неговата љубов и ќе ја издигне Неговата чест пред сите жители 
на вселената, кои со најголема радост ја исполнуваат Неговата волја и во 
чиишто срца е напишан Неговиот закон. Злото никогаш повеќе нема да се 
појави. Божјото слово вели: ‘Неволјата нема да се подигне двапати’ (Наум 
1:9). Божјиот закон, кој сатаната го прогласил како јарем на ропството, ќе 
биде почитуван како Закон на слободата“. – Големата борба, 504.

„Сè што можеме да сториме ние самите е извалкано со грев. Но Божјиот 
Син ‘се јави за да ги земе нашите гревови; а грев во Него нема“. Гревот е 
опишан како „беззаконие’ (1 Јованово 3:5,4). Христос бил послушен кон сите 
барања на законот. Самиот за Себе рекол: ‘Со задоволство ќе ја исполнам 
волјата Твоја, Боже мој; Твојот Закон е во срцето мое’ (Псалм 40:8). Кога бил 
на земјата, Тој им рекол на Своите ученици: ‘Јас ги запазив заповедите на 
Мојот Отец’ (Јован 15:10). Со Својата совршена послушност Христос на секое 
човечко суштество му овозможил да ги почитува Божјите заповеди. Кога ќе 
му се предадеме на Христа, срцето се соединува со Неговото срце, волјата 
се спојува со Неговата волја, умот станува едно со Неговиот ум, мислите се 
заробуваат покорувајќи се Нему; ние живееме Негов живот. Тоа значи дека 
сме облечени во облеката на Неговата праведност“. – Христовите поуки, 
311,312.

б. Пред да започне земното светилиште со својата служба, скинијата 
мораше да биде помазана (Излез 40:9). Низ што морал да помине 
Исус пред да завршат 70-те седмици за да ја започне Својата служба 
во небесното светилиште? Даниел 9:24; Матеј 3:13-17; Јован 19:28-
30; Евреите 8:1-5; 9:8,9.

Петок               11. август
 
ЛИЧЕН ПРЕГЛЕД НА ПРАШАЊАТА

1. На какво самоодрекување треба да бидеме спремни за да ги разбереме 
важните пророштва за нашето време?

2. Како знаеме дека пророштвата од Даниел 9 се јасно поврзани со Даниел 8, 
особено со објаснувањето на 14. стих?

3. Што треба да сфатиме за временските периоди додека ги проучуваме 
пророштвата?

4. Наведи некои од работите што треба да се исполнат во периодот од 70-те 
седмици.

5. Што требаше да се случи пред Исус да ја започне Својата небесна служба?

8. лекција          Сабота, 19. август 2023

Највозвишената жртва
„И така, знај и разбери: од времето кога излезе законот за 

обновување на Ерусалим, до доаѓањето на Помазаникот Божји се 
седум седмици. Потоа ќе биде обновен Ерусалим со улици и ѕидини, 
и ќе опстои шеесет и две седмици; а тоа ќе биде тешко време“ 
(Даниел 9:25).

„Христовата крв, иако покајаниот грешник го ослободувала од 
казната што ја бара законот, сепак, таа не го избришала веднаш гревот; 
тој мора да остане во светињата запишан до конечното помирување. 
Така и во симболичната служба со крвта на принесената жртва гревот 
бил отстранет од покајникот, но останувал во светињата сè до денот на 
помирувањето”. – Патријарси и пророци, 357.

ПРЕДЛАГАМЕ ДА ПРОЧИТАТЕ:                       Пророци и цареви, 607–627. 
                                                                                      

Недела                          13. август

1. ПОЧЕТОК НА ПРОРОШТВОТО
а. Кога започнува целото пророштво за 70-те седмици? Даниел 

9:25.  

б. Кои други декрети биле издадени што не ги исполнувале 
условите од пророштвото? Ездра 1:1-4; 6:1-12; Неемија 2:1-8.

в. Кој е единствениот декрет што го исполнува условот за 
обновување на целиот јудејски систем - вклучувајќи ја верската 
и судската власт, како и финансирањето? Ездра 7:11-26.

„Персискиот цар Артаксеркс овој декрет во неговиот конечен облик 
го издал во 457. година пред Христа. Во Ездра 6:14 се кажува дека домот 
Господен во Ерусалим бил изграден ‘по заповед на персиските цареви Кир, 
Дариј и Артаксеркс’. Овие три цара го издале, го потврдиле и го надополниле 
декретот, така што тој декрет, според пророштвото, ја означувал појдовната 
точка на 2300 денови. Ако како време на негово издавање се земе 457-
та година пред Христа, кога декретот бил надополнет, се гледа дека се 
исполнила секоја подробност на пророштвото во врска со седумдесетте 
седмици“. – Големата борба, 326,327.

Понеделник            14. август

2. МЕСИЈАТА СЕ ОТКРИЛ 

а. Кога Месијата се открил, покажувајќи дека започнала 70-тата 
седмица – и колку години имал Исус кога започнала оваа 
временска рамка? Јован 1:29,41; Матеј 3:16,17; Дела 10:38; 
Лука 3:23.

„Од часот кога ќе излезе заповед: Нека се вратат и пак нека го изградат 
Ерусалим, па до Кнезот Помазаник, се седум седмици, и шеесет и две 
седмици, односно шеесет и девет седмици или 483. години. Заповедта 
на Артаксеркс стапила во сила есента 457. година пред Христа. Ако овие 
483. години се сметаат за појдовна точка, тогаш тие се протегаат до 
27. година по Христа. Во тоа време пророштвото се исполнило. Зборот 
„Месија“ значи ‘Помазаник’ или ‘Христос’. Есента 27. година Јован го 
крстил Христа, и Христос примил помазание од Светиот Дух. Апостол 
Петар сведочи дека Исуса од Назарет ‘Го помаза Бог со Дух Свети и 
со сила’ (Дела 10:38)... Откако Исус се крстил, пошол во Галилеја ‘и ја 
проповедаше радосната вест за царството Божјо, и велеше: Времето се 
исполни’” (Марко 1:14,15). – Големата борба, 327.

б. Како Исус открил дека ова пророштво е клучен аспект на 
Неговата служба (Даниел 8 и 9) и на вечното евангелие? Марко 
1:14,15; Евреите 4:15,16.

„Самиот Христос ги испратил со пораката: ‘Времето се исполни 
и царството Божјо наближи; покајте се и верувајте во Евангелието’ 
(Марко 1:15). Оваа порака била заснована на пророштвото на Даниел 9. 
поглавје”. – Големата борба, 345.

„Кога поминало ‘времето’ - оние шеесет и девет седмици од Даниел 
9, времето што се протегало сѐ до Месијата, ‘Помазаникот’ - Христос бил 
помазан од Светиот Дух, откако бил крстен во реката Јордан од Јован. 
А ‘Царството Божјо’ што велеле дека се приближува, е воспоставено 
со Христовата смрт. Ова царство не било земно царство, како што биле 
научени да веруваат од детството. Тоа не било ниту идното непоминливо 
царство, што ќе биде воспоставено кога ‘царството и власта и царското 
величие по целиот поднебесен свод ќе му се даде на народот од светиите 
на Севишниот, чие царство е царство вечно и сите великодостојници ќе 
Му служат и ќе Му се покоруваат Нему’ (Даниел 7:27). Во библиската 
терминологија изразот ‘Царство Божјо’ се употребува да ги означи двете - 
и царството на милоста и царството на славата... Престолот на благодатта 
или престолот на милоста го претставува царството на милоста, бидејќи 
самото постоење на престол подразбира постоење на царство. Во многу 
свои параболи Христос го употребувал изразот ‘Царството Небесно’ за да 
го опише делото на божествената милост во срцата на луѓето“. – Големата 
борба, 347.

торник               15. август

3. ИСПОЛНУВАЊЕ НА ПРОРОШТВОТО
а. На што обрнал внимание Исус во текот на Неговата служба и 

што се случило во точно одреденото време? Јован 7:6-8; 19:16-
18,28-30; 20:30,31.

_______________________________________________________________________
_______________________________________________________________________

„Ангелот Гаврил му го открил на Даниел времето на првото доаѓање 
како и некои од главните настани поврзани со животното дело на 
Спасителот. ‘Седумдесет седмици’, рекол ангелот, ‘му се одредени на 
твојот народ и на твојот свет град за да се сврши престапот и да исчезне 
гревот и да се исчисти беззаконието и да се доведе вечна праведност, и 
да се запечати видението и да се помаза светиот над светиите’ (Даниел 
9:24)“. – Пророци и цареви, 698.

„Христос дошол точно во времето што било одредено и на начин 
проречен во пророштвото. Сведоштвото на Писмото се исполнило 
во секоја поединост од Неговата служба. Тој ја проповедал пораката 
за спасение и ‘Неговото слово беше силно’. Неговите слушатели 
почувствувале во своите срца дека Неговата беседа е небесна. Словото 
и Божјиот Дух ја потврдиле божествената мисија на Неговиот Син“. – 
Големата борба, 346.

б. Како ова пророштво ја открива и точната година на исполнувањето на 
остатокот од 2300 дена? Даниел 9:24.

„Така Христовата смрт - токму оној настан што угасил секоја надеж кај 
учениците - е гаранција дека таа надеж ќе се исполни. Додека Христовата 
смрт страшно ги разочарала, таа всушност била најголем доказ дека 
нивната вера била исправна. Настанот што ги исполнил со жалост и очај, 
на секое Адамово дете му отворил врата на надеж, и од него зависел 
идниот живот и вечното блаженство на сите што се надевале на Бога во 
сите времиња“. – Големата борба, 348.

„Така, јасно се исполнил секој дел од ова големо пророштво. Седумдесетте 
седмици, што без никакво сомневање почнале во 457. година пред Христа, 
завршиле во 34. година по Христа. Поаѓајќи од наведениот датум, не е 
тешко да се најде крајот на пророчките 2300 денови. Ако седумдесетте 
седмици или 490. дена ги отсечеме од 2300 дена, ни остануваат уште 1810 
дена. Откако завршиле 490. дена, останале уште да се исполнат 1810 дена. 
Сметајќи од 34 година по Христа, преостанатите 1810 години допираат до 
1844. година. Според тоа, 2300 дена од Даниел 8:14 завршуваат во 1844. 
година. По истекувањето на тоа големо пророчко време, според сведоштвото 
на Божјиот ангел, ‘Светилиштето ќе биде очистено’. На тој начин точно било 
утврдено времето на очистување на Светилиштето, а тој настан, како што 
се веруваше, требаше да се совпадне со времето на второто Христово 
доаѓање“. – Големата борба, 328.

16. августСреда

4. ЗАКОНИТО ВЛЕГУВАЊЕ 
а. Што е потребно за да се влезе во светиот град? Откровение 

21:27; 22:14.
 

„Христовата смрт на крстот овозможи да се уништи оној што ја има ‘власта 
над смртта’, кој е и зачетник на гревот. Кога сатаната ќе биде уништен, нема 
да има кој да искушува на злото. Помирувањето никогаш повеќе нема да 
има потреба да се повтори, и нема да има ризик од нов бунт во Божјата 
вселена. Единственото нешто што може успешно да го спречи гревот во овој 
мрачен свет, ќе го спречи гревот на небото. Значењето на Христовата смрт ќе 
го видат сите спасени и сите ангели. Паднатите луѓе не би можеле да имаат 
дом во Божјиот рај без Јагнето заклано од постанокот на светот. Зарем тогаш 
нема да го величаме Христовиот крст? Ангелите му оддаваат чест и слава 
на Христа, бидејќи и тие не се сигурни, освен ако гледаат на страдањата на 
Божјиот Син. Со успехот постигнат на крстот, дури и небесните ангели се 
заштитени од отпадништво. Без крстот тие не би биле посигурни од злото 
отколку што биле ангелите пред падот на сатаната. Ангелското совршенство 
не успеа на небото. Човечкото совршенство не успеа во Едем, блажениот 
рај. Сите што сакаат сигурност на земјата или на небото мора да гледаат 
на Божјото Јагне. Планот на спасението, откривајќи ја правдата и љубовта 
Божја, е заштита од отпадништво за непаднатите светови, како и за оние 
кои ќе бидат откупени со крвта на Јагнето. Нашата единствена надеж е во 
совршената доверба во крвта на Оној кој може да ги спаси до крај сите кои 
преку Него доаѓаат кај Бога. Христовата смрт на крстот на Голгота е нашата 
единствена надеж во овој свет и ќе биде наша тема во светот што доаѓа. 
О, ние не ја разбираме вредноста на помирувањето! Кога би го разбрале 
тоа, ќе зборувавме повеќе за тоа. Божјиот дар во личноста на Неговиот 
сакан Син е израз на неразбирлива љубов. Ова беше максимумот што Бог 
можеше да го направи за да ја одбрани честа на Својот закон, а сепак да 
го спаси престапникот. Зошто тогаш човекот да нѐ ја проучува темата на 
откупувањето? Тоа е највозвишената тема со која човековиот ум може да 
се занимава. Кога луѓето размислуваат за Христовата љубов прикажана на 
крстот, нивната вера ќе се зајакне да ги присвојат заслугите на Неговата 
пролеана крв и тие ќе бидат исчистени и спасени од гревот. Многумина 
ќе бидат изгубени затоа што зависат од законската религија или само го 
признаваат гревот. Но, само признавањето на гревот не може да спаси 
ниту една душа. Човек не може да се спаси со своите дела. Без Христа е 
невозможно тој совршено да се потчини на Божјиот закон; а небото 
никогаш не може да се добие со делумна послушност; бидејќи тоа би го 
ставило целото небо во опасност и би овозможило втор бунт“. – The Signs of the 
Times, December 30, 1889.

б. Каква ќе биде состојбата на сите што ќе влезат во светиот град? 
Ефесјаните 5:27; Исаија 43:25.

Четврток             17. август
5. ИСТРАЖНИОТ СУД Е ДЕЛ ОД ЕВАНГЕЛИЕТО
а.  Како пораката за 2300 дена и истражниот суд се дел од евангелската 

порака што треба да му се проповеда на светот? Откровение 
14:6,7,12.

„Судот што почна во 1844. година мора да продолжи додека не се 
реши случајот на секој човек, како на живите така и на мртвите; затоа тој 
ќе трае сè до крајот на времето на милоста. За да можат луѓето да бидат 
подготвени да се одржат на судот, во пораката им се заповеда: ‘Имајте 
стравопочит кон Бога и подајте Му слава... и поклонете Му се на Оној 
кој ги создал небото и земјата, морето и водните извори’... За да бидат 
подготвени за судот, потребно е луѓето да го држат Божјиот закон. Овој 
Закон ќе служи како мерило за карактерот на судот“. – Големата борба, 
435,436.
б. Како почетокот на судот во есента 1844. година го покажува 

исполнувањето на пророштвото за чистењето на светилиштето? 
Даниел 8:14.

„Веста на спасението се проповедала во сите времиња, но веста за 
Христовото доаѓање е дел на евангелието што може да се објавува само 
во последните денови, зашто само тогаш ќе се знае дека дошол часот на 
судот“. – Големата борба, 355.

в. Што треба да правиме со оглед на свеченоста на времето во 
кое живееме? Марко 13:33; Откровение 3:3; 22:11.

„Настаните што се поврзани со завршното дело на чистење се мошне 
свечени. Фактите во врска со нив имаат пресудно значење. Сега заседава 
судот во небесното Светилиште. Ова дело е во тек веќе многу години. 
Наскоро - никој не знае кога - ќе се премине на случаите на живите. 
Нашиот живот ќе се испитува во свето присуство на Бога. 

А кога ќе заврши истражниот суд, тогаш судбината на сите ќе биде 
запечатена за живот или за смрт“. – Големата борба, 490.

Петок              18. август

ЛИЧЕН ПРЕГЛЕД НА ПРАШАЊАТА

1.  Зошто 457 година п.н.е. го означи почетокот на 70-те седмици?
2. Како знаеме дека Христовото крштевање го означи почетокот на 70-тата 

седмица?
3. Како настаните од 70-та седмица го одредуваат крајот на 2300 дена?
4. Каков вид на карактер треба да формираме за да влеземе во Новиот 

Ерусалим?
5. Наведете суштински важен дел од вечната евангелска порака што треба да 

се сподели денес.

9. лекција          Сабота, 26. август 2023

Должност на Заедницата
„Не изостанувајќи од собранијата како што некои имаат обичај, туку 

да се поучуваме еден друг, и тоа во толку повеќе, до колку гледате 
дека се приближува судниот ден“ (Евреите 10:25).

„Секој погрешен чекор што ќе го направат Божјите деца, е знак на 
недостиг на вера”. – Патријарси и пророци, 657.

ПРЕДЛАГАМЕ ДА ПРОЧИТАТЕ:                   Christian Service, pp. 211–214.

Недела                           20. август

1. БАРАЊА
а. Од каде знаеме дека на луѓето, на денот на очистувањето во 

симболичната служба, не им било судено како група, туку 
поединечно? Левитска 23:29,30.

б. Како можеме да учествуваме во оваа служба кога Христос ја 
извршува Својата служба во небесното светилиште? Евреите 
11:6; 1 Јованово 5:4.

в. Што треба да се случи со ваквата вера? Римјаните 3:31; Јаков 
2:17.

„Бог бара преданост од посветената душа, која со делотворна вера, 
проникната со љубов, е подготвена да му служи. Тој ни укажува на 
највозвишениот идеал - потполно совршенство. Христос бара од нас 
безусловно и целосно да се залагаме за неговото дело во овој свет во онаа 
мера во која Тој се залага за нас пред Бога“. – Делата на апостолите, 566.

„Многумина можат да се обратат и да станат полезни во животот, преку 
чудото на Божјата благодат. Презрените и заборавените би можеле сосема 
да се обесхрабрат и да ѝ се препуштат на тапата рамнодушност; но под 
влијанието на Светиот Дух, малодушноста, која нивната положба ја прави 
толку безнадежна, едноставно ќе исчезне. Ослабениот и заматен разум 
ќе се разбуди. Робот на гревот ќе биде ослободен. Порокот ќе исчезне и 
незнаењето ќе биде победено. Верата, која работи преку љубовта, ќе го 
исчисти срцето и просветли разумот“. – Здравје и среќа, 169.

г. Наведете ги конкретни работи што требаше да се направат на 
денот на помирувањето. Левитска 23:27-30.

Понеделник              21. август

2. ЧИСТЕЊЕ
а. Бидејќи нашиот Првосвештеник врши активна служба на 

небото (Евреите 10:21; 3:1), какви луѓе се потребни сега на 
земјата? Евреите 10:22; Тит 2:14.

„Оние што ќе живеат на земјата во времето кога Христовото 
посредување во небесното Светилиште ќе заврши, ќе мораат да стојат 
пред светиот Бог без посредник. Нивната облека ќе мора да биде 
беспрекорна, а нивниот карактер очистен од гревовите со Неговата 
крв. Со Божја милост и со трудољубиво настојување, мора да бидат 
победници во борбата со злото. Додека на небото се врши истражен 
суд и додека од Светилиштето се отстрануваат гревовите на покајаните 
верни, меѓу Божјиот народ на земјата мора да се изврши посебно дело 
на чистење и отстранување на гревот“. – Големата борба, 425.

б. Која е нашата природна склоност кога сме без црковно дружење? 
Второзаконие 12:8; Судии 17:6; Изреки 12:15.

„Ако нашите браќа намерно не доаѓаат на нашите состаноци, ако не 
мислат на Бога и ако не Го почитуваат, ако не Го прифаќаат како советник 
и тврдина, наскоро со нив ќе завладеат земни сили и неверство, и 
суетната доверба во филозофијата ќе стапи на местото на понизната и 
доверлива вера“. – 5 Сведоштво, 426,427.

„Никогаш не се занимавајте со мислата дека можете да бидете 
христијани, а сепак да се повлечете во себе. Секој поединец е дел од 
големата мрежа на човештвото и природата и квалитетот на вашето 
искуство во голема мерка зависат од искуствата на оние со кои се 
дружите“. – 7 Сведоштво, 190.

в. Како се чистиме и зошто ова средство за чистење е толку моќно? 
Јован 15:3. Објаснете како се случува ова. Откровение 1:5; 7:14.

„На небото владее совршен ред, совршена послушност, совршен 
мир и хармонија. Оние кои не ги почитуваат редот и дисциплината во 
овој живот не би го почитувале ниту поредокот кој владее на небото. 
Тие никогаш не можат да бидат примени на небо, бидејќи сите кои 
ќе се удостојат да влезат во небото уште овде го почитуваат редот и 
дисциплината. Карактерот формиран во овој живот ќе ја одлучи идната 
судбина. При Своето доаѓање, Христос нема да го менува карактерот на 
било кој поединец. Драгоценото време на милост и проба ни е дадено 
сега за на време да ги испереме облеките на својот карактер и да ги 
обелиме во крвта на Јагнето. Делото на каење и победа на гревот е 
доживотна задача. Потребно е секој ден да вложуваме нови напори во 
поглед на воздржување и самооткажување“. – 4 Сведоштво, 429.

Вторник              22. августј

3. СВЕТ СОБИР
а. Која е целта на верските собири? Евреите 10:23,24.

„Изгубивте многу со тоа што не се вклучивте во верските собири, 
ставајќи се себеси под најздрави влијанија, во каналот на светлината. 
Скапоцените можности да се сведочи за Христа никогаш не треба да се 
сметаат за неважни. Дали знаете дека кога припадниците на Божјиот 
народ се собираат да Му се поклонат, како искрени, активни сведоци, 
добиваат богат благослов? Тие се Христови претставници и Тој е меѓу нив 
да ги благослови“. – The Ellen G. White 1888 Materials, p. 1683.

„Мислете на Господ Исус, Неговите заслуги и Неговата љубов, но 
немојте да барате недостатоци или да се задржувате на грешките што 
ги направиле другите. Повикајте ги на ум нештата достојни за ваше 
признание и ваша пофалба; и ако брзо ги забележувате грешките 
на другите, бидете уште побрзи да го препознаете доброто и да го 
пофалите доброто. Ако се критикувате себеси, можеби ќе најдете 
работи кои заслужуваат подеднаква осуда како што ги забележувате кај 
другите. Затоа, да работиме постојано да се зацврстуваме меѓусобно во 
најсветата вера“. – Our High Calling, p. 232.

б. Кога се најпотребни собирите на верниците кои исто веруваат? 
Евреите 10:25.

„Работете за оние кои стојат без работа, постигнувајќи само половина 
од она што можат за Господа. Настојувајте да ги освестите за нивната 
одговорност. Молете се и поттикнувајте еден со друг, и дотолку повеќе 
како што се наближува денот. Нека брат му рече на брат и сестра на 
сестра: ‘Дојди, колега мој, да се фатиме сериозно за работа, зашто доаѓа 
ноќта кога никој нема да може да работи.’ Никој не треба да губи минути 
во разговор кога би требало да работи“. – Evangelism, p. 653.

в. Со кого треба да се сретнеме и со каква цел? Матеј 18:19,20; 
Јуда 3.

„Оние на кои им се изнесува веста на вистината ретко се прашуваат: 
‘Дали е тоа вистина’; туку прашуваат: ‘Кој станува во нејзина одбрана?’ 
Повеќето ја ценат според тоа колку луѓе ја прифатиле, но Сепак го 
поставуваат прашањето: ‘Дали некој од учените луѓе или верските 
водачи поверувал?’ Денес луѓето не сѐ повеќе наклонети кон вистинската 
побожност, отколку што биле во Христово време. Тие на ист начин желно 
копнеат по земни добра, запоставувајќи го вечното богатство. Затоа не 
е никаков доказ против вистината тоа што повеќето луѓе не сакаат да ја 
прифатат или што не ја прифатиле големите луѓе на овој свет, па дури ни 
верските водачи“. – Копнежот на вековите, 459,460.

Среда               23. август

4. МАЧЕЊЕ НА ДУШАТА 
а. Кој е единствениот начин на кој можеме да ги издржиме 

неволјите на овој свет? Евреите 12:2; 3:1.
_______________________________________________________________________

„’Во ред’, некој ќе рече, ‘ќе го препуштам тоа на другите. Јас ќе се 
повлечам, а некој друг може да дојде на мое место.‘ Подобро немој да го 
правиш тоа освен ако целосно не си одлучил дека нема да имаш близок 
однос со Бога. Ако оставите простор сатаната да дојде меѓу вас и Исуса, 
тој ќе биде плоден во предлозите. Ќе има изобилство на формално 
однесување и потпирање на механички дејства, но ќе ви недостасува 
Оној кој може да ве исполни со Светиот Дух и во време на опасност да 
ви подигне знаме против непријателот. Потпирањето на вашата земна 
мудрост нема да ви донесе ништо добро, бидејќи во најдобар случај 
имате ограничено искуство и не знаете половина од она што мислите 
дека знаете за безбедно и мудро да управувате со делото што ви е 
доверено“. – The Ellen G. White 1888 Materials, p. 932.

б. Како знаеме дека мачењето на душата во Левитска 23 е 
всушност ден на пост на денот на помирувањето? Левитска 
23:28,29; Неемија 9:1,2; Естира 4:3; Јоил 2:12,13.

_______________________________________________________________________

„Целиот обред бил одреден со цел на Израелците да им всади во срцето 
свест за светоста на Бога и за Неговата одвратност кон гревот и да им 
покаже дека не можат да дојдат во допир со гревот а да не се осквернат со 
него. Додека се вршела оваа служба на помирување, секоја душа морала 
да се кае. Сите работи морале да се остават настрана, а целиот израелски 
народ овој ден морал да го поминува во свечено каење пред Бога, во 
молитва, во пост и во длабоко испитување на срцето“. – Големата борба, 
419.

в. Колку е важно да се држи телото под контрола, дури и со 
такви методи како што е постот? Јаков 3:2; Римјаните 6:12; 1 
Коринтјаните 9:27. 

„Апостолот себеси се споредил со човек кој трча во трката и кој настојува 
со сите сили да добие награда... За да не трча несигурно или бесцелно 
во христијанската трка, Павле се подложил себеси на строга дисциплина. 
Зборовите ‘го совладувам своето тело’ буквално значат совладување на 
желбите, на нагоните и страстите со строга дисциплина“. – Делата на 
апостолите, 314.

„Ние имаме свечена обврска пред Бога да го сочуваме својот дух чист, 
а телото здраво, за да бидеме на благодат на човештвото, а на Бога да му 
послужиме за совршена служба“. – Адвентен дом, 123.

Четврток             24. август

5. ПОСТОТ ВО ПОСЛЕДНИТЕ ДЕНОВИ
а. Опишете ја големата потреба на Божјата црква во последните 

денови. Матеј 17:19-21; Јоил 2:15.
„Нивната вера (на учениците) мора да биде зајакната со сесрдна 

молитва и со понижување на срцето. Морале да бидат лишени од своето 
’јас’ и да бидат исполнети со Дух и со Божја сила. Срдечното, истрајно 
обраќање на Бога со вера, вера која доведува до потполна зависност од 
Бога и до безрезервна посветеност на Неговото дело единствено може 
да им обезбеди на луѓето помош од Светиот Дух во борбата против 
началствата и властите, против светските управители на темнината и 
против поднебесните духови на злобата“. – Копнежот на вековите, 431.

„Божја волја е сите темели и принципи на вистината да бидат 
темелно и истрајно истражени, со молитва и пост. Верниците не треба 
да се потпираат на претпоставки и нејасни идеи за тоа што претставува 
вистина. Нивната вера секогаш мора да се темели на Божјата реч, така 
што кога ќе дојде времето на искушение и ќе бидат изведени пред 
судовите за да одговараат поради својата вера, да бидат подготвени со 
кротост и стравопочит да одговорат на секој што ќе ги праша за нивната 
надеж“. – Gospel Workers, p. 299.

б. За кој ден конкретно зборува Јоил? Јоил 2:28-32. Иако делумно 
е исполнето во деновите на апостолите, како ова се однесува 
на последното време? Дела 2:17,20.

„Деветнаесетти мај 1780. година е познат во историјата како ‘мрачен 
ден’. Од времето на Мојсеј не е забележан случај на толку густа темнина, 
на толкаво пространство, и да траело толку долго. Описот на овој настан, 
како што ни го даваат очевидците, е само одглас на Господовите зборови 
што ги објавил пророкот Јоил две илјади и петстотини години пред да се 
исполнат: (Јоил 2:31 цитирано)“. – Големата борба, 308.

Петок               25. август

ЛИЧЕН ПРЕГЛЕД НА ПРАШАЊАТА

1. Зошто е потребно лично искуство додека се приближуваме до конечниот 
крај?

2. Додека се врши чистење на светилиштето на небото, кое соодветно дело 
се врши меѓу вистинскиот Божји народ на земјата?

3. Зошто собирањето на  верници кои се истомисленици е важно додека се 
приближуваме кон крајот?

4. Зошто контролата над телото е поврзана со христијанскиот раст?  
5. Зошто соодветниот пост треба да го поврзуваме со молитвата?

Сабота, 2. септември 2023 

Дар во првата сабота за Rampart 
View Ranch, Колорадо, САД 

Rampart View Ranch (RVR) се наоѓа 
на еден час од Денвер, Колорадо, 
САД. Градот Денвер се издигнува од 
широкото рамно пространство на 
Големите Рамнини и е сместен пред 
Карпестите Планини. Познат и како 
„град на височина од една милја“ со 
надморска височина од 1609 метри, 
Денвер има население од над 3 милиони 
луѓе. Со оглед на неговата централна локација во Северна 
Америка и големиот, добро поврзан меѓународен аеродром, тој е лесно 
достапна и глобално популарна дестинација за патување низ целиот свет. 

RVR се наоѓа високо на Карпестите Планини во Колорадо и е вистински 
благослов за нашата црква и за северноамериканскиот регион. Со текот на 
годините, овој објект беше домаќин на бројни младински конференции, 
брачни советувања и проекти за колпортери, како и конференции и 
работилници. Прекрасниот имот обезбедува неспоредлива приватност и 
спокојство со речиси 200 хектари планински терен, сето тоа овозможено со 
Божјото верно водство и неверојатната промисла. 

„Господ одново и одново ни покажува дека треба да работиме во 
градовите од центрите надвор од градот. Во овие градови треба да имаме 
молитвени домови, како споменици на Бога; но надвор од градовите треба 
да се формираат институции за издавање на нашата литература, за лекување 
на болни и за обука на работници. Особено е важно нашата младина да 
биде заштитена од искушенијата на градскиот живот“. – Избрани пораки 2, 
358. 

RVR беше купен од американската влада, процес кој траеше речиси една 
деценија. На земјиштето имаше неколку хектари карпести формации, дрвја 
и пустош, но немаше градби или патишта. Со текот на годините, со Божја 
помош и дарежливите напори на волонтерите, RVR порасна до сегашниот 
услужен капацитет. На имотот сега се подигнати црква и трпезарии, заедно 
со бараки и студентски домови. И покрај направените подобрувања, RVR има 
недостиг во снабдувањето со свежа вода. Услужниот капацитет на имотот и 
неговото потенцијално проширување се ограничени поради недостигот на 
вода. Знаеме дека Господ сè уште има големи планови преку овој имот да ја 
благослови Неговата црква и светот околу нас. Со вашата дарежлива помош 
и Божјата милост, можеме да собереме средства за бушење на нов бунар, 
овозможувајќи овој објект да им служи на генерациите што доаѓаат.

Господ да ги благослови даровите и давателите!

Вашите браќа од полињата на централниот дел на САД

 10. лекција         Сабота, 2. септември 2023 

     Осврт на исхраната
„И десеттиот ден од седмиот месец, Денот на очистувањето, нека ви 

биде ден за свето собрание: смирувајте ги душите ваши и принесувајте 
Му жртва на Господ“ (Левитска  23:27).

„Вистинскиот пост кој што на сите им се препорачува е воздржување 
од секој вид на храна која надразнува и правилна употреба на здрава, 
едноставна храна која Бог ја има обезбедено во изобилство. Луѓето треба 
помалку да мислат за она што ќе јадат или пијат, за поминливата храна, 
а многу повеќе за храната од Небото која ќе му даде сила и животна моќ 
на целото верско искуство”. – Совети за животот и исхраната, 90.

ПРЕДЛАГАМЕ ДА ПРОЧИТАТЕ:      Christian Temperance and Bible Hygiene, 
                                                                                                             pp. 117–121.

Недела                  27. aвгуст

1. ТОЈ ДЕН
а. Кој посебен ден е спомнат во пророштвото? Исаија 22:12,20,22.

б. Како Новиот завет го расветлува тој ден, поврзувајќи го со 
настаните што ќе се случат непосредно пред второто Христово 
доаѓање? Откровение 3:7-11.

„(Откровение 3:7.8 цитирано). Христос ја отвори вратата, односно 
ја почна службата во светињата над светињите; низ отворената врата 
на небесното Светилиште засвети светлина и тогаш се виде дека и 
четвртата заповед е составен дел на Законот што се чува таму; она што 
Бог го воспоставил, ниту еден човек не може да го собори”. – Големата 
борба, 435.

„Бидејќи сатаната го обвинува Божјиот народ поради неговите 
гревови, Господ му дозволува да ги искушува до крајни граници. Нивната 
доверба во Бога, нивната вера и решителност, ќе бидат тешко искушани. 
Кога гледаат во минатото, нивната надеж тоне, зашто во целиот свој 
живот можат да видат само малку добро... Кога сигурно би знаеле дека 
гревовите им се простени, не би се плашеле од тортурата и од смртта; но, 
ако се покажат дека се недостојни и ако го загубат својот живот поради 
недостатоците во својот карактер, тогаш Господовото свето име ќе биде 
обесчестено”. – Големата борба, 618,619.

Понеделник             28. август
 

2. НЕСИМБОЛИЧЕН ДЕН НА ПОМИРУВАЊЕ
а. Кога го читаме контекстот на отворената врата, како знаеме 

дека е поврзан со Божјиот храм на небото? Откровение 3:12.
„Видов дека Исус ја затвори вратата од светињата и никој не може да ја 

отвори, а ја отвори вратата од светињата над светињите и никој не може 
да ја затвори (Откровение 3:7,8); и дека од оној момент кога Тој ја отворил 
вратата од светињата над светињите, каде што се наоѓа ковчегот на заветот, 
заповедите ги осветлуваат Божјите деца и празнувањето на саботата за нив 
станува тест“. – Рани списи, 42.

б. Бидејќи при своето второ доаѓање Христос носи со себе 
награда, како резултат на истражниот суд (Откровение 22:12; 
11:18), што треба да се отвори на небото, за да се покаже 
авторитетот на Десетте заповеди? Откровение 11:19.

„Видов дека сегашниот тест во поглед на саботата не можеше да дојде 
пред Исус да го заврши посредувањето во светињата и прејде зад втората 
завеса. Со тоа христијаните кои умреле пред да се отвори вратата на 
светињата над светињите, по завршувањето на полноќниот вик седмиот 
месец, 1844. година и кои што не ја празнувале саботата, сепак почиваат 
во надеж. Тие немале светлина каква што ние имаме денес, ниту биле 
изложени на проба во поглед на саботата, на која сме ние денес изложени 
откако се отворила вратата. Видов дека сатаната во таа точка искушуваше 
некои од Божјиот народ. Тие се посомневале дека саботата е тест за нас 
денес, затоа што толку добри христијани умреле во победоносна вера, а не 
го празнувале вистинскиот ден за одмор сабота”. – Рани списи, 42.

в. Какви ограничувања во исхраната гледаме за време на овој 
несимболичен ден на помирување? Исаија 22:12,13.

„Повторно и повторно ми беше прикажувано Божјото настојување, чекор 
по чекор, да нѐ врати на Својата првобитна намера – намерата според која 
човекот треба да живее од природните производи на земјата. Помеѓу оние 
што го очекуваат Господовото доаѓање, употребата на месо како храна ќе 
биде конечно изоставена – месото ќе престане да сочинува дел од нивната 
исхрана. Таа конечна цел секогаш треба да ја имаме предвид и секогаш 
да вложуваме напори да го оствариме тоа. Не можам да сметам, ниту да 
верувам дека јадејќи месо постапуваме во согласност со светлината која Бог 
во Својата милост и љубов ни ја дал. Сите што работат во нашите здравствени 
институции треба посебно да се навикнат да живеат од овошје, житарици и 
зеленчук. Ако во ова се придржуваме до принципите, ако како христијани 
и реформатори го превоспитаме нашиот вкус и својот начин на исхрана го 
усогласиме со Божјиот план, тогаш ќе бидеме во можност и врз други да 
вршиме влијание кое ќе биде по Божјата волја во таа насока“. – Christian 
Temperance and Bible Hygiene, p. 119.

Вторник             29. август

3. ВОЗДРЖУВАЊЕ
а. Покрај видот на храната што ја јадеме, за што друго треба да 

размислуваме додека се подготвуваме за второто Христово 
доаѓање? Лука 21:34-36.

„Проповедниците, учителите и учениците не ја сфаќаат целосно 
потребата од физичко движење на свеж воздух. Тие ја занемаруваат 
оваа должност, која е најважна за зачувување на здравјето. Тие се 
фокусирани само на книги, а се хранат како да работат физичка работа. 
Поради таквите навики некои од нив почнуваат да се дебелеат, бидејќи 
телото е затнато. Други стануваат слаби, изнемоштени и немоќни, 
бидејќи нивните животни сили се исцрпуваат со исфрлање на вишокот 
храна; црниот дроб се оптоварува и не е во состојба да ги исфрли 
насобраните нечистотии од крвта, а резултатот е болест. Кога физичките 
вежби би биле комбинирани со ментален напор, циркулацијата на крвта 
би се забрзала, работата на срцето би станала посовршена, нечистите 
материи би биле исфрлени од организмот, а во секој дел од телото би се 
почувствувал нов живот и енергија“. – Counsels on Health, p. 572.

„За сабота не треба да се подготви побогато или поразновидно 
јадење отколку за другите денови. Напротив, храната треба да биде 
поедноставна и треба помалку да се јаде, како духот би бил бистар и 
енергичен за сфаќање на духовните нешта. Прекумерното јадење го 
замаглува мозокот. Многумина ќе ги слушаат најдрагоцените зборови 
и нема да ги разберат, затоа што умот им е пореметен од неправилната 
исхрана. Со прекумерното јадење во сабота многу мина го обесчестуваат 
Бога повеќе отколку што тие мислат“. – Совети за детето, 532.

б. Како се поврзани прејадувањето и пијанството во Библијата? 
Изреки 23:20,21,31,32.

„Многу мајки жалат за неумереноста што постои насекаде, без 
да добијат увид во нејзините причини. Секојдневно подготвуваат 
различни јадења и високо зачинета храна кои го примамуваат апетитот 
и поттикнуваат прејадување... Оној што го задоволува својот апетит со 
прејадување и со храна која не е здрава, ја слабее својата моќ да се 
спротивстави на привлечноста на апетитот и страста во други аспекти 
пропорционално, затоа што ја зајакнал својата склоност кон неправилни 
навики во исхраната. Мајките треба да ја сфатат својата обврска кон Бога 
и светот и да му дадат на општеството деца кои ќе имаат добро оформен 
карактер. Оние мажи и жени кои ќе излезат на сцената на животот 
со цврсти принципи ќе бидат способни да стојат неизвалкани среде 
моралната нечистотија на ова расипано доба. Должност на мајките е да 
ги користат своите златни можности за правилно да ги едуцираат своите 
деца да бидат корисни и одговорни личности“. – Counsels on Health, pp. 
606, 607.

Среда              30. август

4. ХРИСТОС ПОБЕДИЛ
а. Како јадењето било поврзано со гревот во Едем? Создавање 

2:16,17; 3:1-6.
„(Сатаната во облик на змија) се радувал што Адам и Ева во Едем не 

можеле да одолеат на неговите инсинуации кога го разбудил нивниот 
апетит. На ист начин тој ги победил жителите на Стариот свет, попуштајќи 
им на похотливите апетити и расипаните страсти. Преку задоволување на 
апетитот, тој ги соборил Израелците... Давид и Соломон, кон кои Бог бил 
особено наклонет, ги навел преку попуштање на апетитот и страста да го 
навлечат Божјото незадоволство. Тој исто така се фалел дека сепак може да 
успее да го попречи Божјиот план да ги спаси луѓето преку Исус Христос“. – 
Confrontation, pp. 33, 34.

б. Во која точка Христос бил на сличен тест и како решително  
победил? Матеј 4:3,4.

„Колку попуштањето на апетитот претставува силно искушение може да 
се измери единствено со неискажаните маки на нашиот Спасител за време 
на оној долг пост во пустината. Тој знаел дека попуштањето на изопачениот 
апетит толку ја умртвува човековата моќ на запазување што не може да 
разликува свето од несвето. Адам паднал поради попуштањето на апетитот; 
Христос победил не согласувајќи се на попуштање во тој поглед. И нашата 
единствена надеж да го задобиеме Едем се наоѓа во цврстото и одлучно 
самосовладување. Кога попуштањето на апетитот има толкава сила над 
човечкиот род што Синот Божји, со цел да го совлада во корист на самиот 
човек, морал да пости речиси шест седмици, какво дело тогаш му претстои 
на еден христијанин! Сепак, без оглед на тоа колку труд е потребно да се 
вложи, тој може да стане победник. Со помош на божествената сила, која 
е доволно силна да им се спротивстави и на  најсилните искушенија што 
сатаната може да ги измисли, на христијанинот му е овозможено борбата 
против злото да ја извојува со целосен успех и на крајот да носи победнички 
венец и круна во Божјото царство“. – Christian Temperance and Bible Hygiene, 
p. 54.

„Во пустината на искушението Христос бил без храна четириесет дена. 
Мојсеј, во посебни прилики, бил исто толку долго без храна. Но тој не ги 
почувствувал страдањата предизвикани од глад. Не бил искушуван и мачен 
од грдиот и моќен непријател, како што бил Божјиот Син“. – Confrontation, 
pp. 33, 34.

„Денес човекот има предност во однос на Адам во борбата против 
сатаната, затоа што пред себе го има Адамовото искуство на непослушност 
и падот што следел, па затоа е предупреден да се чува од неговиот пример. 
Човекот го има и Христовиот пример во совладувањето на апетитите и 
разните сатански искушенија, во совладувањето на моќниот непријател 
на секоја област, во победата во секој судир. Ако човекот се сопне и падне 
како резултат на искушението на сатаната, тој не може да има изговор за 
тоа, бидејќи непослушноста на Адам му била дадена како предупредување, 
а животот на Искупителот на светот како пример за послушност и 
самоодрекување“. – Confrontation, pp. 64.

Четврток            31. август

5.  ЧИСТЕЊЕ
а.  Што ќе се случи ако сѐ уште консумираме месна храна и пиеме 

алкохолни пијалоци во сегашниот ден на помирување? Исаија 
22:14.

„Кога веста ќе допре до оние кои што не слушнале за вистината за ова 
време, тие ќе согледаат дека во нивната исхрана треба да дојде до голема 
реформа. Тие ќе сфатат дека треба да ја отфрлат месната исхрана, затоа 
што таа создава желба за жестоки пијалаци и го прави телото подложно 
на болести. Употребата на месото ги слабее телесните, умствените и 
моралните сили. Човекот е составен од она што го јаде. Нескротените 
страсти владеат заради употребата на месото, тутунот и алкохолните 
пијалаци. Господ ќе му даде мудрост на својот народ да приготви, од 
она што земјата го дава, храна која што ќе ја замени месото. Едноставна 
комбинација на зрнести плодови, житарки и овошје, приготвени вкусно 
и вешто, ќе бидат самите препорачливи до неверниците. Меѓутоа, во 
некои комбинации, се употребува премногу од зрнестите плодови“. – 
Совети за животот и исхраната, 268,269.

„Постојаното внесување на месна храна предизвикува вистинска 
штета на телото. Нема оправдување за тоа, освен изопачен, неприроден 
апетит. Можеби ќе прашате, дали целосно би се откажале од јадењето 
месо? Јас одговарам дека на крајот ќе дојде до тоа, но сега не сме 
подготвени за тој чекор. Месната исхрана со време ќе биде отфрлена. 
Месото од животните повеќе нема да биде дел од нашата храна и со 
гадење ќе гледаме на месарниците. Одново и одново ми се покажува 
дека Бог го враќа Својот народ на Својата првобитна намера да не јаде 
месо од мртви животни“. – Testimony Studies on Diet and Foods, p. 69.
б. Што ќе се случи со нас ако ги исполниме Божјите услови на 

денот на помирувањето? Левитска 16:29,30. 
в. Која конечна изјава им е дадена на верниците непосредно 

пред Исусовото доаѓање и на што треба да нè наведе тоа? 
Откровение 22:11-14; 2 Петрово 1:10. 

Петок                 1. септември

 ЛИЧЕН ПРЕГЛЕД НА ПРАШАЊАТА
1. Како го поврзуваме Исаија 22 со денот на помирувањето?
2. Што се случило кога Исус ја отворил вратата на светињата над светињите?
3. Зошто е толку важно да го контролираме нашето тело, вклучително и 

јадењето и пиењето?
4. Зошто било потребно Христос да биде искушан и да победи токму во 

поглед на апетитот?  
5. Од каде знаеме дека месната храна не може да биде дел од исхраната на 

Божјиот народ кој го чека второто Христово доаѓање?

11. лекција          Сабота, 9. септември 2023

Исхраната низ историјата
„Возљубен, се молам да бидеш здрав и во сè да ти биде добро, 

како што и е добро на душата твоја“ (3 Јованово 2).

„Кога луѓето ги предаваат своите срца на неверување, тие се ставаат 
под контрола на сатаната и никој не може да знае до каде тој ќе ги 
води“. – The Review and Herald, October 29, 1903.

ПРЕДЛАГАМЕ ДА ПРОЧИТАТЕ:              Патријарси и пророци, 293-297,                                                                                                                                         
                                                                                                                         377-382.

                               
Недела                 3. септември

1. ОБНОВА
а. Како знаеме дека пред Христовото доаѓање мора да дојде до обновување 

на начелата дадени на почетокот? Дела 3:20,21; Еремија 6:16.

б. Која била првобитната исхрана и зошто билките станале неопходни? 
Создавање 1:29; 3:17,18; Псалм 104:14.

„За да дознаеме која храна е најдобра, мораме да го проучиме 
првичниот Божји план за исхраната на луѓето. Оној, Кој го создал човекот 
и Кој ги разбира неговите потреби, му ја одредил храната на Адам. ‘Еве’ 
- рекол Бог, ‘Ви дадов секаков вид растение, што дава семе... и секакви 
дрвја, што во себе имаат семе според својот род и вид. Тоа да ви биде за 
храна!’ (Создавање 1:20) Кога го напуштил Едем и тргнал да си обезбеди 
живот, обработувајќи ја Земјата под проклетството на гревот, на човекот 
му било дозволено да јаде и ‘полска трева’. (Создавање 3:18)  

Житарките, овошките, зеленчукот и зрнестите плодови ја 
претставуваат исхраната што Творецот ја избрал за нас. Оваа храна, 
подготвена на наједноставен и најприроден можен начин, е најздрава и 
најхранлива. Таа ги зголемува силата, издржливоста и острината на умот, 
што не може да се постигне со посложена и постимулативна исхрана“. – 
Здравје и среќа, 295,296.

в. Како знаеме дека не била Божја волја да ни дозволи месна исхрана? 
Езекиел 20:24,25; Второзаконие 12:20; Псалм 106:14,15; Римјаните 7:7.

„Израелците претрпеле големи загуби оддалечувајќи се од планот за исхрана 
на кој им укажал Бог“. – Здравје и среќа, 312.

г. Зошто Бог забранил да се јаде лој (маст) и крв? Левитска 3:17; 17:11; Дела 
15:20.

Понеделник             4. септември
 

2. ДАЛИ СТЕ ПОДГОТВЕНИ ЗА ИСУС?
а. Зошто толку многу Евреи биле убиени во пустината? 1 

Коринтјаните 10:5-10; Евреите 3:19.
_______________________________________________________________________
_______________________________________________________________________

„Стражарите на ѕидовите на Сион требало први да ја прифатат радосната 
вест за доаѓањето на Спасителот; требало први да го објават Неговото доаѓање 
и да го предупредат народот да се подготви за Неговото доаѓање. Но тие биле 
рамнодушни, сонувале за мир и сигурност, а народот спиел во своите гревови. 
Исус Својата црква ја видел како неродна смоква, покриена со обилни лисја, 
но без драгоцен плод. Таа имала изглед на побожност, религиозна форма, но 
ѝ недостигала вистинска понизност, покајание и вера, без што нема вистинска 
служба на Бога. Наместо родови на Божјиот Дух, тука се покажувал дух на 
горделивост, формализам, празна слава, себичност и насилство. Црквата, која 
сѐ повеќе се оддалечувала од Бога, ги затворила очите пред знаците на времето. 
Бог не ја оставил; Тој не отстапил од Својата верност, туку таа отстапила од Него 
и се одвоила од Неговата љубов. Бидејќи одбила да ги исполни условите, Бог не 
можел да ги исполни Своите ветувања“. – Големата борба, 315.

„Да не заборавиме дека времето е кратко. Кажете им на луѓето дека ги 
занемаруваат драгоцените можности за служба. Сите народи треба да бидат 
предупредени и поучени да го бараат Господа без одлагање; зашто тој моќен 
ангел, кој измамил толку многу од ангелската војска, неуморно се труди да ги 
стави во функција своите заводливи лукавства, со кои измамил милиони и со 
кои сака да го измами целиот свет. Делото за кое пишува пророкот Захарија е 
слика на духовната обнова што треба да се изврши за Израел пред крајот на 
времето“. – Manuscript Releases, vol. 1, p. 315.

б. Како ова се однесува на нас додека се подготвуваме за 
доаѓањето? 1 Коринтјаните 10:11.

    „Треба да се спроведе голема реформа за да се подготви еден народ кој ќе 
може да се одржи во Божјиот ден. Бог видел дека мнозина, кои тврдат дека се 
Негов народ, не градат за вечност и во Својата милост Тој им испраќа порака 
на предупредување за да ги разбуди од нивното мртвило и да ги наведе да се 
подготват за Христовото доаѓање“. – Големата борба, 311.
    „Историјата на стариот Израел претставува највпечатливата илустрација 
за искуствата низ кои поминаа адвентистите. Бог го водеше Својот народ во 
адвентното движење како што ги водел и Израелците од Египет. За време 
на големото разочарување беше проверена нивната вера како што била 
проверена верата на Евреите пред Црвеното Море. Кога и понатаму би се 
држеле за раката што ги водеше во нивните поранешни искуства, би го виделе 
Божјото спасение“. – Големата борба, 457,458.

Вторник             5. септември

3. САДОТ СО МАНА 
а. По напуштањето на Египет, за што Евреите набрзо почнале да 

викаат, и што направил Бог по тој повод? Излез 16:3,13-15.

„За време на робувањето во Египет, Израелците биле присилени да 
се одржуваат со најпроста и наједноставна храна, но силниот апетит, 
предизвикан со скудноста и со тешките работи, сторил таа храна да им 
биде пријатна и истата дури сега им се чинела мошне вкусна. Покрај тоа, 
меѓу нив имало и доста Египќани кои навикнале на раскошна храна и тие 
биле први кои почнале да се жалат. Непосредно пред да пристигнат на 
Синај, Господ, покрај маната, на нивно инсистирање им дал и месо, но 
само за еден ден. 

Бог можел да ги снабдува и со месо исто толку лесно како и со маната, 
но тоа им било скусено заради нивно добро. Тој имал намера да им даде 
храна која подобро одговарала на нивните потреби отколку трескавично 
надразливата храна на која навикнале во Египет. Изопачениот 
апетит морал да се доведе во здрава состојба за да им биде пријатна 
првобитната човекова исхрана - земните плодови што им ги дал Бог на 
Адама и Ева уште во Едем. Од таа причина Израелците во голема мера 
морале да се откажат од храната од животинско потекло“. – Патријарси 
и пророци, 377,378.

б. Како ангелите им подготвувале подобра храна? Псалм 78:25.

„Во текот на четириесет години тие со ова чудесно снабдување секој 
ден биле потсетувани на постојаната Божја грижа и љубов. Според 
зборовите на псалмистот, Бог им давал ‘леб небесен... Леб ангелски 
јадеше човекот’ (Псалм 78:24,25). Тоа била храна што ја приготвувале за 
нив ангелите“. – Патријарси и пророци, 297.

в. Како беше зачуван споменот на оваа храна? Излез 16:32,33; 
Евреите 9:4.

„Во светињата над светињите го здогледав ковчегот на заветот чии 
страни, горната и бочната, беа од најчисто злато. И на едниот и на другиот 
крај од ковчегот се наоѓаше по еден прекрасен херувим со раширени 
крилја. Со лицата беа свртени еден кон друг, со погледите спуштени кон 
ковчегот. Помеѓу нив се наоѓаше златната кадилница. Над ковчегот, каде 
што стоеја ангелите се издигаше извонредно блескава слава, која беше 
слична на Божјиот престол. Покрај ковчегот стоеше Исус и кога молитвите 
на светиите ќе се издигнаа до него, Тој ги принесуваше кај Отецот заедно 
со мирисот на темјан кој согоруваше во златната кадилница. Во ковчегот 
се наоѓаше златниот сад со мана, Ароновата расцутена палка и камените 
плочи склопени како книга. Исус ги отвори и јас ги здогледав десетте 
заповеди испишани на нив со Божјиот прст“. – Рани списи, 32.

Среда             6. септември

4. ЕГИПЕТСКИ ЛОНЦИ СО МЕСО
а. Кои биле првите што се пожалиле на својата исрана? Кој вид 

на месо конкретно се споменува овде, и како знаеме дека 
не сакале само придружни јадења што се готвеле со месото? 
Броеви 11:4-6,9-13. 

_______________________________________________________________________
_______________________________________________________________________

„(Евреите) се умориле од храната што ангелите им ја подготвувале 
и ја испраќале од небото. Тие знаеле дека токму таква храна сака Бог 
да јадат и дека е здрава за нив и нивните деца. Без оглед на нивните 
тешкотии во пустината, немаше ниту еден слаб во сите нивни племиња. 
Сатаната, авторот на болеста и страдањето, ќе му пристапи на Божјиот 
народ таму каде што ќе може да има најголем успех. Тој во голема 
мера го контролирал апетитот уште од времето на неговиот успешен 
експеримент со Ева, наведувајќи ја да јаде од забранетиот плод. Тој со 
своите искушенија дошол најпрвин до измешаното мноштво, египетските 
верници, и ги поттикнал на бунтовни мрморења. Тие не биле задоволни 
со здравата храна што Бог им ја дал. Нивните изопачени апетити барале 
поголема разновидност, особено храна од животинско потекло“. – The 
Spirit of Prophecy, vol. 1, p. 281.

б. Како Бог го исполнил нивното барање и каков бил резултатот 
овојпат, бидејќи тие сега имале повеќе знаење отколку кога за 
првпат го напуштиле Египет? Броеви 11:18-20,33; Псалм 78:27-
31.

„Во овој случај Бог им дава на луѓето она што не е за нивно добро 
затоа што народот го бараше. Тие не го послушаа за да го добијат од 
Господа само она што ќе се покаже за нивно добро. Тие се оддадоа на 
бунтовнички мрморења против Мојсеј и против Господа, бидејќи не ги 
добиле оние работи што ќе се покажат како штетни за нив. Тие биле под 
власта на изопачениот апетит, а Бог им дал месо како што барале, и ги 
оставил да ги сносат последиците од задоволувањето на нивниот алчен 
апетит. Тешка треска покоси голем број луѓе. Оние кои беа најмногу 
виновни за мрморењето беа убиени веднаш штом го пробаа месото што 
го посакуваа. Да се покореа на Господовиот избор за нивна храна, да беа 
благодарни и задоволни со храната што можеле слободно да ја јадат без 
штетни последици, немаше да ја изгубат Божјата наклоност и да бидат 
казнети за нивното бунтовно мрморење, бидејќи голем број од нив беа 
убиени “. – Делата на апостолите, 576.

в. Како да го наречеме овој намерен чин на бунт? Псалм 78:17,32.

Четврток            7. септември

5.  НАПИШАНО ЗА НАШЕ ВРЕМЕ
а.  Како знаеме дека ова предупредување за духовните 

последици е напишано особено за нас денес? 1 Коринтјаните 
10:11; Псалм 106:14,15.

„Треба да внимаваме да не ја доживееме истата судбина како древниот 
Израел. Историјата на нивната непослушност и изопаченост е запишана 
за наша поука, за да избегнеме да го правиме она што тие го направија. 
Напишано е ‘нам за опомена, до кои стигна крајот на вековите.’ Ако ги 
игнорираме овие предупредувања и опомени, и ги формираме истите 
карактерни црти што ги развиле Израелците, каков изговор можеме да 
имаме?“. – The Review and Herald, July 10, 1900.

б.  Во подготовката за влегување во земниот Ханан, желбата на 
Израелците за месна храна претставувала грев. Споредете го 
ова со животот на новата земја. Исаија 11:6; 65:25.

_______________________________________________________________________

в.  Каква можност им дал Бог на Израелците на границата 
на ветената земја и колку од нив всушност влегле во неа? 
Второзаконие 30:19; Броеви 26:63-65.

„Бог, Кој во пустината им дал на Израелевите деца мана од небото, 
живее и владее и денес... Ние треба секогаш да гледаме со вера кон 
небото. Не треба да бидеме обесхрабрени ако наидеме на привиден 
неуспех, ниту разочарани, кога нешто нема да ни појде од рака. Треба 
да работиме бодро, со надеж и благодарност, верувајќи дека земјата во 
нејзината утроба крие богати ризници за верните работници, залихи што 
вредат повеќе од сребро и злато. Планините и ритчињата се менуваат; 
земјата сè повеќе и повеќе старее и ветвее како облека, но благословите 
на Оној, Кој на Својот народ му подготвил трпеза во пустината, нема 
никогаш да пресушат“. – Здравје и среќа, 200.

Петок                 8. септември

      ЛИЧЕН ПРЕГЛЕД НА ПРАШАЊАТА

1. Зошто Бог сакал животот на припадниците на Неговиот народ да биде 
обновен според моделот на животот во Едем?

2. Како искуството на Евреите во пустината можеме да го поврземе со нас 
денес?

3. Зошто Бог го зачувал споменот на мана во ковчегот на заветот?
4. Што се случува кога намерно одиме против Божјата откриена волја? 
5. Како знаеме дека е грев да се инсистира да се јаде месна храна во овие 

последни денови?

  12. лекција                        Сабота, 16. септември 2023

Вдахновени пророци
„Бог, Кој во старо време, откако многупати и на многу начини 

им зборуваше на нашите предци преку пророците, во последниве 
денови ни зборува преку Синот, Кого Го постави за наследник над 
сè, преку Кого ги создаде и вековите“ (Евреите 1:1,2).

„За денешната Божја Црква на земјата, за чуварите на Неговото 
лозје, од огромно значење се пораките, советите и опомените дадени 
преку пророците, коишто јасно ги изложиле Неговите вечни намери во 
поглед на човечкиот род. Во учењето на пророците се јасно изложени 
Божјата љубов кон паднатиот род и Неговиот план за спасение на 
изгубените“. – Мојот живот денес, 40.

ПРЕДЛАГАМЕ ДА ПРОЧИТАТЕ:                                 Големата борба, 5–7. 
                       
Недела                 10. септември

1. КОМУНИКАЦИЈА СО ЧОВЕШТВОТО
а. Како Бог комуницирал со човечкиот род по појавата на гревот? 

Евреите 1:1,2.

„Пред да се појави гревот, Адам уживал во лична комуникација со 
својот Творец, но откако човекот преку престапот се одделил од Бога, 
човечката раса е лишена од оваа голема привилегија. Меѓутоа, со 
планот на спасението отворен е пат, преку кој жителите на оваа земја 
можат и понатаму да одржуваат врска со небото“. – Големата борба, 5.

б. Како Бог лично комуницирал со човечкиот род? 1 Тимотеј 
3:16; Колосјаните 2:9.

„Уште од гревот на Адам, човечкиот род бил отсечен од непосредната 
заедница со Бога; врската помеѓу Небото и Земјата се одржувала преку 
Христа. Меѓутоа, сега, кога Исус дошол ‘во обличје слично на грешното 
тело’ (Римјаните 8:3), Таткото лично проговорил. Претходно, Тој општел 
со луѓето преку Христа; сега Тој општи со човечкиот род во Христа“. – 
Копнежот на вековите, 116.

в. Што било неопходно откако Исус се вратил кај Отецот, и која 
била Неговата цел? Јован 14:6,26; 15:26; 16:7,12-14; Дела 2:16-
18.

Понеделник             11. септември

2. ДАРОТ НА ПРОРОШТВОТО
а. Колку ни се важни сите духовни дарови додека Христос 

повторно не дојде? 1 Коринтјаните 1:4-8. 

б. Што ја идентификува последната Божја црква и нејзиниот дар 
на сведоштвото на Исус Христос? Откровение 12:17; 19:10; 1 
Солунјаните 5:2-5,19-21.

„Пред нас се опасни времиња. Секој што ја знае вистината треба да се 
разбуди и целото свое битие: телото, душата и духот да го потчини на Божјата 
волја. Непријателот ни е секогаш зад петиците. Мора да останеме будни и да 
внимаваме на него. Мораме да го земеме сето оружје Божјо и верно да ги 
следиме упатствата дадени преку Духот на пророштвото. Мораме да ја сакаме 
и да се покоруваме на вистината за ова време. Тогаш ќе бидеме заштитени 
од влијанието на измамничката моќ на непријателот. Бог ни зборува преку 
Неговото слово. Тој ни зборува преку Неговото сведоштво за црквата и преку 
книги кои помагаат да ни бидат појасни нашите сегашни должности и местото 
што сега треба да го заземеме. Треба да внимаваме на предупредувањата што 
се дадени ‘заповед врз заповед, правило врз правило’. Ако ги игнорираме 
овие предупредувања, каков изговор можеме да понудиме?“ – Gospel 
Workers, p. 308.

в. Наместо да се свртиме кон лажните пророци, каде треба да се 
обратиме? Исаија 8:16,19.

„На тој начин откриени се стапиците и лукавствата на непријателот, важноста 
на усовршувањето на христијанскиот карактер и средствата со помош на кои 
можеме и да ја оствариме таа цел. Така Бог ни укажува на она што е неопходно 
за да го осигуриме Неговиот благослов. Многумина се склони бунтовнички да 
реагираат кога ќе се укаже на гревовите кои ним не им се особено својствени. 
Духот на нашето време е: ‘Зборувајте ни мили работи’ (Исаија 30:10). Но духот 
на пророштвото ја зборува само вистината. Беззаконието се намножило и 
љубовта на многумина кои тврдат дека се Христови следбеници оладила. 
Тие се слепи за беззаконијата на сопственото срце и не ја увидуваат својата 
слаба и беспомошна состојба. Во Својата милост, Бог ја подига завесата и им 
покажува дека зад сè што е видливо постои око кое ги гледа не само нивните 
тајни гревови, туку и побудите кои ја поттикнуваат секоја нивна постапка“ – 4 
Сведоштво, 13.

„Во Своето провидение, Господ наоѓал потреба да го поучува Својот народ, 
советува и води на најразлични начини. Својата волја им ја ставал на знаење 
на луѓето со непосредна заповед, преку Светите Списи и преку Духот на 
пророштвото. 

Во старите времиња, Бог на луѓето им зборувал преку устата на пророците 
и апостолите. Во овие денови Тој им зборува преку Сведоштвата на Својот 
Дух. Бог никогаш поревносно од денес не ги поучува припадниците на Својот 
народ во поглед на Својата волја и патот по кој Тој сака тие да одат“ – Мојот 
живот денес, 40.

Вторник             12. септември

3. ТЕСТИРАНИ СО ПИСМОТО
а. Кој е основниот тест за вистинскиот пророк? Исаија 8:20.

„Сведоштвата не се напишани за да го омаловажат Божјото Слово, туку да 
го возвишат и да ги привлечат умовите кон него“. – 5 Сведоштво, 665.

б. Што да правиме ако се докаже дека некој е лажен пророк? 
Второзаконие 13:1-5; Римјаните 16:17; 2 Јованово 1:9-11.

„Бог, како на Свои слуги, ни дал задача. Тој ни дал порака која треба да ја 
објавуваме на Неговиот народ. Веќе триесет години ние ја примаме речта 
на Божјите пораки и опомени и ги пренесуваме на Неговиот народ. На таа 
сериозна одговорност ние се нафаќаме со страв и трепет, со многу молитви 
и длабоко размислување. Како Божји амбасадори, често во Христово име 
најсесрдно ги опоменуваме душите и ги повикуваме да се помират со Бога. 
Ги опоменуваме припадниците на Божјиот народ, укажувајќи им постојано 
на опасностите што им се закануваат. Сам Бог ни ја доверил оваа задача. 
Во каква тогаш положба се ставаат оние кои не сакаат да ги послушаат од 
Бога дадените зборови на совет и опомена, затоа што тие ги спречуваат на 
нивниот пат и ги осудуваат нивните зли дела?... Бог или ја поучува црквата, 
ги укорува и осудува нејзините престапи и ја јакне нејзината вера, или не. 
Ова е Божје дело, или не е. Бог не работи во партнерство со сатаната. Мојата 
работа во последните триесет години го носи Божјиот печат, или печатот на 
непријателот. Овде нема ништо половично, никаква спогодба. Сведоштвата 
се дело на Божјиот Дух, или пак дело на непријателот.“ – 4 Сведоштво, 
229,230

„(Кнезот на злото) сега ги вложува последните напори за завршната 
битка против Христа и Неговите  следбеници. Наскоро пред нас ќе се 
покаже последната голема измама. Антихристот пред нашите очи ќе прави 
чуда. Лажното толку многу ќе наликува на вистинското, што не ќе може да 
се разликува едното од другото, освен со помош на Светото Писмо. Секое 
тврдење и секое сторено дело мора да се испитаат со сведоштвата на 
Писмото“. – Големата борба, 593.

в. Како се тестираат сите нови пророци и зошто? 1 Коринтјаните 
14:32; Јован 10:27.

„Некои кои тврдат дека Библијата е нивен предмет на проучување, 
всушност живеат сосема спротивно на нејзините најјасни учења. Затоа, за 
мажите и жените да немаат никаков изговор, Бог им дава јасни и одредени 
сведоштва за да ги врати кон Речта која занемариле да ја следат.“ – 5 
Сведоштво, 663.

„Никаква додатна вистина нема да биде изнесена; но со Сведоштвата 
Бог ги поедноставил големите вистини кои веќе се дадени и ги изнел пред 
Својот народ на начин што Тој го избрал, за да ги разбуди и влијае на нивните 
умови, за сите да останат без изговор.“ – 5 Сведоштво, 665.

Среда           13. септември

4. ВНАТРЕШНО ЦАРСТВО
а. Зошто е важно сега да веруваме во Исус како личен Спасител, 

а не само како во историска личност? Објаснете. 1 Јованово 
4:1-3; Ефесјаните 3:17; Колосјаните 1:27; Јован 15:4,5.

„Додека Христос поучувал, како и обично, околу Него покрај 
учениците, се собирале и многу други слушатели. Тој им зборувал на 
учениците за сцените во кои наскоро и тие ќе учествуваат. Вистините 
што им ги доверил требало да ги објават наоколу и тоа ќе ги доведе во 
судир со владетелите на овој свет. Заради Него ќе бидат изведувани 
пред судови и пред владетелите на овој свет. Тој им ветил мудрост на 
која никој не ќе може да и се спротивстави. Неговите Сопствени зборови, 
кои ги допирале срцата на мноштвото и ги збунувале Неговите лукави 
противници, сведочеле за силата на Духот, кој бил во нив, кој им го ветил 
на Своите следбеници“. – Христовите поуки, 252.

„Присуството на Духот ќе се манифестира со излевање на небесната 
љубов. Божествената полнота ќе тече преку посветен човечки 
претставник, за да се излева и на другите“. – Христовите поуки, 419.

„Една реченица од Светото Писмо е од поголема вредност отколку 
десет илјади човечки идеи или аргументи. На оние кои одбиваат да одат 
по Божјите патишта, на крајот ќе им бидат упатени зборовите: ‘Бегајте 
од Мене.’ Меѓутоа, кога ѝ се потчинуваме на Божјата волја, Господ 
Исус управува со нашиот ум и им дава убедливост на нашите зборови. 
Можеме да бидеме силни во Господа и во Неговата сила. Прифаќајќи 
Го Христа, ние се облекуваме со сила. Ако Спасителот живее во нас, 
Неговата сила станува наша своина. Вистината станува наш капитал во 
трговијата. Тогаш во животот нема да се види неправедност. Тогаш сме 
во состојба да зборуваме благовремени зборови на надеж на оние кои 
не ја познаваат вистината. Христовото присуство во срцето е моќ која 
дава живот, која го засилува целото битие“. – 7 Сведоштво, 71.

б. Како Мојсеј ја сфатил потребата од лично присуство на 
Христос? Излез 33:13-16.

„Мојсеј имал длабоко чувство за личното присуство на Бога. Тој не 
само што знаел дека со векови подоцна Христос ќе се покаже во тело, 
туку и на еден посебен начин го видел Христа како ги следи Израилевите 
деца на нивниот пат. Бог за него бил реалност, секогаш присутен во 
нивните мисли. Кога луѓето не го сфаќале, кога морал да се изложува на 
опасности и да поднесува навреди заради Христа, тој не се одмаздувал. 
Мојсеј верувал во Бога како во Некој што му е потребен и знаел дека 
Тој ќе му помогне кога ќе му затреба помош. И Бог му бил вистинска 
помош“. – 5 Сведоштво, 651.

Четврток            14. септември

5. ЈАСНО СВЕДОШТВО
а. Како Бог гледа на световноста? 1 Јованово 4:5; Јаков 4:4.

„Не смее да се дозволи светот да влезе во црквата или да воспостави 
некаков однос со неа, бидејќи во тој случај црквата би скршнала од 
вистинскиот пат“. – Testimonies to Ministers, p. 265.

„Може да се постави прашањето: Дали не треба да имаме никаква  
врска со светот? Словото Господово ќе ни биде водич. Секое дружење 
со неверниците и безбожните што би нè идентификувало со нив е 
забрането со Словото. Ние треба да излеземе од нив и да се одвоиме од 
нив. Во никој случај не треба да се поврзуваме со нив во нивните работни 
планови. Но, не треба да водиме осаменички живот. Сè што е добро и 
корисно за луѓето од овој свет, треба со задоволство да го правиме“. – 
Gospel Workers, p. 394.

б. Зошто е невозможно единството со светот— и која е целта 
на пророкот во овој поглед? 2 Коринтјаните 6:14-18; Езекиел 
44:23.

„Прашањето што сега треба да се постави е: Дали оние што тврдат 
дека се Христови следбеници ги исполнуваат условите под кои се 
изрекува благословот? Дали тие со духот и во пракса се одвојуваат од 
светот? Колку е тешко да се излезе и да се одвои од световните навики 
и обичаи! На ова треба да обратиме внимание, за да не нè намами и 
измами сатаната со лажни претстави. Тука се работи за вечни интереси. 
Божјите барања треба да бидат на прво место; на Неговите барања 
треба прво да се обрне внимание. Секое дете на паднатиот Адам мора, 
преку Христовата преобразувачка благодат, да стане послушно на сите 
Божји барања. Многумина ги затвораат очите пред најјасните учења на 
Неговата Реч бидејќи крстот им стои директно на патот. Ако го кренат, 
пред светот би станале упадливи; и тие се двоумат, се преиспитуваат 
и бараат изговор со кој би можеле да го избегнат крстот. Сатаната е 
секогаш подготвен и изнесува убедливи причини зошто не би било 
најдобро да се покорат на она што го вели Божјата реч. На овој начин 
душите се фатално измамени“. – The Review and Herald, August 25, 1885.

Петок                 15. септември

 ЛИЧЕН ПРЕГЛЕД НА ПРАШАЊАТА
1. Зошто комуникацијата е толку важна во животот на верникот?
2. Која е целта на Духот на пророштвото? 
3. Како треба да ги тестираме пророците и како треба да се однесуваме со 

резултатите од тестот?
4. Како Христос кој живее во нас влијае на нашето христијанско искуство? 
5. Како вистинските Божји пророци го учат Неговиот народ да се оддели од 

светот?

  13. лекција                        Сабота, 23. септември 2023

Тестирање на пророците
„Преку пророк го изведе Господ Израел од Египет и преку пророк 

Тој го пазеше“ (Осија 12:13).

„Проповедањето е само мал дел од работата кој мора да се изврши 
во процесот на спасување на души. Божјиот Дух ги осведочува 
грешниците во вистината и ги доведува во прегратките на црквата. 
Проповедниците треба да го направат својот дел, но тие никогаш не 
можат да ја извршат онаа задача која ѝ е доверена на црквата“. – 4 
Сведоштво, 69.

ПРЕДЛАГАМЕ ДА ПРОЧИТАТЕ:                               4 Сведоштво, 227-246. 
                       
Недела                 17. септември

1. ПРОГОНСТВО И ЖРТВА
а. Што мора да поднесат вистинските пророци и зошто? Јаков 

5:10; 1 Царевите 18:17,18.
„Исаија, кому Господ му дозволил да види чудесни работи, бил исечен со 

пила бидејќи верно ги укорувал гревовите на еврејскиот народ. Пророците 
кои дошле да се грижат за Господовото лозје, исто така биле малтретирани и 
убиени. ‘Со камења беа убивани, со пила сечени, на искушенија подложувани, 
умираа убивани со меч, скитаа во овчи и козји кожи, во сиромаштија, во 
маки, во срам.’ Луѓето ‘за кои светот беше недостоен’ беа сурово третирани и 
протерани од светот“. – The SDA Bible Commentary [E. G. White Comments], vol. 
4, p. 1137.

б. Што потврдува дека вистинските пророци ќе постојат до крајот 
на времето, и како тие треба да бидат тестирани? Матеј 7:15-
20; 1 Јованово 2:4.

в. Зошто вистинскиот пророк е благослов за црквата? Ефесјаните 
4:8,11-16.

„Единството на верниците со Христа природно ќе доведе до меѓусебна 
слога и таа врска е најтрајна на земјата... Само со лична врска со Христа; само 
ако секој ден, секој час општиме со Него можеме да ги донесеме плодовите 
на Светиот Дух“. – 5 Сведоштво, 47.

„Единството е сигурен резултат на христијанското совршенство“. – 
Посветен живот, 85.

Понеделник             18. септември

2. ПРАВЕЊЕ НА ЧУДА
а. Дали правењето чуда е метод за тестирање на вистинскиот 

пророк? Лука 7:26-28; Јован 10:41. 
„Со посредство на ангелите ќе се одржува нераскинлива врска помеѓу 

небото и земјата. А сатаната, опкружен со злите ангели, ќе тврди дека тој 
е Бог, и ќе прави чуда од секаков вид за, ако е можно, да ги прелаже дури 
и избраните. Божјиот народ нема да наоѓа сигурност во правење на чуда, 
бидејќи сатаната ќе ги имитира чудата кои ќе се прават. Искушаниот и 
проверен Божји народ ќе ја најде својата сила во знакот за кој се зборува 
во Излез 31:12-18. Тие ќе мора да се потпрат на живата реч ‘Пишано е’. 
Тоа е единствен темел на кој ќе можат да стојат без опасност. Оние кои го 
прекинале својот завет со Бога во тој ден ќе бидат без Бога и без надеж“ 
– 9 Сведоштво, 16.

б. Кој ќе има најголема корист од правењето чуда во последните 
денови? Откровение 19:20; 13:14.

„Сатаната внимателно ги следи настаните и кога ќе најде некој кој 
особено силно се противи на Божјата вистина, тој ќе му открие дури и 
неисполнети настани само за да си обезбеди за себе место во неговото 
срце. Оној што не се колебал да стапи во борба со Господа, кој сè што е 
создадено држи во својата рака, располага со лукавост која прогонува 
и прелажува. Сатаната и денес ги држи смртниците во своите стапици“ 
(Јаков 5:16)“ – 2 Сведоштво, 171.

в. Зошто мора да правиме толку многу тестирања денес? 2 
Коринтјаните 11:14.

„Доколку спиритизмот поверно го имитира денешното таканаречено 
христијанство, дотолку има посилна моќ да измами и да заведе. Според 
модерните сфаќања и самиот сатана се преобратил. Тој ќе се појави како 
ангел на светлината. Со помош на спиритизмот ќе се прават многу чуда; 
болните ќе бидат излечени и ќе се случуваат многу натприродни појави. 
И бидејќи злите духови ќе тврдат дека веруваат во Библијата и ќе покажат 
почит кон институциите на црквата, нивното дело ќе биде прифатено како 
откровение на Божјата сила“ – Големата борба, 588.

„Живееме во опасни времиња и не е во ред да прифатиме нешто 
што се тврди дека е вистина без темелно испитување; ниту можеме да 
си дозволиме и отфрлиме нешто што носи плодови на Божјиот Дух; туку 
треба да бидеме поучни, кротки и понизни по срце. Вистина е дека има и 
такви кои се противат на сè што не е во согласност со нивните идеи и со 
тоа ги загрозуваат своите вечни интереси, исто како и еврејската нација во 
нивното отфрлање на Христа“ – Counsels to Writers and Editors, pp. 35, 36.

Вторник             19. септември

3. ИСПОЛНУВАЊЕ НА ПРОРОШТВОТО
а. На кој начин Бог им зборува на луѓето? Броеви 12:6.

„Во текот на првите две илјади и петстотини години од човечката историја 
немало пишувано откровение. Оние што биле научени од Бога, своето 
знаење го пренеле на другите, и така тоа преминувало од татко на син во 
текот на идните поколенија. Подготовката на пишаното слово започнала 
во времето на Мојсеј. Вдахновените откровенија тогаш влегле во составот 
на една вдахновена книга. Оваа работа продолжила во текот на долгиот 
период од илјада и шестотини години, почнувајќи од Мојсеј, историчарот 
на создавањето на светот и на објавувањето на законот на Синај, па сѐ до 
Јован, писателот на највозвишените вистини на евангелието...

Пишувани во различни епохи, од страна на луѓе кои значајно се 
разликувале по својата положба и занимање, во умствени и духовни 
способности, библиските книги покажуваат голема разновидност не 
само во стилот, туку и во разноликоста на предметите што се изнесуваат 
во неа. Разни писатели различно се изразувале; често една иста вистина, 
еден писател ја прикажал повпечатливо отколку другиот. Бидејќи повеќе 
писатели, истиот предмет го прикажуваат од различни гледишта и односи, 
на површниот и небрежен читател, полн со предрасуди, сето тоа може да му 
изгледа недоследно и противречно, додека длабоко мисловниот, понизен и 
полн со почит испитувач, со појасен увид во предметот, секаде препознава 
само совршена хармонија.

Бидејќи вистината е прикажана од различни поединци, таа е прикажана 
од различни аспекти. Еден писател повеќе е под впечаток на една страна 
од предметот; тој ги сфаќа и обработува оние точки што се во согласност 
со неговото искуство или со неговата способност за претстава и правилно 
сфаќање; друг пак го посматра истиот предмет од некоја друга страна, и така 
секој, под водството на Светиот Дух, го изнесува она што кај него оставило 
најсилен впечаток - различни аспекти на вистината кај секој поединец, но 
совршена хармонија кај сите заедно. Вистините откриени на овој начин 
прават совршена целина, приспособена да ги задоволи потребите на луѓето 
во сите околности и животни искуства.“ – Големата борба, 5,6.

б. Што треба да очекуваме кога пророкот предвиди нешто? 
Еремија 28:9. Бидејќи гледаме како денес протестантизмот 
и католицизмот се обединуваат, кое пророштво дадено пред 
повеќе од сто години се исполнува денес?

„Кога протестантизмот ќе ја испружи раката преку бездната за да се поврзе 
со римската сила, и кога таа ќе посегне преку бездната за да се поврзе со 
спиритизмот, и кога под влијание на овој троен совет нашата земја ќе го 
отфрли секое начело на нејзиниот устав, и кога ќе почне со подготовките да 
ги шири папските лаги и измами - тогаш знаеме дека е дојдено времето за 
сатанското дело на чуда и дека се приближува крајот.“ – 5 Сведоштво, 451.

Среда           20. септември

4. ЦЕЛТА НА ДУХОТ НА ПРОРОШТВОТО
а. Што треба да очекуваме додека се приближуваме кон крајот 

на времето – и како да се справиме со овие опасности? 2 
Тимотеј 3:1; Исаија 59:19,20.

„Живееме во опасни времиња. Во настаните кои постојано се 
менуваат, ќе дојдат ереси и лажни учења кои ќе ја тестираат верата на 
сите, но куќата изградена на цврстата карпа нема да се разниша. Но, кога 
ќе дојдат бури и урагани, куќата изградена на песок ќе падне, и голем ќе 
биде нејзиниот пад.

Затоа да внимаваме како градиме. Никој да не гради немудро. Словото 
Божјо е нашиот единствен темел. Заблуди во секој облик ќе дојдат на 
нас. Некои од нив ќе бидат многу веродостојни и привлечни, но доколку 
се прифатат, ќе ги отстранат столбовите на темелите што ги воспоставил 
Христос и ќе подигнат градба изградена од човек... Под водство на 
сатаната овие заблуди подготвуваат лажни темели за умовите на луѓето“. 
– Medical Ministry, p. 87.

б. Како пророците и помагаат на црквата? 2 Царевите 6:8-12; 1 
Коринтјаните 14:22; Ефесјаните 4:12.

„Бог ми даде посебно, свечено искуство во врска со Неговото дело. 
И можете да бидете сигурни дека, сѐ додека мојот живот е поштеден, 
нема да престанам да го подигам гласот на опомена кој е дејство на 
Светиот Дух, без оглед дали луѓето ќе слушаат или не. Јас не поседувам 
никаква посебна мудрост. Јас сум само орудие во рацете на Господа и 
го извршувам делото што Тој ми го одреди. Поуките што ги давав усно 
или писмено се израз на светлината што Бог ми ја даде. Се обидов да 
ви ги изложам начелата кои Бог со години ги влеваше во мојот ум и ги 
запишуваше во моето срце.

И сега, браќа, јас ве преколнувам да не се поставувате меѓу мене и 
народот одвратувајќи ја од него светлината што Бог му ја наменил. 
Немојте со вашето критикување да ја одземате сета сила, значење 
и влијание на сведоштвата. Немојте да мислите дека можете да ги 
анализирате сведоштвата според своите идеи, да тврдите дека Бог ви 
дал способност во нив да правите разлика меѓу светлината од небото 
и она што е обичен израз на човечка мудрост. Ако сведоштвата не се 
согласуваат со Божјата реч - отфрлете ги. Христос и Велијар не можат да 
се сложат. Заради Христа, не правете забуна во душите на народот со 
човечките лукавства и сомнежи, и немојте да го уништувате влијанието 
на Господовото дело. Немојте заради вашиот недостиг на духовно 
расудување, Божјото орудие да го претворите во камен на сопнување 
на кој мнозина ќе се сопнат и ќе паднат, ќе се заплеткаат и ќе се фатат во 
стапица“. – 5 Сведоштво, 691.

Четврток            21. септември

5. ВО ПОЧЕТОКОТ
а. Кој треба да ги тестира пророците? 1 Коринтјаните 12:28.
_______________________________________________________________________
_______________________________________________________________________

б. Кој треба да ги тестира пророците? 1 Коринтјаните 12:28.

„Има таканаречени верници кои некои делови од Сведоштвата ги 
прифаќаат како Божја вест, а ги отфрлаат оние делови кои ги осудуваат 
нивните омилени склоности. Таквите работат на штета на сопствената 
благосостојба и благосостојбата на црквата. Неопходно е да живееме 
според светлината кога веќе ја имаме. Оние што тврдат дека веруваат 
во здравствената реформа, а истовремено во секојдневниот живот 
постапуваат спротивно на нејзините начела, ѝ нанесуваат штета 
на сопствената душа и оставаат лош впечаток и на верниците и на 
неверниците“. – 9 Сведоштво, 154.

в. Што треба да правиме кога ќе препознаеме дека пророкот е 
испратен од Бога? 2 Летописи 20:20; Осија 12:13; Псалм 34:8.

„Бог дал доволно докази, така што секој кој сака може да се увери во 
карактерот на сведоштвото. И кога ќе се уверат дека сведоштвата се од 
Бога, должност на сите е да го примат прекорот, дури и тогаш ако самите 
не увидуваат дека прават грев? Кога тие во потполност ќе сфатат во каква 
состојба се наоѓаат, зар тогаш би биле потребни укори. Но токму заради 
тоа што тоа не го знаат, Бог милостиво им укажува на нивната состојба, 
за да можат да се покајат и поправат пред да биде и премногу доцна“. – 
5 Сведоштво, 682.

„Мојата работа во последните триесет години го носи Божјиот печат, 
или печатот на непријателот. Овде нема ништо половично, никаква 
спогодба. Сведоштвата се дело на Божјиот Дух, или пак дело на 
непријателот“. – 4 Сведоштво, 229.

Петок                 22. септември

 ЛИЧЕН ПРЕГЛЕД НА ПРАШАЊАТА

1. Зошто оние што поучуваат за чистата вистина често се соочуваат со 
прогонство?

2. Зошто чудата не се метод на испитување во овие последни денови? 
3. Каков метод користи Бог за да комуницира со пророците?
4. Зошто ни е потребен Духот на пророштвото денес?
5. Што да правиме кога ќе препознаеме пророк од Бога?

  14. лекција                        Сабота, 30. септември 2023

Сведоштвото на Исус 
„И се разлути змевот на жената и отиде да војува со другите од семето 

нејзино што ги пазат Божјите заповеди и го имаат сведоштвото на Исус 
Христос“ (Откровение 12:17).

„Познавањето на Бога, какво што е откриено во Христа е познавање што 
мораат да го имаат сите спасени. Тоа познавање го преобразува карактерот. 
Ова познавање, кога ќе го примиме, ќе ја обнови душата според Божјото 
обличје. Во целото битие ќе втисне Божја духовна сила“. – Здравје и среќа, 
425.

ПРЕДЛАГАМЕ ДА ПРОЧИТАТЕ:                         Големата борба, 593-602.                       
Недела                 24. септември

1. КОМУНИКАЦИЈА
а. Како Бог комуницирал со луѓето на почетокот, и зошто тоа престанало? 

Создавање 3:8-10; Исаија 59:2. Зошто е ова важно? Јован 17:3.
б. Како Бог им ги дал на пророците пораките што требало да ги пренесат 

- и зошто биле потребни? Создавање 18:18,19; 2 Петрово 1:21; 1 
Коринтјаните 1:18-24.

„Во Библијата се изложува вистина со едноставност и со совршено 
прилагодување на потребите и копнежите на човечките срца, што ги 
изненадува и маѓепсува и најобразованите умови, додека истовремено 
им овозможува на скромните и необразованите да го запознаат патот на 
спасението. А сепак овие едноставно искажани вистини опфаќаат предмети 
кои се толку возвишени, далекусежни и бескрајно над моќта на човечкото 
сфаќање, што можеме да ги прифатиме само затоа што Бог ги објавил. Тука 
планот на спасението е изложен на таков начин што секоја душа може да 
ги види чекорите кои треба да ги преземе во покајанието пред Бога и во 
верата на нашиот Господ Исус Христос, за да биде спасена на начинот што 
Бог го одредил. Меѓутоа, под тие вистини, кои многу лесно се сфаќаат, лежат 
тајни кои ја сокриваат Неговата слава - тајни кои го совладуваат умот на оној 
што се обидува да ги објасни, додека искрениот истражувач на вистината го 
вдахновуваат со стравопочит и вера. Колку повеќе ја истражува Библијата, 
толку подлабоко е неговото убедување дека таа е реч на живиот Бог, и 
човечкиот ум се поклонува пред величествените божествени откритија“. – 5 
Сведоштво, 700.

б. Колкумина припадници на Божјиот народ требало да станат пророци? 
Броеви 11:24-29.

Понеделник             25. септември

2. ПЛАНИНАТА СИНАЈ
а. Кога дошло време на Израелците да им биде објавен законот, 

како Бог комуницирал со нив? Второзаконие 5:22-24. 
„Па сепак, во таа пригода Тој своите прописи не ги препуштил на 

памтењето на народот, толку наклонет да ги заборави неговите барања, 
туку ги напишал на камени плочи. Бог сакал Израелците да ги лиши од 
секоја можност за мешање на незнабожечките преданија со неговите 
свети прописи или од можноста на замена на неговите барања со човечки 
прописи и обичаи. Но Тој исто така не се запрел само на десетте заповеди. 
Народот покажал колку лесно паѓа во заблуда, и затоа ниту една врата на 
искушение не смеела да остане без стража. На Мојсеја му било наредено 
да ги напише законите и правата онака како што му заповедал Бог за 
точно да се знае што се бара. Овие објаснувања и упатства во врска со 
должностите на народот кон Бога, за меѓусебните обврски и односи кон 
дојденците, всушност биле само поцелосно објаснување на основните 
начела содржани во десетте заповеди. Тоа било потребно за никој да не 
биде доведен во заблуда. Тие објаснувања се дадени со цел да ја сочуваат 
светоста и неповредливоста на оние десет заповеди напишани на камени 
плочи. 

Кога човекот би го држел Божјиот закон онака како што му бил даден 
на Адама по неговиот пад, како што го примил Ное и го презел Аврам, 
обрезанието воопшто не би било потребно. А кога Аврамовите потомци 
би го држеле оној завет, чијшто знак било обрезанието, никогаш не би 
биле заведени со идолопоклонство и не би морале да страдаат како 
робови во Египет. Божјиот закон би бил напишан во нивните мисли и не 
би било потребно тој да се објавува на Синај ниту да се пишува на камени 
плочи. Кога луѓето би ги држеле начелата содржани во десетте заповеди, 
не би биле потребни дополнителните упатства дадени преку Мојсеја“ – 
Патријарси и пророци, 364.

б. Каде требаше да пребива законот? Второзаконие 5:29; 6:5; 2 
Коринтјаните 3:3.

в. Која цел на законот народот не успеал да ја постигне? Излез 
20:13; 1 Јованово 3:15.

„Како последица на постојаниот престап, моралниот закон беше повторен 
на Синај во страшна величественост. Христос му дал на Мојсеј различни 
верски прописи според кои требало да се управуваат во секојдневниот 
живот. Овие прописи биле изразито дадени за да се заштитат Десетте 
заповеди. Тие не ја претставувале сенката и симболите што ќе престанат 
со Христовата смрт. Тие требало да бидат обврзувачки за луѓето во сите 
векови сѐ додека трае времето. Овие заповеди се спроведуваат со силата 
на моралниот закон и појасно и попрецизно го објаснуваат тој закон“ – The 
SDA Bible Commentary [E. G. White Comments], vol. 1, p. 1104.

Вторник             26. септември

3. ПОВЕЌЕ ПРОРОЦИ
а. Зошто на Израелците постојано им требаа повеќе пророци? 

Судии 6:7-10.
„Додека уште било живо поколението што го упатувал Исус Навин, 

идолопоклонството не земало толкав замав, но родителите го приготвиле 
патот за отпад на своите деца. Со непочитување на Божјите ограничувања 
од страна на оние што влегле во хананската земја, посеано е семе на зло што 
продолжило да им носи горчливи плодови на многу поколенија. На Евреите 
нивните едноставни животни навики им осигурувале благодат на телесно 
здравје; но, дружејќи се со незнабошците, биле наведени да му попуштаат 
на апетитот и страстите, што постепено ја намалувало нивната телесна сила 
и им ги слабеело духовните и моралните сили. Израелците поради своите 
гревови биле одвоени од Бога. Биле лишени од неговата сила и не биле 
веќе надмоќ ни над своите непријатели. Така најпосле биле покорени токму 
од оние народи што тие со Божја помош можеле да ги покорат...

Сепак, Тој никогаш не се откажал наполно од својот народ. Секогаш постоел 
еден мал остаток - оние што му останале верни на Бога; и Господ од време на 
време подигал верни и храбри луѓе да го уриваат идолопоклонството и да го 
ослободуваат Израел од неговите непријатели. Но, кога ослободителот би 
умрел и кога народот би се ослободил од неговиот авторитет, тој постепено 
пак се враќал во идолопоклонство. И така постојано се повторувала 
историјата на застранување и казнување, а потоа каење и ослободување.“ – 
Патријарси и пророци, 544,545.

б. Што се случило кога народот отишол предалеку во своето 
отпадништво – и зошто? Езекиел 3:4-7; 1 Самоилова 28:6; 2 
Летописи 36:14-16; Лука 11:47-51.

„Господ никогаш не одбил ниту една душа која му се обратила искрено 
и со скршено срце. Тогаш зошто не му одговорил на Саула? Царот сам со 
своите постапки ги проиграл сите можности за обраќање на Бога. Го отфрлил 
советот на пророкот Самоил; го протерал Божјиот избраник, Давида, и ги 
убил Господовите свештеници. Зар тогаш можел да очекува одговор од Бога 
кога сам ги прекинал сите патишта што го поврзуваат човекот со небото? 
Згрешил против Духот на милоста и зар тогаш можел да добие одговор на 
сон или со Господово откровение? Саул не му се обратил на Бога понизно и 
со покајание. Тој не се молел за проштавање на гревот и за помирување со 
Бога, туку за ослободување од своите непријатели. Тој сам се оддалечил од 
Бога со својата тврдоглавост и бунт.“ – Патријарси и пророци, 675.

в. Што пророкувал последниот старозаветен пророк и како тоа 
делумно се исполнило по период од речиси 400 години без 
пророк? Малахија 4:5,6; Матеј 11:11,14.

Среда           27. септември

4. НОВИОТ ЗАВЕТ
а. Зошто немало потреба од вообичаените пророци кога Исус 

бил на земјата? Евреите 1:1,2; 1 Тимотеј 3:16; Матеј 1:23.

„Свештеникот не знаел дека тоа Дете е Оној, за Кого пишувал Мојсеј: 
‘Пророк ќе подигне Господ, вашиот Бог меѓу вашите браќа, како мене. 
Него послушајте го во сѐ што ќе ви каже’. (Дела 3:22) Не мислел дека 
тоа дете е Оној, чија слава Мојсеј сакал да ја види. Но, во прегратката 
на свештеникот лежел Оној, Кој бил поголем од Мојсеј и кога името на 
тоа Дете било внесено во книгата, било запишано името на Оној, Кој 
бил темел на целокупното еврејско верско уредување. Тоа име значело 
гаранција за крај на тоа уредување, бидејќи системот на жртви и дарови 
застарел; религиозните симболи скоро дошле до своето исполнување, 
сенката скоро допирала до својата реалност“. – Копнежот на вековите, 
52.

„Духот и претходно бил на овој свет. Тој делувал на срцата на луѓето 
од самиот почеток на делото на откупувањето. Додека Христос бил на 
Земјата, на учениците не им бил потребен друг помошник. Меѓутоа, кога 
ќе бидат лишени од Неговото присуство, тие ќе почувствуваат потреба 
за дарот на Светиот Дух и тогаш Тој ќе дојде“. – Копнежот на вековите, 
669.

б. Како да го споредиме Новиот завет со Стариот завет и што 
треба да правиме во врска со тоа? 2 Коринтјаните 3:8; Јоил 
2:28,29; Дела 2:16-18; 1 Солунјаните 5:19,20.

„Сликите и сенките на жртвената служба, заедно со пророштвата, им 
дале на Израелците матна, нејасна слика за благодатта и благословите 
што треба да се донесат на светот со Христовото откровение. На Мојсеј му 
било откриено значењето на сликите и сенките кои укажуваат на Христа. 
Тој го видел крајот на она што требаше да заврши кога, при Христовата 
смрт, типот ќе се соочи со антитипот. Тој видел дека само преку Христа 
човекот може да го држи моралниот закон. Со престапот на овој закон, 
човекот го внел гревот во светот, а со гревот дошла и смртта. Христос 
станал искупителна жртва за човечкиот грев. Тој го понудил Своето 
совршенство на карактерот во замена за грешноста на човекот. Тој го 
зел врз Себе проклетството на непослушноста. Жртвите и приносите 
укажувале на жртвата што Тој требаше да ја направи. Закланото јагне го 
претставувало Јагнето кое требало да ги земе гревовите на светот... 

Без Христа, престапникот останува под проклетството (на законот), без 
надеж за простување. Службата сама по себе нема слава, но ветениот 
Спасител, откриен во сликите и сенките на церемонијалниот закон, го 
направил моралниот закон славен“. – Selected Messages, bk. 1, p. 237.

Четврток            28. септември

5. ПОСЛЕДНИ ДЕНОВИ
а. Како знаеме дека Јоил зборува за последниот остаток на 

Божјиот народ, и како Новиот завет ја нагласува потребата од 
Духот на пророштвото? Јоил 2:32; Откровение 12:17; 19:10.

_______________________________________________________________________

„Бог, како на Свои слуги, ни дал задача. Тој ни дал порака која треба 
да ја објавуваме на Неговиот народ. Веќе триесет години ние ја примаме 
речта на Божјите пораки и опомени и ги пренесуваме на Неговиот народ. 
На таа сериозна одговорност ние се нафаќаме со страв и трепет, со многу 
молитви и длабоко размислување. Како Божји амбасадори, често во 
Христово име најсесрдно ги опоменуваме душите и ги повикуваме да 
се помират со Бога. Ги опоменуваме припадниците на Божјиот народ, 
укажувајќи им постојано на опасностите што им се закануваат. Сам Бог 
ни ја доверил оваа задача. Во каква тогаш положба се ставаат оние кои 
не сакаат да ги послушаат од Бога дадените зборови на совет и опомена, 
затоа што тие ги спречуваат на нивниот пат и ги осудуваат нивните зли 
дела? Ако си потполно осведочен дека преку нас не зборува Бог, зошто 
во склад со таквата своја вера не ја раскинеш секоја врска со народот 
кој наводно е во толку голема заблуда? Ако на своите постапки беше 
поттикнат од Светиот Дух, ти си во право, а ние во заблуда. Бог или ја 
поучува црквата, ги укорува и осудува нејзините престапи и ја јакне 
нејзината вера, или не. Ова е Божје дело, или не е. Бог не работи во 
партнерство со сатаната. Мојата работа во последните триесет години 
го носи Божјиот печат, или печатот на непријателот. Овде нема ништо 
половично, никаква спогодба. Сведоштвата се дело на Божјиот Дух, 
или пак дело на непријателот. Ти или работиш за Бога или за ѓаволот. 
„По нивните родови ќе ги познаете”. Каков или чиј печат носи твоето 
дело? Резултатите на твојата работа треба навистина критички да се 
разгледаат“. – 4 Сведоштво, 229.

Петок                 29. септември

 ЛИЧЕН ПРЕГЛЕД НА ПРАШАЊАТА

1. Зошто е толку важно да одржуваме комуникација со Бога?
2. Како била откриена Божјата намера дека луѓето треба да го разберат 

подлабокото значење на законот, не само она што е во основа напишано? 
3. Во кој момент Бог испратил повеќе информации преку пророците и што се 

случило кога тие продолжиле да ги отфрлаат?
4. Како треба да го примиме Новиот завет во споредба со величественото 

откривање на Бога во Стариот завет?
5. Што можеме да очекуваме од Бога во времето непосредно пред крајот на 

светот?

БОГОСЛУЖБА ВО СЕМЕЈСТВОТО 

 
 

Јули - 2023. 
 

 
 
 
 

 
 

1. Сабота Пс. 109:21-27. Сонцето заоѓа во 20 12 
2. Недела Втор. 1:34-38. Гол. Борба 282. Исаија 64:6-8. 
3. Понеделник Втор. 2:13-15. Гол. Борба 283. Псалм 51:9-12. 
4. Вторник Втор. 3:23-27. Гол. Борба 284. Езек. 36:24-27. 
5. Среда Втор. 4:20-23. Гол. Борба 285. Рим. 8:1-4. 
6. Четврток Втор. 4:1-6. Гол. Борба 286. Дела 4:10-12. 
7. Петок Втор. 4:9-12. Сонцето заоѓа во 20 11 
8. Сабота Пс. 34:11-19. Сонцето заоѓа во 20 11 
9. Недела Втор. 4:24-29. Гол. Борба 287. Дела 5:30-32. 

10. Понеделник Втор. 4:32-35. Гол. Борба 288. Псалм 40:7-10. 
11. Вторник Исаија 45:4-7. Гол. Борба 289. Јован 3:28-30. 
12. Среда Втор. 6:4-9. Гол. Борба 290. Ис. 57:14,15. 
13. Четврток Втор. 6:13-18. Гол. Борба 291. Јован 5:30-34. 
14. Петок Матеј 4:5-7. Сонцето заоѓа во 20 08 
15. Сабота Пс. 36:5-10. Сонцето заоѓа во 20 07 
16. Недела Втор. 7:6-10. Гол. Борба 292. Евр. 1:9-12. 
17. Понеделник Втор. 8:1-3. Гол. Борба 294. Кол. 2:8-10. 
18. Вторник Матеј 4:1-4. Гол. Борба 295. Јован 4:1-7. 
19. Среда Втор. 9:1-5. Гол. Борба 296. Јован 4:9,10. 
20. Четврток Втор. 9:24-29. Гол. Борба 297. Јован 4:11-14. 
21. Петок Втор. 10:12-17. Сонцето заоѓа во 20 03 
22. Сабота Пс. 37:3-10. Сонцето заоѓа во 20 02 
23. Недела Втор. 11:18-24. Гол. Борба 298. Јован 4:15-19. 
24. Понеделник Втор. 11:26-29. Гол. Борба 299. Јован 4:20-24. 
25. Вторник Втор. 13:1-5. Гол. Борба 300. Јован 4:25,26. 
26. Среда Втор. 18:13-18. Гол. Борба 302. Јован 4:34-36. 
27. Четврток Јован 1:45-49. Гол. Борба 303. Јован 4:37,38. 
28. Петок Дела 37:22-26. Сонцето заоѓа во 19 56 
29. Сабота Пс. 37:22-29. Сонцето заоѓа во 19 55 
30. Недела Втор. 26:16-19. Гол. Борба 304. Псалм 40:8. 
31. Понеделник Пс. 105:40-48. Гол. Борба 305. Откр. 10:1-11. 

 

Дат. Ден Утринска 
молитва 

Вечерна 
молитва 

За оние кои 
немаат свед. 

Август - 2023. 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
 

 

1. Вторник 1 Петр. 2:1-9. Гол. Борба 306. Ефес. 4:3-6. 
2. Среда Втор. 28:15-20. Гол. Борба 307. Ефес. 4:14-16. 
3. Четврток Втор. 28:64-67. Гол. Борба 308. Ефес. 4:22-24. 
4. Петок Втор. 29:24-28. Сонцето заоѓа во 19 48 
5. Сабота Псалм 39:1-6. Сонцето заоѓа во 19 47 
6. Недела Пл. Ер. 2:17-20. Гол. Борба 309. Јован 4:46-50. 
7. Понеделник Пл. Ер. 4:9-13. Гол. Борба 310. Јован 4:51-53. 
8. Вторник Втор. 30:1-4. Гол. Борба 311. Јован 5:2-4. 
9. Среда Псалм 126. Гол. Борба 312. Јован 5:5-8. 

10. Четврток Ерем. 29:10-14. Гол. Борба 313. Јован 5:9-11. 
11. Петок Втор. 30:5-9. Сонцето заоѓа во 19 39 
12. Сабота Псалм 40:1-5. Сонцето заоѓа во 19 38 
13. Недела Втор. 30:11-16. Гол. Борба 314. Јован 5:14-16. 
14. Понеделник Рим. 10:6-10. Гол. Борба 315. Јован 5:21-24. 
15. Вторник Втор. 32:1-4. Гол. Борба 316. Јован 5:25-27. 
16. Среда Втор. 32:9-12. Гол. Борба 317. Јован 5:28,29. 
17. Четврток Исаија 44:1-6. Гол. Борба 318. Јован 5:39,40. 
18. Петок Втор. 33:1-3. Сонцето заоѓа во 19 29 
19. Сабота Псалм 42:1-5. Сонцето заоѓа во 19 28 
20. Недела Втор. 32:6-8. Гол. Борба 319. Ефес. 2:19-22. 
21. Понеделник Втор. 32:48-52. Гол. Борба 320. Евреите 8:5,6. 
22. Вторник Втор. 34:1-7. Гол. Борба 321. 1 Петр. 2:21-24. 
23. Среда Втор. 34:8-12. Гол. Борба 322. Ефес. 2:1-3. 
24. Четврток Ис. Нав. 1:1-5.  Гол. Борба 323. Фил. 3:10-12. 
25. Петок Ис. Нав. 1:6-9. Сонцето заоѓа во 19 18 
26. Сабота Псалм 46:1-11. Сонцето заоѓа во 19 17 
27. Недела Ис. Нав. 2:9-14. Гол. Борба 324. Рим. 8:2-4. 
28. Понеделник Ис. Нав. 5:13-15. Гол. Борба 325. Рим. 8:6-9. 
29. Вторник Ис. Нав. 7:6-10. Гол. Борба 326. Рим. 8:14-16. 
30. Среда Ис. Нав. 7:11-13. Гол. Борба 327. Рим. 8:26-28. 
31. Четврток Псалм 125. Гол. Борба 328. Рим. 10:9-14. 

Септември – 2023. 
 
 
 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
1. Петок 1 Петр. 3:8-10. Сонцето заоѓа во 19 07 
2. Сабота Псалм 49:1-8. Сонцето заоѓа во 19 05 
3. Недела Исаија 38:3-8. Гол. Борба 329. Јован 11:5-9. 
4. Понеделник 2 Цар. 20:1-7. Гол. Борба 330. Марко 6:19,20. 
5. Вторник 2 Цар. 20:8-11. Гол. Борба 331. Марко 6:21-23. 
6. Среда Ис. Нав. 21:1-6. Гол. Борба 332. Марко 6:24-26. 
7. Четврток Бр. 35:10-15. Гол. Борба 333. Марко 6:27-29. 
8. Петок Псалм 46:1-7. Сонцето заоѓа во 18 55 
9. Сабота Псалм 50:1-6. Сонцето заоѓа во 18 53 

10. Недела Ис. Нав. 23:6-11. Гол. Борба 334. Лука 7:27,28. 
11. Понеделник Ис. Нав. 23:12-14. Гол. Борба 335. 1 Цар. 19:11,12.  
12. Вторник 1 Цар. 2:1-4. Гол. Борба 336. Ис. 59:14-16. 
13. Среда Псалм 90:1-14. Гол. Борба 338. Кол. 3:1-4. 
14. Четврток Ис. Нав. 24:24-31. Гол. Борба 339. Кол. 3:23-25. 
15. Петок Псалм 51:7-12. Сонцето заоѓа во 18 43 
16. Сабота Судии 2:8-14. Сонцето заоѓа во 18 41 
17. Недела Судии 2:18-23. Гол. Борба 340. Фил. 1:28-30. 
18. Понеделник Судии 6:1-6. Гол. Борба 341. Марко 1:15-17. 
19. Вторник Судии 6:7-12. Гол. Борба 342. Дан. 3:22-25. 
20. Среда Судии 6:13-16. Гол. Борба 343. Матеј 24:15-18. 
21. Четврток Судии 7:13-15. Гол. Борба 344. Лука 24:25-27. 
22. Петок Псалм 54:1-7.  Сонцето заоѓа во 18 31 
23. Сабота Евр. 11:32-35. Сонцето заоѓа во 18 29 
24. Недела Судии 13:1-6. Гол. Борба 345. 1 Петр. 1:10,11. 
25. Понеделник Судии 13:19-23. Гол. Борба 346. Лука 21:31-33. 
26. Вторник Судии 16:16-19. Гол. Борба 347. Лука 21:34-36. 
27. Среда Судии 16:20-25. Гол. Борба 348. 1 Сол. 5:4-6. 
28. Четврток Судии 16:26-30. Гол. Борба 349. 1 Сол. 5:7-10. 
29. Петок Пс. 118:19-26. Сонцето заоѓа во 18 18 
30. Сабота 1 Петр. 2:19-25. Сонцето заоѓа во 18 17 

1. јули  
Дар во првата сабота 
за мисионерско 
училиште во 
Јужноафриканскиот 
регион
(страна 4)

5. август  
Дар во првата 
сабота 
за образовниот 
оддел на ГК
(страна 30)

 

2. септември  
Дар во првата 
сабота за Ram-
part View Ranch, 
Колорадо, САД
(страна 51)

Доброволен дар во 
првата сабота


